
GİRİŞ
Mövzunun aktuallığı. Müstəqillik bərpa edildikdən sonra Azərbaycan Respublikasında bazar münasibətlərinin formalaşması və azad sahibkarlığın inkişafı üçün şəraitin yaradılması zərurəti ilə əlaqədar vergilərə olan münasibət kökündən dəyişdi. Yeni iqtisadi münasibətlər şəraitində vergi sistemi iqtisadiyyatın dövlət tərəfindən tənzimlənməsinin ən başlıca və sivil alətlərindən birinə çevrildi. 

Azərbaycan iqtisadiyyatının müasir dövrdə investisiya siyasəti dövlət tənzimlənməsinin vacib vasitələrindən biri olmaqla, həm də həyata keçirilən islahatların ideologiyası kimi strateji istiqamətlərindən birini təşkil edir. İnvestisiya siyasəti iqtisadiyyatın həm üfuqi, həm də şaquli oxlarını əhatə edərək daha əhəmiyyətli mövqelərdən birini tutur. Hazırda investisiya siyasəti ölkənin spesifik xüsusiyyətlərini nəzərə almaqla məqsədli proqramlar formasında həyata keçirilməlidir. Digər tərəfdən, bazar iqtisadiyyatı şəraitində iqtisadi inkişafın əsas amillərindən biri olan investisiya resurslarının müəyyən edilməsi və onun prioritet sahələr üzrə optimal paylanması aktual iqtisadi məsələlərdən biri olub iqtisadi islahatların müvəffəqiyyətlə həyata keçirilməsinin əsasını təşkil edir. 
Stimullaşdırıcı vergi sisteminin investisiya mühitinə təsiri məsələlərinə   vergitutma mövqeyindən yanaşılması problemləri bu günə kimi tam araşdırılmamışdır. Əslində, iqtisadiyyatda geniş təkrar istehsalın bərpası və genişləndirilməsi baxımından vergi sisteminin investisiya axınlarına təsiri məsələləri mühüm əhəmiyyət kəsb edir. 

İnvestisiya problemləri ilk növbədə investisiya resurslarının formalaşması ilə əlaqədar olub daxili və xarici investisiyaların cəlb olunmasını, cəlb olunma prosesinin sürətləndirilməsini və investisiya resurslarından səmərəli istifadə olunması üçün əlverişli investisiya mühitinin, xüsusilə də vergi mühitinin formalaşmasını tələb edir. Əlverişli investisiya mühitinin formalaşması, cəlb olunmuş  daxili və xarici investisiya resurslarının milli iqtisadiyyatın prioritet istiqamətlərində səmərəli istifadə olunması məsələləri Azərbaycan iqtisadiyyatının aktual problemlərindən biridir. 

Problemin öyrənilməsi səviyyəsi. Dissertasiya işinin qarşısında qoyulmuş məqsəd və vəzifələrə nail olmaq üçün Azərbaycanın bu sahədəki təcrübəsi və bununla bağlı problemlərə həsr olunmuş tədqiqatları öyrənilmişdir. Belə ki, vergi rejiminin investisiya mühitinə təsirinin qiymətləndirilməsi məsələləri Azərbaycan alimləri Həsənli M., Bağırov D., Xankişiyev B., Kəlbiyev Y., Rzayev İ., Məhərrəmov R. və b. tərəfindən araşdırılmışdır.
Tədqiqatın məqsəd və vəzifələri. Tədqiqatın məqsədi Azərbaycanda mövcud olan vergi mühitinin investisiyalara təsirini qiymətləndirməkdən ibarətdir. 

Bu məqsədə nail olmaq üçün aşağıdakı vəzifələrin həlli məqsədəuyğun hesab edilmişdir:

- Azərbaycanda vergi sisteminin formalalaşması və inkişafı meyllərinin müəyyən edilməsi;
- pespublikamızda vergitutuma prinsiplərinin və vergilərin funksiyalarının təhlil edilməsi;

- əlverişli investisiya mühitinin formalaşmasında stimullaşdırıcı vergi sisteminin rolunun tədqiqi;

- investisiya siyasətinin dövlət tənzimlənməsi məsələlərinin araşdırılması;
- stimullaşdırıcı vergi siyasətinin formalaşması istiqamətlərinin müəyyənləşdirilməsi.
Tədqiqatın obyektini milli iqtisadiyyata investisiya qoyuluşunun dinamikasına təsiri konstektində dövlətin vergi sistemi, predmetini isə hazırda Azərbaycanda mövcud olan vergitutma rejiminin investisiya mühitinə təsiri ilə bağlı yaranan kompleks nəzəri-metodoloji məsələlər təşkil edir.
Tədqiqat işinin nəzəri və metodoloji əsaslarını Azərbaycanın iqtisad məktəbinin investisiya yönümlü stimullaşdırıcı vergi sisteminin formalaşması və vergi rejiminin investisiya mühitinə təsirinin müəyyən edilməsi sahəsində nəzəri baxışları, Azərbaycan Respublikasının Milli Məclisi tərəfindən qəbul edilmiş qanunları, Azərbaycan Respublikası Prezidentinin fərman və sərəncamları, Azərbaycan Respublikası Nazirlər Kabinetinin qərarları, Azərbaycan Respublikası İqtisadi İnkişaf tərəfindən hazırlanmış və təsdiq edilmiş normativ-hüquqi aktlar, Azərbaycan Respublikası Vergilər Nazirliyi tərəfindən  hazırlanmış metodiki vəsaitlər təşkil edir.

Tədqiqat zamanı informasiya bazası  kimi Azərbaycan Respublikası Dövlət Statistika Komitəsinin illik hesabatları, Vergilər Nazirliyinin rəsmi materialları, İnternet şəbəkəsində mövzuya uyğun elektron resurslar təşkil etmişdir. 

Tədqiqatın elmi yeniliyi aşağıdakılardır:

- Azərbaycanda vergi sisteminin yaranması və inkişafı mərhələləri nəzərdən keçirilmişdir;

- müasir şəraitdə vergitutma prinsiplərinin təhlili aparılaraq onların modifikasiyaları  müəyyən edilmişdir;
- vergilərin əsas fiskal və stimullaşdırıcı funksiyalarının sintezi məsələləri tədqiq edilmişdir;

- Azərbaycan Respublikasında investisiya siyasətinin əsas xüsusiyyətlərinin təhlili əsasında istehsalın inkişafının əsas istiqamətləri müəyyən edilmişdir;

- investisiya yönümlü stimullaşdırıcı vergi siyasətinin formalaşmasının əsas istiqamətləri təklif olunmuşdur.
Tədqiqatın praktiki əhəmiyyəti tədqiqatdan irəli gələn elmi nəticə və müddəalardan əlverişli investisiya mühitinin formalaşmasına imkan verın səmərəli vergi sisteminin formalaşmasında istifadə etməkdən ibarətdir.

Tədqiqat işinin həcmi və strukturu. Təqdim edilmiş dissertasiya işi giriş, üç fəsil, nəticə və ədəbiyyat siyahısından ibarətdir. Dissertasiya işinin mətni __ səhifədən ibarətdir.

I fəsil. AZƏRBAYCAN RESPUBLİKASININ VERGİ 
SİSTEMİ VƏ VERGİLƏRİN STİMULLAŞDIRICI 
FUNKSİYALARININ NƏZƏRİ MƏSƏLƏLƏRİ
1.1. Azərbaycan Respublikasının vergi sistemi

Siyasi və iqtisadi müstəqilliyə nail olmuş Azərbaycan Respublikasında tənzim olunan bazar iqtisadi sisteminin formalaşması və gələcək inkişafı bu sistemə adekvat vergi sisteminin yaradılmasını tələb edirdi. Etiraf edilməlidir ki, əvvəllər vergi sistemi son dərəcə dolaşıq idi. Vergi sistemi qeyri-mükəmməl formalaşmış, müstəqil olmamış, 1990-cı ilin iyul ayında Maliyyə Nazirliyinin tərkibində yaradılmış və onun tərəfindən həyata keçirilmişdir. Respublikamız iqtisadi müstəqillik əldə etdikdən sonra yeni sistemin formalaşdırılması naminə və dövlət qiymət intizamına əməl edilməsi üzərində nəzarət sistemini daha da təkmilləşdirmək məqsədi ilə Azərbaycan Respublikası Prezidentinin 1991-ci il 14 oktyabr tarixli 369 saylı fərmanı ilə Azərbaycan Respublikası Baş Dövlət Vergi Müfəttişliyi, Naxçıvan Muxtar Respublikası, rayon və şəhərlərdə vergi müfəttişlikləri yaradılmışdır. Dövlət vergi sistemi orqanlarının vəzifələrini, hüquqlarını və məsuliyyətini, vergi sisteminin təşkilini, dövlət vergi sistemi işçilərinin hüquqi vəziyyətini və sosial müdafiəsini müəyyənləşdirmək məqsədilə 21 iyun 1992-ci ildə isə “Dövlət vergi xidməti haqqında” Azərbaycan Respublikasının Qanunu qəbul edilmişdir. Bu qanuna əsasən dövlət vergi orqanlarının vəzifəli şəxsləri vergi sistemi orqanlarına tapşırılmış vəzifələrə uyğun olaraq yüksək mənəvi keyfiyyətlərə və prinsipiallığa malik olmalı, vergi qanunvericiliyinin pozulması hallarına qarşı barışmaz mövqe tutmalı, özlərinin peşə biliklərini düzgünlük və ədalət prinsipləri əsasında qurmalıdırlar. Dövlət vergi sistemi orqanlarının vəzifəli şəxsləri qanunçuluğu, xidmət intizamını pozmamalı, qanuna zidd hərəkətlərə yol verməməli, qanunvericilik aktlarını rəhbər tutmalı və onlara ciddi əməl etməlidir.

 “Dövlət vergi xidməti haqqında” Azərbaycan Respublikasının Qanunu ilə ilk dəfə olaraq ölkənin vergi sisteminin qurulmasının ayrı-ayrı prinsipləri, onun strukturu və tərkibi, həmçinin vergi ödəyicilərinin və vergi orqanlarının hüquqları, vəzifələri və onların məsuliyyəti qanunvericiliklə müəyyən edilmişdi.

Qısa müddət ərzində formalaşan Azərbaycan Respublikasının vergi sistemi faktiki olaraq Rusiya Federasiyasının və bir sıra qərb ölkələrinin vergi sistemindən götürülmüşdü, ona görə də ölkə iqtisadiyyatının keçid dövrünün bütün xüsusiyyətlərini nəzərə ala bilməzdi. Vergi sisteminin qurulmasının qanunvericiliklə təsbit edilmiş ayrı-ayrı prinsipləri vahid tam halında, vahid prinsiplər sisteminə uyğunlaşdırılmamış və mümkün qədər minimum itkilərlə onun daha tez inkişafının təmin olunmasına yönəldilmişdi. 
Azərbaycan Respublikasının Prezidenti Heydər Əliyevin 11 fevral 2000-ci il tarixli “Azərbaycan Respublikası Vergilər Nazirliyinin yaradılması haqqında” fərmanı ilə Baş Dövlət Vergi Müfəttişliyi ləğv edilmiş, onun bazasında ölkədə dövlətin vergi siyasətinin həyata keçirilməsini, dövlət büdcəsinə vergilərin və digər daxilolmaların vaxtında və tam həcmdə yığılmasını təmin edən və bu sahədə dövlət nəzarətini həyata keçirən mərkəzi icra hakimiyyəti orqanı - Vergilər Nazirliyi yaradılmışdır [15].
Dövlət özünün idarəetmə sistemini qurarkən hər bir sahəni qanunlar çərçivəsinə salmalı və bu sahələrin idarə edilməsi üçün qanunlar toplusu olan məcəllələr təsdiq etməlidir. Azərbaycan Respublikasında da müxtəlif növ vergilərin tətbiqi və yığılması məqsədilə 1992-ci ildən müxtəlif vergi qanunları təsdiq və tətbiq edilmiş,bu qanunlar 9 il ərzində, 2001-ci il yanvarın 1-dək qüvvədə olmuşdur. Ölkə prezidenti 1998-ci ilin noyabr ayında keçirilmiş Nazirlər Kabinetinin geniş iclasında Vergi Məcəlləsinin ən qısa müddətdə hazırlanıb qəbul edilməsini Respublika hökumətinə, iqtisadi orqanların rəhbərlərinə tapşırdı. Vergi Məcəlləsi prezident tərəfindən 2000-ci il 11 iyul tarixində qəbul edilmiş “Azərbaycan Respublikası Vergi məcəlləsinin təsdiq edilməsi, qüvvəyə minməsi və bununla bağlı hüquqi tənzimləmə məsələləri haqqında” Azərbaycan Respublikasının Qanunu ilə təsdiq edildi və 2001-ci ilin yanvar ayının 1-dən qüvvəyə mindi [15,17].
Müasir vergi sisteminin yaranma tarixi elə də qədim olmayan Azərbaycan Respublikasının vergi sisteminə nəzər salaq.

Azərbaycan Respublikasının vergi sistemi müstəqilliyimiz elan edildikdən sonra,1991-ci ilin sonu, 1992-ci ilin əvvəllərində təşəkkül tapmağa başlamışdır [15, 16].

Bu təşəkkül prosesini 3 mərhələyə ayırmaq olar:

1991-1992ci illəri əhatə edən 1-ci mərhələdə əsasən gəlirlərə və xərclərə qoyulan vergilər haqqında qanunlar qəbul edilmişdir. 1991-ci ilin dekabrında “Əlavə dəyər vergisi” və ”Aksizlər” haqqında, 1992-ci ilin iyununda “Hüquqi şəxslərin mənfəətindən və gəlirlərin ayrı-ayrı növlərindən vergilər” və “Fiziki şəxslərdən gəlir vergisi” haqqında, 1992-ci ilin ortalarından başlayaraq respublikanın müstəqil vergi xidməti orqanı formalaşmağa başladı [15].

1993-1996-cı illəri əhatə edən ikinci mərhələdə bazar iqtisadiyyatının tələblərinə uyğun olaraq bir sıra yeni vergi növləri haqqına qanunlar qəbul edilmiş, onların normativ-hüquqi bazası yaradılmışdır. Başqa sözlə, 1993-ci ilin fevralında “Torpaq vergisi”, 1995-ci ilin martında “Əmlak vergisi” və “Mədən vergisi”, 1996-cı ilin dekabrında “Dövlət yol fonduna vergilər” haqqında qanunlar qəbul edilmiş, vergi qanunlarının tədbiqi ilə bağlı təlimatlar, əsasnamələr işlənib hazırlanmışdır [16, 17].

1996-cı ilin sonu 2000-ci il də daxil olmaqla son dövrü əhatə edən 2-ci mərhələdə cəmiyyətdə və iqtisadiyyatda baş verən keyfiyyət dəyişikliklərindən asılı olaraq əvvəlki mərhələdə qəbuı edilmişqanunların təkmilləşdirilməsi istiqamətində işlər aparılmış, müvafiq vergi qanunlarında dəyişikliklər və düzəlişlər edilmiş, Respublika Prezidenti 1999-cu ilin yanvarında bilavasitə vergi orqanlarına da aidiyyatı olan “Dövlət nəzarəti sisteminin təkmilləşdirilməsi və sahibkarlığın inkişafı sahəsində süni maneələrin aradan qaldırılması haqqında” fərmanı imzalanmışdı. Bu mərhələnin yekunu kimi 2000-ci ilin iyulunda “Vergi Məcəlləsi”nin qəbul edilməsini göstərmək olar [15].

Hər bir ölkədə istifadə olunan vergilər həmin ölkənin vergi sistemini təşkil edir. Vergi sistemi ölkədə istifadə olunan bütün vergi növlərinin məcmusuna deyilir. Vergi sistemi heç bir ölkədə bir gündə təşkil olunmamışdır. Müəyyən dövr ərzində vergilərin inkişafı və formalaşması ilə vergi sistemi də formalaşmış və inkişaf etmişdir. Vergi sisteminin inkişafında iqtisadiyyatın pul iqtisadiyyatına çevrilməsi, istehsal və məşğulluq normasının yüksəlməsi, istehsalın bazar iqtisadiyyatındakı tələbin ödənilməsinə uyğun olaraq həyata keçirilməyə başlanması, biznesin inkişafı və genişlənməsi çox böyük rol oynamışdır. Maliyyə statistikası ilə (bu statistik göstəricilər beynəlxalq maliyyə institutları tərəfindən hesablanır və yazılır) yaxın tanış olduqda görərik ki, inkişaf etmiş ölkələrdəki vergi sistemləri ilə bu ölkələrin iqtisadi və sosial vəziyyətləri arasında çox böyük uyğunluq və əlaqə möcuddur. Vergi sisteminin mükəmməllik səviyyəsi ölkənin sosial – iqtisadi inkişafını müəyyən edən göstəricilərdəndir. Vergi sistemini təşkil edən vergilərin tətbiqi və vergiqoyma taktikası iqtisadi və sosial strukturla sıx əlaqədardır. Ona görə də həyata keçirilən vergi siyasətinin reallığa uyğun olması, istifadə edilən vergilərlə bu vergilərin mahiyyəti arasındakı uyğunluğun qorunması vacibdir.

İnkişaf etmiş iqtisadiyyatlar yüksək sənayeləşmə və maddi nemətlər normasına nail olmuş iqtisadiyyatlardır. Ona görə də bu ölkələrdə həyata keçirilən vergi siyasəti ilə zəif inkişaf etmiş ölkələrdəki vergi siyasəti bir – birindən xeyli fərqlənir. 

Yüksək inkişaf etmiş, sənayeləşmiş bazar iqtisadiyyatı ölkələrinin vergi sistemində gəlir vergisi hakim mövqe tutur. Ümumi gəlir vergisi şəxsi gəlir vergisi və hüquqi şəxslərin, yaxud təşkilatların gəlir vergilərindən ibarətdir. Yüksək iqtisadi inkişaf etmiş sənaye ölkələrində gəlir vergisinin ümumi vergi gəlirləri içərisində payı müxtəlif ölkələr üzrə 55 – 60% arasında dəyişir. Vergi gəlirlərinin yerdə qalan hissəsini xərclərdən tutulan gəlirlər təşkil edir. Vergi gəlirlərinin Amerika Birləşmiş Ştatları vergi gəlirləri tərkibindəki payı 75% - dir ki, bu da dünya üzrə ən yüksək göstəricidir. Bu ölkələrdə gəlir vergisinin əsas hissəsini şəxsi gəlir vergiləri təşkil edir. Vergi mükəlləflərinin müxtəlif mənbələrdən əldə etdiyi gəlirlər toplanır və toplanmış gəlirlərə artan faizli gəlirlər tətbiq edilir [14-16].

Ümumiyyətlə, vergi sistemindən söhbət gedərkən qeyd etmək lazımdır ki, dörd cür vergi sistemi mövcuddur [14]:
1. Proqressiv (mütərəqqi) vergi sistemi;

2. Reqressiv (qeyri – mütərəqqi) vergi sistemi;

3. Qarışıq vergi sistemi;
4. Proporsional vergi sistemi.

Hər bir ölkədə müvafiq olaraq bu vergi sistemlərindən biri qəbul olunur və fəaliyəti tə’min edilir. Dünya ölkələri üzrə ən çox istifadə olunan və geniş yayılmış vergi sistemi proqressiv vergi sistemidir. Proqressiv vergi sisteminin mahiyyəti ondan ibarətdir ki, vergi mükəlləfləri olan hüquqi və fiziki şəxslərin gəlirləri artdıqca, gəlir vergisinə tətbiq edilən vergi dərəcəsi də artırılır. Bu sistemin tətbiqi şəraitində dövlət minimum və maksimum vergi faizləri dərəcəsini müəyyən edir. İstehsalçılar və digər gəlir sahibləri üçün stimullaşdırıcı olmayan belə vergi sisteminin tətbiqi dövlətin gəlirinin artırılmasını təmin edir. Yəni iqtisadi inkişaf şəraitində iqtisadiyyatda şəxslər tərəfindən daha çox pul qazanılmasını və bu qazancın artırıldığını nəzərə alsaq proqressiv vergi sisteminin tətbiq olunmasının dövlətə gətirdiyi mənfəətin xeyli artması tam aydın olur. Bu sistem şəraitində hər bir dövlət nə qədər gəlirdən neçə faiz gəlir vergisi tutulmasını ayrıca müəyyən edir. Yəni bu faiz dərəcəsi ölkələr üzrə müxtəlifdir. Proqressiv vergi sisteminin bir sıra mənfi cəhətləri olsa da, bu sistem müasir dünya iqtisadiyyatında geniş tətbiq edilir [14].

İkinci vergi sistemi reqressiv vergi sistemidir ki, bu da mahiyyət etibarı ilə proqressiv sistemin əksidir. Yəni reqressiv vergi sistemində şəxslərin gəlirləri artdıqca tətbiq edilən gəlir vergisinin faizi aşağı salınır. Bu vergi sistemi istehsalı və şəxsi gəllir artımını həvəsləndirsə də, müasir inkişaf etmiş ölkələr bu sistemi tətbiq etmirlər. Bu sistemin tətbiqi ilə dövlət vergiqoymada və gəlir bölgüsündə bərabərlik prinsipini həyata keçirə bilmir. Lakin bu sistemin müsbət xüsusiyyətləri var. Bu sistemin ən çox zəif inkişaf ölkələrdə tətbiq edilir [18].

Üçüncü vergi sistemi isə qarışıq vergi sistemidir ki, bu sistem nisbətən çox tətbiq olunur. Bu sistemin mahiyəti ondan ibarətdir ki, gəlirin artıb – azalmasından asılı olmayaraq vergi faizi ya dəyişmir və bütün gəlir vergisi bu faizlə toplanır, ya da müəyyən həddə qədər artır və sonra azalır, yaxud bunun əksinə olur [18].

Əgər gəlirlərin artıb – azalmasından asılı olmayaraq vergi dərəcələri dəyişirsə, bu halda vergi sisteminə proporsional sistem deyilir ki, bu da sonuncu vergi sistemidir.

Yüksəki iqtisadi inkişafa nail olmuş ölkələrin vergi sistemləri ilə zəif inkişaf etmiş ölkələrin vergi sistemləri bir – birindən xeyli fərqlənir. Zəif inkişaf etmiş ölkələrdə istehsal norması, milli gəlirin norması və xərc norması aşağıdır.

Bu ölkələrin istehasl potensialı az, şəxslərin xərcləri içərisində vergiyə cəlb oluna biləcək xərclərin payı əhəmiyyətsizdir. Zəif inkişaf etmiş ölkələrdə həmçinin milli gəlir şəxslər, bölmələr və bölgələr arasında qeyri – bərabər surətdə bölünmüşdür. Ona görə də zəif ikişaf etmiş ölkələrdə gəlir vergisinin ümumi vergi gəlirləri içərisindəki payı çox azdır. Belə olan halda, orta milli gəlir normasının aşağı olması və adambaşına düşən verginin toplanmasına əngəl olur. Deməli, zəif inkişaf etmiş ölkələrdə güclü vergi siyasətinin olmaması belə bir vəziyyətin yaranmasına gətirib çıxarır [14-15].

Hazırkı dövrdə Azərbaycan Respublikasının vergi sistemi ölkənin təsərrüfat mexanizminin fəaliyyətini təmin edir, dövlətin təxirəsalınmaz ehtiyaclarını maliyyələşdirməyə imkan verir, büdcə kəsirinin artımının qarşısını alır, ümumiyyətlə bazar iqtisadiyyatına keçidin bütün tələblərinə cavab verir [18-19].

Müasir şəraitdə respublikanın bazar iqtisadiyyatının tələblərinə əsaslanan vergi sisteminin əsas vəzifələri aşağıdakılardır:

· gəlirlərin büdcəyə tam və vaxtında səfərdər edilməsini təmin etmək, əks halda dövlətin sosial-iqtisadi siyasətinin həyata keçirilməsi qeyri-mümkün olar;

· əhalinin müxtəlif təbəqələrinin gəlirlərinin yenidən bölüşdürülməsi və formalaşması xüsusiyyətlərini nəzərə almaqla istehsal və istehlakın həm xalq təsərrüfatı, həm də onun ayrı-ayrı sahələri üzrə tənzimlənməsi üçün şəraitin yaradılması.

Azərbaycanın müasir vergi sistemi yaradılarkən bir sıra çətinliklərlə üzləşmişdir. Əvvəla o, əsasən fiziki şəxsləri əhatə edən vergi münasibətlərinin zəif inkişafı şəraitində formalaşmışdı. İkincisi, təsərrüfat subyektlərinin vergilərə heç də müsbət olmayan münasibəti ciddi uçot nəzarəti tələb edirdi. Üçüncüsü, ölkədə dəqiq vergi siyasəti işlənib hazırlanmamışdı. Dördüncüsü, ölkədə vergitutma sahəsində elmi məktəb, təcrübə demək olar ki, yox dərəcəsində idi [15].

Lakin zaman keçdikcə bu çətinliklər tədricən aradan qaldırılmış, ölkənin vergi sisteminin təkmilləşdirilməsi, onun inkişaf etmiş ölkələrin vergi sisteminə uyğunlaşdırılması istiqamətində əhəmiyyətli işlər görülmüşdür.

Azərbaycan Respublikasının müasir vergi sisteminə aşağıdakı xarakterik əlamətlər xasdır:

· ayrı-ayrı qanunvericilik aktlarına deyil, hüququi əsasa arxalanır, yəni məcmu ictimai məhsulun bir hissəsinin yenidən bölüşdürülməsi ilə bağlı bütün maliyyə münasibətlərini əhatə edir;

· vergi ödənişlərinə vergi orqanları tərəfindən vahid nəzarət həyata keçirilir;

· vergi ödəyicilərinin ayrı-ayrı kateqoriyalari arasında vergi yükünün ədalətlə bölüşdürülməsini təmin edir;

· xarici ölkələrin təcrübəsinin nəzərə alınması beynəlxalq inteqrasiya proseslərinə qoşulmağa imkan verir. 

Azərbaycan Respublikasının vergi sistemi digər ölkələrin vergi təcrübəsində işlənib hazırlanmış prinsiplər nəzərə alınmaqla vergitutmanın klassik prinsipləri əsasında formalaşmışdır.

Azərbaycan Respublikasının Vergi Məcəlləsinə əsasən ölkənin vergi sisteminin əsasında aşağıdakı prinsiplər durur [2]:

· vergilər haqqında qanunvericilik vergitutmanın ümumi, bərabər və ədalətli olmasına əsaslanmalıdır;

· vergilər iqtisadi cəhətdən əsaslandırılmalıdır;

· heç bir şəxs əldə etdiyi mənfəətdən (gəlirdən) eyni növ vergini bir dəfədən artıq ödəməyə məcbur edilə bilməz;

· vergilər siyasi, ideoloji, etnik, konfessional və vergi ödəyiciləri arasında mövcud olan digər xüsusiyyətlər əsas götürülməklə müəyyən edilə bilməz və diskriminasiya xarakteri daşıya bilməz;

· mülkiyyət formasından və ya fiziki şəxslərin vətəndaşlığından və ya kapitalın yerindən asılı olaraq vergilərin müxtəlif dərəcələrinin müəyyən edilməsi qadağandır;

· Azərbaycan Respublikasının vergiləri yalnız Vergi Məcəlləsi ilə müəyyən edilir, onların dəyişdirilməsi və ya ləğv edilməsi Vergi Məcəlləsinə dəyişiklik edilməsi ilə həyata keçirilir;

Heç şəxsin üzərinə Vergi Məcəlləsi ilə müəyyən edilən vergilərin xüsusiyyətlərinə malik və Vergi Məcəlləsi ilə müəyyən edilməyən, yaxud Vergi Məcəlləsi ilə müəyyən edilən qaydalardan fərqli olaraq müəyyən edilən vergilər ödəmək vəzifəsi qoyula bilməz [2].

1.2. Müasir şəraitdə vergitutma prinsiplərinin modifikasiyası

İstənilən ölkənin vergi sistemi dövlətin inkişafının müxtəlif iqtisadi, siyasi və sosial şərtlərinin təsiri altında formalaşır və bu proses uzun müddət, bəzən yüz illərlə davam edir. Ona görə də müxtəlif ölkələrin vergi sistemlərinin həm vergilərin növünə və strukturuna, vergi dərəcələrinə və güzəştlərinə görə, həm də vergilərin müəyyən edilməsi, ləğv edilməsi və onların inzibatçılığı sahəsində müxtəlif səviyyəli hakimiyyət orqanlarının səlahiyyətləri də daxil olmaqla bir sıra digər vacib xüsusiyyətləri üzrə bir-birindən fərqlənməsini tam şəkildə təbii qəbul etmək olar. Bu müxtəlifliklərə baxmayaraq optimal vergi sistemlərinin qurulmasının əsaslandığı ümumi prinsiplər mövcuddur və bu prinsiplər də vergitutma nəzəriyyəsinin məhək daşı kimi çıxış edir.

Müasir dünya vergi sisteminin əsasında A.Smit tərəfindən təklif olunan və sonradan A.Vaqner tərəfindən genişləndirilmiş vergitutma prinsipləri durur. İqtisadi ədəbiyyatda qeyd edilir ki, hələ A.Smitə qədər vergitutma prinsiplərinə aid edilən bir sıra müddəalar V.R.Mirabo və F.Yusti kimi alimlər tərəfindən formalaşdırılmışdır. İstənilən vergi sisteminə xas olan baza ideya və müddəalar ilkin olaraq Foma Akvinski tərəfindən ifadə olunmuşdur, lakin yalnız A.Smit onları dəqiq və aydın şəkildə formalaşdırmağı, ən əsası elmi cəhətdən əsaslandırmağı bacarmış və ona görə də o, vergitutma nəzəriyyəsinin banisi olmaq hüququnu əldə etmişdir. O, özünün “Xalqların sərvətinin təbiəti və səbəbləri barədə tədqiqat” əsərində qeyd etmişdir: 

“1. Dövlətin təəbələri özlərinin imkanı, uyğun olaraq qabiliyyəti və gücü çərçivəsində hökumətin saxlanılmasında, yəni dövlətin himayəsi və müdafiəsi altında istifadə etdikləri gəlirə müvafiq şəkildə iştirak etməlidirlər...”;

“2. Hər bir ayrıca şəxsin ödəməli olduğu vergi dəqiq müəyyən edilməli və ixtiyari olmamalıdır. Ödəmə müddəti, ödəmə üsulu, ödənişin məbləği - bütün bunlar ödəyici və istənilən digər bir şəxs üçün aydın və dəqiq olmalıdır...”;


“3. Hər bir vergi elə bir vaxtda və elə bir üsulla tutulmalıdır ki, onun bütünlüklə, necə və nə vaxt ödənilməsi ödəyici üçün əlverişli olsun...”;


“4. Hər bir vergi elə düşünülməli və işlənib-hazırlanmalıdır ki, onun xalqın cibindən aldığı və tutduğu dövlətin xəzinəsinə gətirdiyindən yüksək olsun.

A.Smit tərəfindən ifadə olunmuş vergitutmanın bərabərlik (ədalətlilik), müəyyənlik, əlverişlilik, qənaətlilik kimi dörd əsas qaydası vergi ödəyicilərinin maraqları nəzərə alınmaqla qurulmuşdur və nəticədə onlar “ödəyicinin hüquqlarının bəyannaməsi” adını almışdı. Sonradan A.Vaqner bunlara daha 5 vergitutma qaydasını əlavə etmiş, dövlətin maraqlarını mərkəzdə saxlamış və onları 4 əsas qrupda birləşdirilmişdir. 

1. Maliyyə prinsipləri:

- vergitutmanın kifayətliliyi;

- elastiklik, yəni vergitutmanın çevikliyi və hərəkətliliyi;

2. İqtisadi-təsərrüfat prinsipləri:

- vergitutma mənbəyinin (gəlirin, yaxud kapitalın) zəruri seçilməsi;

- verginin ödənilməsinin başqasının üzərinə qoyulması şərti nəzərə alınmaqla vergi sisteminin qurulmasının səmərəliliyi;

3. Ədalətlilik prinsipləri:

- vergitutmanın ümumiliyi;

- vergitutmanın bərabərliyi.

4. Vergi inzibatçılığı prinsipləri:

- vergitutmanın müəyyənliyi;

- verginin ödənilməsinin əlverişliliyi;

- tutulma məsrəflərinin maksimum azaldılması.

Vergi sistemləri inkişaf etdikcə və təkmilləşdikcə vergitutmanın köhnə prinsipləri dəqiqləşdirilmiş, yeni prinsiplər işlənib hazırlanmışdır və müasir dövrdə onlar müəyyən sistem şəklində formalaşdırılaraq vergi sisteminin qurulmasının üç qrup prinsipləri ilə ifadə olunmuşdur (şəkil 1.1).

Azərbaycan Respublikasının müasir vergi sistemi əsaslı iqtisadi dəyişikliklər və bazar münasibətlərinə keçid dövrü olan 1991-1992-ci illərdən başlayaraq təşəkkül tapmışdır. Ölkənin vergi sisteminin qısa müddət ərzində qurulmasını zəruri edən əsas şərtlərdən biri də Azərbaycanın müstəqillik əldə etməsi nəticəsində büdcənin gəlir hissəsini formalaşdırmaq zərurəti idi. 1991-ci ilin sonuna kimi əsas vergi qanunları - mənfəət vergisi, ƏDV, aksizlər, gəlir vergisi və s. qanunlar qəbul edildi [16].
Hazırda özünün strukturuna, vergi ödənişlərinin siyahısına və vergi inzibatçılığının prinsiplərinə görə Azərbaycanın vergi sistemi bazar iqtisadiyyatı inkişaf etmiş ölkələrdə mövcud olan vergitutma sisteminə uyğun gəlir. 

Azərbaycanın vergi sistemi vergitutmanın iqtisadi prinnsipləri ilə yanaşı, həm də Vergi Məcəlləsində təsbit edilmiş və praktikada reallaşdırılan vergi inzibatçılığı prinsipləri ilə bağlı olan təşkilati və hüquqi prinsiplər üzərində qurulmuşdur. Bunlar əsasən aşağıdakılardır:

- vergi sisteminin vahidliyi prinsipi: “Azərbaycan Respublikasının vahid iqtisadi məkanını pozan (xüsusilə, Azərbaycan Respublikasının ərazisində malların (işlərin, xidmətlərin) və pul vəsaitlərinin azad yerdəyişməsini bilavasitə və dolayısı ilə məhdudlaşdırılan və ya digər yolla vergi ödəyicisinin qanuni fəaliyyətini məhdudlaşdıran, yaxud maneçilik törədən) vergilərin müəyyən edilməsinə yol verilmir” [2, 16].




























Şəkil 1.1. Vergi sistemlərinin qurulması prinsiplərinin tərkibi

- hakimiyyət səviyyələri üzrə vergilərin bölünməsi prinsipi (dövlət, muxtar respublika və yerli vergilər);

- verginin qanunvericilik formasında müəyyən edilməsi prinsipi (vergilər qanunla müəyyən edilir);

- bərabərlik və ədalətlilik prinsipi vergi ödəyicilərinin və fiskal orqanlar timsalında dövlətin hüquq və vəzifələrinin qanunvericilikdə təsbitini nəzərdə tutur.

- vergi qanunvericiliyinin prioritetliyi prinsipi.

Bununla yanaşı, effektli vergi sistemi özündə iqtisadi artımı, vətəndaşların və iqtisadi subyektlərin təsərrüfat və sahibkarlıq fəallığını stimullaşdıran alətlərin mövcudluğunu nəzərdə tutur. Bununla bağlı olaraq vergi sisteminin qurulmasının iqtisadi prinsiplərinin gözlənilməsi xüsusi əhəmiyyət kəsb edir.

Vergi sistemlərinin qurulmasının iqtisadi prinsipləri sistemi içərisində ilk növbədə bərabərlik və ədalətlilik prinsipini fərqləndirmək lazımdır. Bu prinsip nəzərdə tutur ki, vergi yükünün paylanması bərabər olmalıdır, yəni hər bir vergi ödəyicisi dövlət tərəfindən onun yaşayışı və fəaliyyəti üçün yaradılan normal şəraitdə əldə etdiyi gəlirinin ədalətli payını dövlətin xəzinəsinə ödəməlidir.

Lakin vergitutma sahəsində vergi ödəyicilərinin bərabərliyi heç də o demək deyildir ki, hamı eyni vergiləri ödəməlidir və vergilər diferensasiya edilə bilməz. Bu halda bərabərlik nəzərdə tutur ki, birincisi, diferensasiya həmin cəmiyyətdə ədalətlilik barədə qəbul olunmuş təsəvvürlərə uyğun olaraq dəqiq kriterilər üzrə həyata keçirilmiş olsun və ikincisi, bu kriterilər vergi ödəyicilərinin fəaliyyətinin nəticələrinə əsaslanmış olsun, fiziki şəxslərə münasibətdə onların anadangəlmə dəyişməz keyfiyyətləri, yaxud hüquqi şəxslərə münasibətdə mülkiyyət forması ilə bağlı olmasın.

Dünya praktikasında bərabərlik və ədalətlilik prinsipinin reallaşdırılmasına iki yanaşma mövcuddur. Birinci yanaşma vergi ödəyicisinin faydasının təmin olunmasından ibarətdir və əldə olunan fayda prinsipi (o həm də şaquli ədalətlilik prinsipi də adlandırlır) ilə reallaşdırılır. Bu prinsipin mahiyyəti ondan ibarətdir ki, vergi ödəyicilərinə düşən vergi yükünün kəmiyyəti müxtəlif vergi ödəyicilərinə münasibətdə dövlətin fəaliyyətinin faydalılığına uyğun olmalıdır. Bu yanaşmaya əsasən ödəyici tərəfindən ödənilən vergilər (onun iqtisadi vəziyyətindən asılı olmayaraq) dövlətin xidmətlərindən (təhsilin, elmin, səhiyyənin maliyyələşdirilməsi, transfertlər, kompensasiyalar və s.) istifadə edərək onun aldığı faydaya müvafiq olmalıdır. Burada büdcə xərclərinin strukturu ilə əlaqə dəqiqliklə gözlənilir. Mürəkkəblik ondadır ki, bu prinsip istehlakın fərdi xarakterli olması, bölünə bilməsi və seçilə bilməsi ilə xarakterizə edilən dövlət xidmətlərindən əldə olunan faydanın müqayisə edilməsi zamanı tətbiq edilə bilər və xalis ictimai (bölünməyən) nemətlərə münasibətdə tətbiq oluna bilməz.

Əldə olunan faydanın ödənilən vergilərin səviyyəsinə uyğunluğunun təmin olunması hər bir verginin ciddi məqsədli təyinatına əlverişli şərait yarada bilər. Belə vergilər “markalanmış” adlandırılır. Belə ki, bir sıra ölkələrdə yanacağa və avtomobillərə tətbiq olunan aksizlərdən daxil olan vəsaitlər yol şəbəkəsinin saxlanılmasına və inkişafına yönəldilir. Azərbaycanın vergi sistemində də hüquqi şəxslərdən tutulan “markalanmış”, yaxud təkrar istehsal vergisi olmuşdur (avtomobil yollarının istifadəçilərindən vergi), lakin onun “markalanması” formal xarakter daşımışdır, belə ki, bu verginin məbləği məhsul satışından daxilolmaların həcmindən asılı olmuşdur və heç bir halda ictimai nemətlərin istehlak həcmini nəzərə almamışdır.

Hazırda Azərbaycanda qeyd olunan bu prinsip qismən də olsa, sosial sığorta ayırmalarında dövlətin istehlak olunan xidmətlərinin kəmiyyəti – pensiyaların ödənilməsi vasitəsi ilə öz əksini tapmışdır.

İkinci yanaşmanın - ödəniş qabiliyyətliliyi prinsipinin (o həm də üfuqi ədalətlilik prinsipi kimi xarakterizə olunur) praktiki tətbiqi sahəsi daha genişdir. Bu prinsip verginin ödənilməsində vergi ödəyicisinin obyektiv qiymətləndirilməsindən ibarətdir və nəzərdə tutur ki, bərabər iqtisadi vəziyyətdə olan vergi ödəyiciləri eyni bir vergi mövqeyində durmalıdırlar. Baxılan halda bu yanaşma büdcə xərclərinin strukturuna bağlanmamışdır, vergi ödəyicilərinin vergi yükünü daşımaq qabiliyyəti isə onların təmin etdiyi gəlirlərin həcmi (fiziki şəxslərin gəlir vergisi, hüquqi şəxslərin mənfəət vergisi), alışların həcmi (aksizlər) və s. ilə qiymətləndirilir.

Azərbaycanın vergi sistemində bu prinsip əksər vergilər üzrə reallaşdırılmışdır. Məlumdur ki, bütün vergilərin ödənilmə mənbəyi yeni yaradılan dəyər hesab edilir. Bazar iqtisadiyyatı şəraitində bir sıra hallarda malların onların maya dəyərindən aşağı qiymətlə təqdim edilməsi mümkündür ki, bu da vergi ödəyicilərinə xərclərin örtülməsi və mənfəətin əldə olunması imkanını vermir, lakin bu zaman o əmlak vergisi, torpaq vergisi və sosial sığorta ayırmaları kimi vergi və ödənişlərin ödənilməsindən azad edilmir. Nəticədə praktikada bir çox hallarda vergi ödəyicisi tərəfindən ödənilən vergilərin həcmi yeni yaradılan dəyərin (vergilərin ödənilmə mənbəyinin) pul ekvivalenti həcmindən yüksək olur. Təsərrüfat subyektlərinə düşən vergi yükünün səviyyəsi ödəniş qabiliyyəti prinsipinin gözlənilməsini təsdiq edə bilər: əgər vergilərin onların ödənilmə mənbəyinə nisbəti kimi hesablanan vergi yükünün səviyyəsi 100%-dən yüksək olarsa, onda bu halda ödəniş qabiliyyətliliyi prinsipinin pozulması baş verir.

Nəzərə alsaq ki, vergi sisteminin ayrı-ayrı elementləri ödəniş qabiliyyətliliyi prinsipini müxtəlif (eyni olmayan) dərəcədə reallaşdırır, onda L.J. Yakobsonun aşağıdakı fikirləri ilə razılaşmaq lazım gəlir. O, qeyd edir ki, nisbi bərabərlik və ödəniş qabiliyyətliliyi prinsipi probleminə “yalnız hər bir konkret verginin mövqeyindən deyil, ilk növbədə dövlət qarşısında məcmu öhdəlikləri vacib olan vergi ödəyicilərinin nöqteyi-nəzərindən baxmaq lazımdır” [16].

Vergi sisteminin qurulmasında bu iki yanaşmanın maksimum dərəcədə uyğunlaşdırılması zamanı vergitutmanın bərabərlik və ədalətlilik prinsipinin reallaşdırılması üçün daha əlverişli şərait təmin olunur.

Dünya vergitutma praktikasında ödəniş qabiliyyətliliyi və faydalılıq prinsipləri bir qayda olaraq birgə, lakin ödəniş qabiliyyətliliyi prinsipinin aşkar üstünlüyü ilə istifadə olunur. Lakin onların birgə istifadəsi də aşağıdakı əsas problemin həll olunmasına imkan vermir: vergi ödəyicilərinin bərabər olmayan iqtisadi vəziyyəti onların eyni olmayan vergi mövqeyinə hansı şəkildə uyğunlaşdırıla bilər? Bərabərsizliyin artması zamanı vergi dərəcələri necə dəyişməlidir? Bu problemi hər bir ölkə müstəqil şəkildə vergi sisteminə daxil olan ayrı-ayrı vergilər üzrə proqressiv, reqressiv və neytral vergi dərəcələri tətbiq etməklə həll edir.

Hazırda vergi sistemlərinin formalaşmasının dünya təcrübəsi vergitutmanın mülayim proqressiv şkalalarından istifadəyə meyl edir ki, bu da özünü doğruldur. Ona görə ki, proqressiv vergitutma vergi ödəyicilərinin yüksək bərabərliyini təmin edir. Lakin vergilərin həddindən yüksək proqressiv dərəcələri isə əksər hallarda gəlirlərin iqtisadiyyatın gizli sektoruna doğru yerdəyişməsinə gətirib çıxarır.

Bərabərlik və ədalətlilik prinsipi Vergi Məcəlləsinin 3.1-ci maddəsində öz əksini tapmışdır: “Vergilər haqqında qanunvericilik vergitutmanın ümumi, bərabər və ədalətli olmasına əsaslanmalıdır” [2]. Qeyd etmək lazımdır ki, “bərabərlik və ədalətlilik “ anlayışının izahının həmin sənəddə verilməməsinə baxmayaraq bu Azərbaycan Respublikasının Konstitusiyasında öz əksini tapmışdır: “Dövlət irqindən, milliyətindən, dinindən, dilindən, cinsindən, mənşəyindən, əmlak vəziyyətindən, qulluq mövqeyindən, əqidəsindən, siyasi partiyalara, həmkarlar ittifaqlarına və digər ictimai birliklərə mənsubiyyətindən asılı olmayaraq hər kəsin hüquq və azadlıqlarının bərabərliyinə təminat verir. İnsan və vətəndaş hüquqlarını və azadlıqlarını irqi, milli, dini, dil, cinsi, mənşəyi, əqidə, siyasi və sosial mənsubiyyətə görə məhdudlaşdırmaq qadağandır” [1].

Vergi Məcəlləsində öz əksini tapmış və təcrübədə reallaşdırılan “Vergilər siyasi, ideoloci, etnik, konfessional və vergi ödəyiciləri arasında mövcud olan digər xüsusiyyətlər əsas götürülməklə müəyyən edilə bilməz və diskriminasiya xarakteri daşıya bilməz”, həmçinin “Mülkiyyət formasından və ya kapitalın yerindən asılı olaraq vergilərin müxtəlif dərəcələrinin müəyyən edilməsi qadağandır” kimi tələblər bərabərlik və ədalətlilik prinsipinin reallaşdırılmasına imkan verir və iqtisadi ədəbiyyatda vergitutmanın universallığı prinsipi kimi müəyyən edilən Azərbaycanın vergi sisteminin qurulmasının daha bir istiqamətini təsbit edir [2].

Vergi sisteminin qurulması zamanı vergitutmanın effektliliyi prinsipinin gözlənilməsi vacib əhəmiyyət kəsb edir. Bu prinsip effektliliyin ümumi ideologiyasını birləşdirən aşağıdakı bir sıra müddəaları özündə cəmləşdirir:

· vergilər iqtisadi qərarların qəbul edilməsinə təsir göstərməlidir;

· vergilər istehsalın inkişafına mane olmamaqla sabitləşmə siyasətinə və ölkə iqtisadiyyatının inkişafına kömək etməlidir;

· hər bir konkret verginin tutulması dövlətin minimum məsrəfləri ilə, həmçinin vergilərin ödənilməsi prosesinin təşkili üzrə vergi ödəyicilərinin minimum xərcləri ilə müşaiyət olunmalıdır.

Bir sıra digər müddəalar kimi sadalanan qaydaların bir qismi Vergi Məcəlləsinin 3.10-cu bəndində aşağıdakı kimi ifadə olunmuşdur: “Vergi sistemi sahibkarlıq və investisiya fəaliyyətini təşviq etməlidir”.

Vergi sisteminin effektliliyi məsələsinə maraqlı bir yanaşma L.J.Yakobson tərəfindən ifadə olunmuşdur. O hesab edir ki, belə effektlilik iqtisadi neytrallıq kriterisi vasitəsi ilə ifadə oluna bilər [14, 16].

Vergi sisteminin iqtisadi effektliliyi problemini o, iki müxtəlif müstəvidə təhlil edir: bir tərəfdən, yuxarıda qeyd edildiyi kimi, effektliliyin yüksəlməsi vergi yükünün ictimai nemətlərə olan tələbatlarla uyğunlaşdırılmasını nəzərdə tutur, digər tərəfdən isə vergi tutulmalarının səviyyəsi resursların ictimai sektorun hüdudlarından kənara yerdəyişməsinə təsir göstərir. Əgər sahibkarlıq fəaliyyətindən gəlirlər yüksək vergitutmaya cəlb olunarsa, onda sahibkarların istehsalın inkişafına olan marağı da getdikcə azalır. Əgər idxal (ixrac) rüsumları çox yüksək olarsa, onda məhsulun dünya bazarında rəqabət qabiliyyətliliyini yüksəldəcək tədbirlərin reallaşdırılmasına stimul da getdikcə aşağı düşür. Müasir iqtisadi ədəbiyyatda bu prinsipə “tarazlıq prinsipi”, yaxud “dövlətin və vergi ödəyicilərinin maraqlarının iqtisadi balanslaşdırılması prinsipi” uyğun gəlir [30].

Vergilərin müəyyən edilməsi zamanı həm büdcə üçün fayda nöqteyi-nəzərindən, həm də iqtisadiyyat üçün itki baxımından nəticələrin müqayisəli şəkildə qiymətləndirilməsi, yəni strateji (perspektiv) effektliliyin müəyyən edilməsi lazım gəlir. Bu zaman bu fayda və itkilərin təkcə həmin, yəni cari zaman dövründə deyil, gələcəkdə vergitutma bazasının azalması nəticəsində vergi daxilolmalarının azalmaması üçün həm də perspektivdə müqayisə etmək lazımdır. 

Bu məqsədlə vergi multiplikatoru göstəricisindən istifadə olunmalıdır və bunun əsasını vergi sisteminin elastikliyi əmsalı təşkil edir: verginin dərəcəsi nə qədər yüksək və istehlaka son meyllilik nə qədər aşağı olarsa, vergi multiplikatorunun kəmiyyəti də bir o qədər kiçik olacaqdır. Onun köməyi ilə vergi dərəcələrinin dəyişməsindən və istehlakın səviyyəsindən asılı olaraq ÜDM-in kəmiyyətinin dəyişməsini aşağıdakı düsturla müəyyən etmək mümkündür:

Göründüyü kimi, vergi daxilolmalarının müəyyən artımına gətirib çıxaran vergi dərəcələrinin artımı və istehlak səviyyəsinin aşağı düşməsi həqiqətən də ÜDM-in mümkün artımını kifayət qədər böyük həcmdə azaldır.

Vergi sisteminin effektliliyi prinsipinin reallaşdırılması problemi ondan ibarətdir ki, ictimai nemətlərin istehsalı üçün lazım olan resursların həcmi müəyyən edildikdən sonra vergi ödəyiciləri üçün daha az ağrılı olan və təsərrüfatlara daha az itki yaradan büdcə gəlirlərinin yığılmasının konkret üsullarının (vergilərin növləri, dərəcələr, güzəştlər və i.a.) müəyyən edilməsi sahibkarları vergidən yayınmağa yönəldilmiş qərarların qəbul edilməsinə məcbur etməməli, əksinə sahibkarlıq fəallığının inkişafını stimullaşdırmalı, iqtisadiyyatda investisiya-innovasiya proseslərinin inkişafına imkan verməlidir. Burada əlbəttə ki, ictimai nemətlərə olan tələbatın diferensasiyası barədə informasiyanın təhlilinə, həmçinin vergilərin həm iqtisadiyyatın müxtəlif sahələrində, həm də ölkənin konkret ərazisində satıcıların və istehlakçıların, satıcıların və alıcıların, işəgötürənlərin və işçilərin bazar rəftarına təsirinin təhlilinə geniş yer verilir. Belə təhlilin aparılması bu və ya digər verginin vergi ödəyiciləri tərəfindən iqtisadi qərarların qəbul edilməsinə təsirini aşkar etməyə və vergi qanunvericiliyinə əlavə və dəyişikliklərin edilməsi yolu ilə arzuolunmaz təhriflərin nisbi azalmasının əldə olunmasına imkan verir. 

Azərbaycanın vergi sistemində təhrif etməyən verginin nümunəsi olaraq sadələşdirilmiş vergini misal göstərmək olar. Qanunvericilikdə sadələşdirilmiş verginin müəyyən edilməsi kiçik biznesin vergitutma sahəsində sabitlik yaratmışdır. Ümumi vergitutma rejimindən fərqli olaraq sadələşdirilmiş vergitutma şəraiti həm maliyyə, həm də vergitutma obyektlərinin uçotunun təşkili planında sahibkarlar üçün daha əlverişlidir.

Son illərdə sadələşdirilmiş verginin geniş yayılmış hal olduğuna baxmayaraq bu onu proqressiv vergi etməmişdir. Sadələşdirilmiş verginin prinsipial çatışmazlığı ondadır ki, o, vergi ödəyicisinin fəaliyyət miqyasını süni şəkildə məhdudlaşdırmaqla və güzəştli vergitutma rejimi naminə hüquqi şəxslərə münasibətdə son 12 aylıq dövriyyəsini 150,0 min manat və hüquqi şəxs yaratmadan sahibkarlıq fəaliyyəti göstərən fiziki şəxslərə münasibətdə 90,0 min manat və həmin məbləğlərdən az olmağa məcbur etməklə onun cari vəziyyətini konservasiya edir. Dünya iqtisadiyyatı təcrübəsindən məlumdur ki, hər bir kəmiyyət artımı (genişləndirmə) keyfiyyət artımının zəruri və xəbərdaredici şərtidir. Ona görə də vergitutmanın bu forması iqtisadi inkişaf vektoru ilə əks istiqamət təşkil etməklə elə əvvəldən də kiçik sahibkarlar üçün təkamül artımı perspektivlərini məhdudlaşdırır. İstehlakçılar hər addımda bunun nəticələri ilə rastlaşırlar və bunun sonu da heç görünmür. Bu çoxlu sayda kiçik istehsallardır (müəssisələrdir) ki, onları da sadəcə fiziki olaraq yüksək keyfiyyətli iş və xidmətlərlə təmin etmək mümkün deyildir. Bunlar elə müəssisələrdir ki, onların maksimum hasilat həcmi sahibkara bahalı, lakin keyfiyyətli məhsul istehsal etməyə imkan vermir, yaxud da keyfiyyətli məhsulu ucuz məhsul kimi satmaqla qiymət fərqini nağd şəkildə uçotda əks etdirməməyə məcbur edir.

Kiçik sahibkarlıq subyektləri vergitutmanın qeyd olunan güzəştli formasının ziyanlı olduğunu yaxşı başa düşürlər. Bununla yanaşı, onlar hələlik bu güzəştli vergitutma rejimindən yapışmağa məcburdurlar, ona görə ki, adi vergitutma rejimində ödənilən vergilərin məbləği bir qədər yüksək olur.

Eyni zamanda, sadələşdirilmiş vergi barədə qanunvericilikdə vergitutma obyektinin, vergi dərəcələrinin, düzəliş əmsallarının müəyyən edilməsi istiqamətində daim aparılan dəyişikliklər sahibkarları özlərinin biznesinin təşkili üzrə əlavə xərclər tələb edən yeni qərarların qəbul edilməsinə məcbur edir. Bütün bunlar da sadələşdirilmiş verginin sonradan təhrif edən vergi xarakterini almasına şərait yarada bilər.

 Verginin təhrifedici xarakterinə vergi məbləğinin kəmiyyəti deyil, vergitutma forması, vəsaitlərin tutulması üsulu, vergitutma obyektlərinin qiymətləndirilməsi metodu da təsir edir. Ona görə də verginin təhrifedici xarakterinin minimuma endirilməsi problemi - vergitutma texnikasının təkmilləşdirilməsi problemidir və onun həll edilməsi effektli vergi sisteminin qurulması zamanı həddindən artıq vacibdir. Baxılan halda vergitutma texnikası dedikdə, baş verən proseslərin dərin təhlilinə, bu və ya digər fəaliyyət növünün xüsusiyyətlərinə, ödəyicilərin mümkün rəftarı proqnozlarına əsaslanan və xüsusilə də “vergitutma obyekti”, “vergi bazası”, “güzəştlər” kimi anlayışların dəqiq müəyyənləşdirilməsini özündə birləşdirən düşünülmüş vergitutma mexanizmi başa düşülür.

Effektlilik prinsipinin reallaşması yalnız o halda mümkündür ki, müxtəlif vergitutma obyektlərinə (əmlaka, torpağa və s.) müəyyən edilən vergilər məhsuldar kapitalın həcmini məhdudlaşdırmasın. Müvafiq olaraq əgər vergi yükünün səviyyəsi nin kifayət qədər yüksək olması zamanı vergilərin ödənilməsinə yalnız əldə olunan mənfəətin həcmi deyil, eyni zamanda həm də istehsal fondlarının bərpası üçün nəzərdə tutulmuş yığılmış amortizasiya ayırmaları sərf olunarsa, onda bu hal belə vergi sisteminin qurulmasının əsasında effektlilik prinsipinin olmadığını göstərəcəkdir.

Vergilərin yığılması prosesi həm vergitutma obyektlərinin uçotunun təşkili və verginin büdcəyə bilavasitə köçürülməsi ilə bağlı vergi ödəyiciləri tərəfindən, həm də vergi orqanlarının saxlanılması ilə əlaqədar dövlət tərəfindən müəyyən xərclərin çəkilməsini tələb edir ki, bu da vergi məsrəflərinin səviyyəsinə əhəmiyyətli təsir edir və vergitutma ağırlığını yüksəldir.

Müasir dildə “effektlilik” tələbi vergi öhdəliklərinin yerinə yetirilməsi ilə bağlı olan bütün əlavə əmək və maliyyə xərclərinin minimum olmasını, həmçinin verginin ödənilməsinə münasibətdə rahatlığı ifadə edir. Mühasibat uçotu ilə paralel olaraq vergi uçotunun da aparılması üzrə qanunvericiliyin tələbini diqqətə alsaq, daim dəyişən hesabat formaları üzrə vergi hesabatlarının təqdim edilməsi vergi ödəyicilərinin vaxt xərclərini müəyyən qədər artırmışdır.

Xüsusilə də hüquqi şəxslər üçün nəzərdə tutulan demək olar ki, bütün vergilərin ödəyicisi olan iri şirkətlər əhəmiyyətli xərclər daşımalı olurlar. İqtisadi itkilər nöqteyi-nəzərindən vergilərin yığılması ilə bağlı xərclər (xüsusilə də bu xərclər kifayət qədər yüksək olduqda) vergi sisteminin effektliliyi xarakteristikası üçün vergilərin təhrifedici xüsusiyyətinə nisbətən heç də az əhəmiyyətli deyildir.

İqtisadi ədəbiyyatda bu və ya digər verginin yığılması ilə bağlı dövlət xərclərinin minimuma endirilməsi nöqteyi-nəzərindən verginin effektliliyi məsələsinin təhlili zamanı demək olar ki, əksər hallarda dövlət tərəfindən vergi orqanlarının saxlanılmasına çəkilən xərclər təhlil olunur. 

Vergi öhdəliklərinin yerinə yetirilməsinin təşkili ilə bağlı sahibkarların xərclərinin müəyyən edilməsi məsələsi başqa şəkildə qoyulur. Bu məsələ üzrə tədqiqatlar demək olar ki, aparılmır. Bir tərəfdən bu, onun əməktutumlu olması ilə bağlıdırsa, digər tərəfdən belə uçotun aparılmasının əhəmiyyətli olmaması ilə əlaqələndirilir (biznes mövqeyindən tez-tez “son nəticədə heç nə dəyişməyəcək” kimi fikirlər səslənir). Belə xərclər, təəssüf ki, mühasibat uçotunun xüsusi hesablarında ayrıca olaraq yığılmır və nəticədə statistik hesabatlarda özünün əksini tapmır. “Bir sıra qərb ölkələrində vergi ödəyicilərinin belə xərcləri çoxdan qəbul edilmiş və onlara ciddi nəzarət olunur (məsələn, ABŞ-da gəlir vergilərinin tutulması sistemində istənilən ciddi dəyişikliyin aparılması zamanı vergi bəyannamələrinin (hesabatlarının) yeni qaydalar üzrə doldurulması üçün orta statistik vergi ödəyicisinə lazım olan vaxt hesablanır və onun kəmiyyəti nəşr olunur” [24]. 

Müvafiq olaraq daha çox təhrif etməyən, normal vergilər əsasında qurulmuş vergi sistemi həm dövlət tərəfindən, həm də vergi ödəyiciləri tərəfindən daha az xərclərin çəkilməsini tələb edir. Verginin təşkilati sadəliyi daha çox vergi sisteminin fəaliyyətinin cari effektliliyini müəyyən edir. 

Bəzi müasir iqtisadçılar və alimlər vergi sisteminin qurulmasının müstəqil prinsipi kimi vergi ödəyiciləri üçün verginin tutulması vaxtının əlverişliliyi və onun ödənilməsinin rahatlığı prinsipini fərqləndirir və bu zaman onu təşkilati prinsiplər kateqoriyasına aid edirlər. Nəzərə alsaq ki, verginin ödənilməsi vaxtı ilə gəlirin alınması vaxtı arasındakı fərq vergi ödəyicilərinin rəftarına (vergi bazasının formalaşmasına təsir edən hadisələrin bilərəkdən yubadılmasından tutmuş, yəni işlərin yerinə yetirilməsi və xidmətlərin göstərilməsi aktlarının imzalanmaması, alınmış əmlakın vaxtında uçota alınmaması və s., onun qəsdən gizlədilməsinə qədər) əhəmiyyətli təsir göstərə bilər, onda bu prinsipin vergi sisteminin formalaşmasının iqtisadi prinsiplər qrupunda nəzərə alınması daha məntiqli olardı.

Effektli vergi sisteminin formalaşdırılması və istənilən vergi müəyyən edilərkən vergi təzyiqinin aşağı salınması zamanı onun ödənilməsi mexanizmi maksimum sadə olmalıdır: verginin tutulmasının gəlirin ödənilməsi mənbəyində aparılması məqsədəuyğundur, verginin ödənilməsi vaxtı isə gəlirin alınması vaxtına maksimum yaxın olmalıdır. Lakin burada maraqların ziddiyyəti yaranır: vergi ödəyicisi üçün əlverişli və faydalı olan heç də hər bir şey dövlət üçün də əlverişli və faydalı olmaya bilər. Müasir vergi sistemlərində əsas vergilərin (ƏDV-nin, mənfəət vergisinin) kassa metodu üzrə deyil, hesablama metodu üzrə müəyyən edilən vergi bazasından ödənilməsi məqsədəuyğun hesab edilir. Bu da bir tərəfdən vəsaitlərin dövlət büdcəsinə təmin olunması sürətinin yüksəlməsinə imkan verir, digər tərəfdən isə vergi ödəyicilərinin vergi ağırlığını artırır və onların maliyyə vəziyyətinə özünün mənfi təsirini göstərir. Vergilər üzrə cari (avans) və yekun məbləğlərin ödənilməsinin müxtəlif müddətlərinin müəyyən edilməsi yolu ilə hər iki tərəfin maraqlarının optimal uyğunluğunun əldə olunması məsələsi bu gün də aktual olaraq qalır.

Effektli vergi sisteminin qurulması üçün vergilərin çoxluğu prinsipinin gözlənilməsi mühüm əhəmiyyətə malikdir. Bu prinsipin mahiyyəti müxtəlif vergilərin və vergitutma obyektlərinin səmərəli kombinəsindən ibarətdir, hansı ki, onun təmin olunması nəticəsində vergi sistemi vergi yükünün vergi ödəyiciləri arasında optimal paylanmasına imkan verir və eyni zamanda ölkədəki iqtisadi, yaxud siyasi situasiyadan asılı olmayaraq vergi daxilolmaları ilə dövlət büdcəsinin təmin olunmasına şərait yaradır. Lakin bu zaman “Vergi sistemində hansı sayda vergilər olmalıdır və bərabərlik və ədalətlilik prinsipinin reallaşması məqsədilə kimlər və hansı vergiləri ödəməlidirlər?” kimi əsas suallardan biri açıq olaraq qalır.

İqtisadi ədəbiyyatda bütün vergilərin məcmusunun vahid vergi ilə əvəz olunması ideyası bir neçə dəfə səslənmişdir, lakin bu nəzəriyyə “vahid vergili büdcə” situasiyasının yaranması və böhran dövrlərində büdcənin gəlirlərinin təmin olunmasının onun tutulması şərtlərindən güclü asılılığı səbəbindən heç bir ölkədə öz dəstəyini tapmamış və qəbul edilməmişdir.

Vergitutmaya münasibətdə ilk dəfə A.Smit tərəfindən ifadə olunmuş müəyyənlik prinsipi müasir şəraitdə verginin bütün elementlərinin dəqiq müəyyənləşdirilməsinin təmin olunmasını özündə ifadə edir. Bu elementlər aşağıdakılardır: vergini ödəyən şəxslər, güzəştlər, dərəcələr, verginin obyekti, vergi bazası, ödənilmə qaydası və müddətləri. Eyni zamanda, vergi sistemi ixtiyari şərhə yol verilməsinə imkan yaratmamalı və cəmiyyətin əksər hissəsi üçün sadə, aydın və başa düşülən olmalıdır. Bu müddəa Vergi Məcəlləsinin 3.9-cu maddəsində dəqiq ifadə olunmuşdur: “Vergilər haqqında qanunvericilik elə tərzdə formalaşdırılmalıdır ki, hər kəs hansı vergiləri, hansı qaydada, nə vaxt və hansı məbləğdə ödəməli olduğunu dəqiq bilsin” [2].

Verginin bir dəfə tutulması prinsipi nəzərdə tutur ki, normal fəaliyyət göstərən vergi sistemində eyni bir mənbə, yaxud obyekt iki, yaxud daha artıq növ vergiyə cəlb olunmamalıdır. Bu prinsip Vergi Məcəlləsinin 3.5-ci maddəsində öz əksini tapmışdır: “Heç bir kəs əldə etdiyi mənfəətdən (gəlirdən) eyni növ vergini bir dəfədən artıq ödəməyə məcbur edilə bilməz.”. Lakin ilk baxışdan elə təəssürat yaranır ki, ölkə verginin sistemində eyni bir gəlir məbləğinin iki-üç və daha artıq dəfə vergiyə cəlb olunması halları mövcuddur. Belə ki, məsələn, Vergi Məcəlləsinin 105-ci maddəsinə uyğun olaraq rezident müəssisənin mənfəəti əvvəlcə 20 % dərəcə üzrə, sonra isə 122-ci maddəsinə əsasən ödənilən dividenddən 10 % dərəcə üzrə vergi tutulur. Lakin bu şəkildə yanaşma heç də düzgün deyildir. Nəzərə alınmalıdır ki, bu zaman tutulan verginin ödəyici eyni bir şəxs deyil, ayrı-ayrı şəxslərdir. 

Effektli vergi sisteminin qurulması üçün vergi sisteminin şəffaflığı prinsipi (bəzən o, aşkarlıq prinsipi də adlandırılır) yüksək əhəmiyyət kəsb edir. Vergi sisteminin şəffaflığı məsələsi seçicilərin dövlətin vergi siyasətinə dəyişikliklərin edilməsi ilə bağlı hüquqlarının reallaşdırılması, praktikada vətəndaşların bu və ya digər vergilərin təsərrüfat fəaliyyətinə təsirinin qiymətləndirilməsi və onların vətəndaşların özəl maliyyə vəziyyətinə təsiri nəticələrinin proqnozlaşdırılması imkanı vasitəsilə cəmiyyət tərəfindən ona nəzarətin edilməsi üçün şəraitin yaradılması müstəvisində özünü ifadə edir.

İqtisadi ədəbiyyatda bu prinsipin daha sadə izahına rast gəlmək mümkündür ki, bu da yalnız vergi qanunlarının və digər normativ aktların rəsmi nəşr olunması tələbi, həmçinin vergi orqanlarının vergilərin hesablanması qaydaları barədə müvafiq izahlar verməsi öhdəliyi (vəzifəsi) ilə bağlıdır. Vergi Məcəlləsinin 24.0.3-cü maddəsinə uyğun olaraq “Vergi orqanları ... vergi qanunvericiliyi və vergi qanunvericiliyində edilən dəyişikliklər barədə vergi ödəyicilərinə kütləvi informasiya vasitələri ilə və ya fərdi qaydada əvəzsiz olaraq məlumat verməyə, müəyyən edilmiş hesabat formalarının doldurulması qaydalarını izah etməyə, vergilərin hesablanması və ödənilməsi barədə izahatlar verməyə, vergi ödəyicilərinə onların hüquq və vəzifələrini izah etməyə ... borcludurlar.” [2].
Praktikada səmərəli vergi sisteminin qurulması zamanı vergitutmada iqtisadi effektlilik və ədalətlilik tələblərinin birgə təmin olunması çox çətindir. Xüsusilə də, proqressiv vergitutma dərəcələrindən istifadə edilməklə fiziki şəxslərin gəlir vergisi nisbi ədalətlilik və bərabərlik prinsipinin reallaşmasına imkan verir, lakin gəlirlərin uçotu və onlara nəzarətin təşkili nöqteyi-nəzərindən onu sadə və hətta neytral adlandırmaq olmaz. Eyni zamanda, quruluş təşkili baxımından sadə hesab edilən vergilər neytral ola bilərlər, lakin bu zaman onlar nisbi ədalətlilik prinsipinin tam şəkildə reallaşması üçün çevikliyə və imkana malik olmaya bilərlər.

Yuxarıda qeyd edildiyi kimi, iqtisadi effektlilik tələbi vergilərin neytallılığı, təşkilati sadəliyi və çevikliyi yolu ilə, ədalətlilik tələbi isə - mütləq və nisbi bərabərlik və vergi sisteminin şəffaflığı vasitəsilə əldə olunur. Bu tələblər arasındakı ziddiyyətlər dövlətin vergi siyasətinin reallaşdırılması və bir sıra problemlərin həlli zamanı özünü göstərir və tam şəkildə aradan qaldırıla bilməz. Xüsusilə də bu ziddiyyətlər vergi güzəştlərinin müəyyən edilməsi zamanı özünü açıq şəkildə göstərir. Belə ki, bu güzəştlər bir tərəfdən, vergitutmada ədalətlilik və bərabərliyi “bərpa etməyə” yönəldilmişdir, digər tərəfdən isə, onlar vergilərin hesablanması mexanizmini mürəkkəbləşdirir və onların təhrifedici fəaliyyətini gücləndirir. 

Məlumdur ki, effektli vergi sistemi elm və texnikanın ən yeni nailiyyətlərinə, istehsalın və əməyin yeni təşkilinə əsaslanan, müasir elmi səviyyə ilə müşayiət olunan texnoloji bazanın köməyi ilə daha çox innovasiya xüsusiyyətinə malik innovasiyalı-investisiyalı istehsal tipinin, yeni maddi nemətlərin geniş təkrar istehsalının inkişafına şərait yaratmalıdır. Bu məqsədlə də vergitutma elementlərini özündə birləşdirən elə bir vergi mexanizmi lazımdır ki, bu yeni yaradılan dəyərin bir hissəsinin tutulması zamanı investisiyaların həcminin, istehsalın inkişafının artımına təkan vermiş olsun. 

1.3. Vergilərin fiskal və stimullaşdırıcı funksiyalarının sintezi
Vergi münasibətlərinin təkmilləşdirilməsi bütün dövlətlərin fəaliyyətinin ən vacib, eyni zamanda mürəkkəb sahələrindən hesab olunur. Sosial yönümlü bazar iqtisadiyyatlı bütün ölkələrdə vergi sistemi iqtisadiyyatın tənzimlənməsində, büdcə gəlirlərinin formalaşmasında, qiymət artımının məhdudlaşdırılmasında, inflyasiyanın qarşısının alınmasında dövlət maraqlarının əsas daşıyıcısı kimi çıxış edir. Vergi sistemi təkrar istehsal prosesinin iştirakçılarının iqtisadi maraqlarını ifadə etməklə, onların tarazlılığını və bununla da ictimai tərəqqini təmin edir [17].

Bütün bunlar vergi sisteminin nəzəri və praktiki məsələlərinin hərtərəfli araşdırılmasının vacibliyini ön plana çəkir. Optimal vergi sisteminin qurulması vergitutmanın metodoloji və metodiki əslarına yenidən baxılmasını tələb edir. Vergilər yalnız proqnozlaşdırılmış büdcənin təmin edilməsi aləti deyil, həm də iqtisadiyyatın inkişafının güclü stimuluna çevrilməlidirlər. Onlar iqtisadi münasibətlərin təkmilləşməsinə, maraqların tarazlaşmasına, paritet əsaslarla mülkiyyətin bütün formalarının inkişafına kömək etməlidir [16, 17].

Vergi sistemi dinamik bir anlayışdır. Maliyyə, iqtisadi, sosial, siyasi və hüquqi amillərin təsiri altında hər ölkənin vergi sistemi bir-birindən fərqlənməklə yanaşı bu sistem zaman anlayışının təsiri altında da inkişaf və dəyişikliklərə məruz qalır. Məsələn, vergi​qoy​mada qarşıya qoyulan əsas məqsəd dövlətə daha çox gəlir təmin etməkdirsə (inkişaf etməkdə olan ölkələrdə olduğu kimi) o zaman vergi sistemində dolayı vergilər ağırlıq təşkil edir. 

Vergi sisteminin xarakteri bütün digər eyni şərtlər daxilində tətbiq olunduğu ölkədə mövcud olan iqtisadi sistemin mahiyyəti və for​masından asılıdır. Məsələn, qapalı və ya açıq iqtisadi recimlərdə tətbiq edilən vergi sistemləri təbii olaraq bir-birindən fərqlidir. 

Azərbaycanda inzibati-amirlik sisteminin süqutu və bazar iqtisadiyyatının tətbiqi prosesində vergi sistemində məzmun və formaca edilən dəyişikliklər indiki nəslin gözü qabağında baş verir.
 

Beləliklə, hər bir dövlət qarşıya qoyduğu iqtisadi, maliyyə, sosial və siyasi məqsədlərə uyğun olaraq müxtəlif vergi növlərindən və onların müxtəlif kombinasiyasından istifadə edərək vergi sistemini təşkil edir. Lakin nəzəriyyəyə görə tək vergili sistem də mövcud ola bilər. Belə nəzəriyyələr XX əsrin ikici yarısında yenidən aktual​laşmağa başla​mışdır. Həmin nəzəriyyənin müəllifləri arasında məhz hansı vergi növünün tətbiqinin məqsədəuyğunluğu haqqında fikir müxtəlifliyi möv​cud olsa da, onların hamısı belə bir vergi sisteminin sadə, əlverişli, qənaətli və ədalətli olcağı məsələsində yekdildirlər. 


Vergi ölkənin dövlət suverenliyinin əsas təzahür formalarından biridir. Vergilər dövlət tərəfindən birtərəfli qaydada, yəni ayrı-ayrılıqda götürülmüş hər bir vergi ödəyicisi ilə razılaşdırılmadan müəyyən edilir. Vergi ödəyicisindən hər hansı bir verginin tutulması üçün həmin vergi növü müəyyən edilməli və daxil olunmalıdır [15, 16].
Verginin müəyyən edilməsi dedikdə, konkret vergi ödənişini müəyyən edən və dövlətin fəaliyyətdə olan vergi sistemində ona yer ayıran normativ aktın qəbul edilməsi başa düşülür. Bu bir növ verginin hüquqi cəhətdən yaranması, qanunvericiliklə bəyan edilməsi deməkdir.

Vergi sisteminin səmərəliliyinin artırılması, iqtisadi inkişafın artım sürətini zəiflədən vergi maneələrinin aradan qaldırılması dövləti vergi islahatları aparmağa sövq edən əsas amillərdir. Vergi orqanları pul vəsaitlərinin hərəkətinin bütün axınını üzə çıxarmaq, ölkə daxilində bağlanan bütün kommersiya sövdələşmələrinə nəzarət etmək iqtidarında deyildir. Vergi ödəyicilərinə nəzarətin səmərəliliyinin yüksəldilməsinin təmin edilməsi üçün dövlət vergi ödəyicilərinin üzərinə bir sıra vəzifələr qoyur. Lakin müəyyən müddət keçdikdən sonra ayrı-ayrı vergi ödəyiciləri arasında vergi yükünün qeyri-bərabər bölüşdürülməsi haqqında fikirlər formalaşmağa başlayır. Bu isə gəlirlərin gizlədilməsi, vergidən yayınma hallarının artmasına səbəb olur. Bütün bunlar isə dövləti yeni vergi islahatları aparmağa sövq edir. İnkişaf etmiş ölkələrdə hər 5-7 ildən bir əsaslı vergi islahatları, hər 2-3 ildən bir isə fəaliyyətdə olan vergi normalarının səmərəliliyinin dərin təhlili aparılır [14, 15].

Uzunmüddətli tarixi təkamül pro​sesi keçmiş vergilər müasir dövrdə aşağıdakı əsas funksiyaları yerinə yetirir: 

1. Dövlət məsrəflərinin maliyyələşdirilməsini təmin edən – fiskal funksiya; 

2. Ayrı-ayrı sosial qrupların gəlirləri arasında mövcud olan qey​ri-bərabərliyi azaltmaq və sosial tarazlığı dəstəkləmək məqsədi güdən bölüşdürücü (sosial) funksiya; 

3. Tənzimləyici funksiya. 

4. Nəzarətedici funksiya.

Fiskal funksiya vergilərin ilkin və əsas funksiyasıdır. Qədim Romada pullar saxlanılan (paylanmaq üçün) hərbi kassaya fisk (la​tınca fiskus, hərfi mənası zənbil, səbət) deyilirdi. Bizim eradan əvvəl I əsrdə İmperator əyalətlərindən toplanan gəlirlər hesabına yaranan və məmur​ların sərəncamında olan xüsusi kassalar da fisk adlandırılmağa baş​lan​dı. Bizim eranın IV əsrindən etibarən isə Roma İmperiyasında fisk-bü​tün dövlət gəlirləri, vergi və rüsumlarının toplandığı və bütün dövlət məsrəflərinin həyata keçirildiyi vahid ümumi dövlət əhə​miyyətli mərkəz rolunu oynadı və həmin termin dövlət xəzinəsi anlayışını ifadə etməyə başladı. 

Tarixən fiskal funksiya vergilərin ənənəvi funksiyasıdır. Bu funk​​siya vasitəsi ilə vergilərin əsas təyinatı, yəni dövlətin maliyyə ehti​yatlarının toplanması və formalaşması, habelə ümumidövlət ya​xud məq​sədli dövlət proqramlarının yerinə yetirilməsi üçün büdcəyə vəsait yığılması təmin edilir. 

XX əsrin 30-cu illərindən sonra vergilər öz fiskal funksiyasını yerinə yetirməklə yanaşı, dövlətin əlində iqtisadi və sosial həyata müdaxilə etmək üçün təsirli bir alətə çevrilmişdir. Bu, həmin dövrdən dövlətin sosial-iqtisadi həyatda rolunun genişlənməsi, müdaxiləçi dövlət anlayışının formalaşıb inkişaf etməsi prosesi ilə əlaqədardır. Getdikcə iqtisadi və sosial həyata daha çox müdaxilə etməsi nəti​cəsində dövlət ənənəvi funksiyalar ilə yanaşı ictimai həyatda yeni funksiyalar da yerinə yetirməyə başlamışdır. Təbiidir ki, hər yeni funksiya yeni bir məsrəf, bu isə vergi gəlirlərində müəyyən artım tələb edir. Məhz bunun nəticəsində vergilərin məcmu milli gəlir içərisində xüsusi çəkisi XX əsrin əvvəl​lərində cəmi 5-10% təşkil edirdisə, həmin nisbət əsrin sonunda inkişaf etmiş ölkələrdə 20-40% səviyyəsinə yüksəlmişdir. Bu isə milli gəlirin yarısına yaxın bir hissəsinin vergilər vasitəsilə yenidən bölüşdürüldüyü​nü göstərir. Bunun nəticəsində iq​tisadi fikrin monetarizm qanadını təm​sil edən iqtisadçılar «iqtisa​diyyatın vergilər vasitəsi ilə idarə edilməsi» fikrini də ortaya atdılar. Bu fikir müasir dövrdə bir sıra inkişaf etmiş ölkələrdə həyata keçirilən rəsmi iqtisadi siyasətin aparıcı istiqamət​lərindən birinə çevrilmişdir. Hesab edilir ki, vergilər vasitəsilə hər şeydən əvvəl iqtisadi strukturun formalaşması və inkişafı istiqamətlərinə təsir göstərmək mümkündür. Toplanan vergilər bir tərəfdən özəl bölmənin ma​liyyə imkanlarını məhdudlaşdırır, digər tərəfdən də onlar dövlət tərəfindən iqtisadi və sosial məqsədlər üçün istifadə olunarkən ölkədə istehsal və gəlir səviyyəsinə müsbət təsir göstərir. 

Hər hansı bir ölkənin vergi yükü beynəlxalq statistikada vergi baxilolmalarının Ümumi Daxili Məhsulda xüsusi çəkisi kimi müəyyən edilir. Belə ki, vergi daxilolmalarının ÜDM-da xüsusi çəkisi ABŞ-da 29,8%-dən İsveçrədə 55,3%-dək təşkil edir; Avropa Birliyi ölkələrində – 40,8%, Rusiyada – 43,3% təşkil edir.

Vergilərin fiskal funksiyası hüquqi və fiziki şəxslərin onlara mənsub kapital və ya gəlir formasında mülkiyyətin məcburi özgəninkiləşdirilməsi formasını əks etdirir. Buna dövlət tərəfindən istismarın özünəməxsus forması kimi baxılır. Ona yeganə xüsusiyyət – dövlət büdcəsinin gəlirlərinə maliyyə resurslarının maksimum mobilizasiyası xasdır; o büdcənin gəlir hissəsini fasiləsiz təmin edir.

Büdcə gəlirlərinin formalaşmasında vergilərin rolunu qiymətləndirmək üçün büdcəyə vergi daxilolmalarının məbləği ilə müəyyən əlamət qruplarına görə təsnif-ləşdirilmiş bir neçə verginin məbləği arasındakı nisbəti və sonra hər bir verginin ümumi büdcə gəlirlərində xüsusi çəkisini tapmaq lazımdır. Bu və ya digər vergi qruplarının, vergi növlərinin xüsusi çəkili dövlət büdcəsinin gəlirinin formalaş-masında rolunu göstərir. Bu təhlil dinamika formasında, müqayisəli qiymətlərlə göstərilir ki, bu da büdcə siyasətinin sabitləşməsində vergitutmanın mahiyyətini müəyyən edir, sosial problemlərin həllində vergilərin rolunu aşkar edir.

Büdcənin gəlirlərinin və xərclərinin nisbətinin təhlili təkcə büdcənin vəziyyətini xarakterizə etmir, o həmçinin vergitutmanın rolunu xaraktkrizə edir. Vergilərin çoxluğu geniş fiskal aparatın olmasını, vergi uçotunun və nəzarətinin həyata keçirilməsinə xərclərin çox olmasını tələb edir. 

Dövlət vergilərdən iqtisadiyyatın sabitləşdirilməsi, inflyasiya​nın qarşısının alınması, investisiyaların artırılması, ixracat potensia​lının in​ki​şaf etdirilməsi və yaxud idxalatın məhdudlaşdırılması, məşğulluğun artırılması məqsədi ilə də təsirli bir vasitə kimi istifadə etmək imkanına malikdir. Vergilərin bölüşdürücü (sosial), tənzim​ləyici və ya təşviqedici funksiyaları isə dövlətin iqtisadi və sosial həyata müdaxiləsinin XX əsrdə sürətlə artması ilə əla​qədardır. 

Fiskal funksiya əməkdən, kapitaldan, təbii ehtiyatlardan – mövcud ehtiyatlardan daha səmərəli istifadənin stimullaşdırılmasının əksidir. Verdiqoyma isə maliyyə-büdcə münasibətlərinin yenidən bölgüsü sferası kimi özündə stimullaşdırıgı xüsusiyyətləri daşıyır. İqtisadi stimullar fiskal funksiyada da təzahür udir, belə ki, büdcə resurslarının bilavasitə vergi metodu əsasında yaradılması qeyri-istehsal sferasının inkişafı, elmin, səhiyyənin, mədəniyyətin və digər tələblərini həyata keçirilməsini təmin etmək üçün nəzərdə tutlmuşdur. Büdcə resurslarıedan səmərəli istifadə edilməsi ictimai tərəqqini stimullaşdırır. İstehsalda bütün fəaliyyət sferasını inkişaf etdirmək üçün başlıca obyekt olan vergi stimullaşdırılmasından istifadə edilir. 

Bu o deməkdir ki, vergi sərbəst stimullaşdırıcı funksiyaya malikdir. Stimul müəyyən fəaliyyətə təhrik etmək kimi başa düşülür. Mükafatlandırmağa və cərimələməyə də təhrik etmək mümkündür. Vergitutmada mükafatlandırma və ya cərimələr tətbiq etmək stimullaşdırıcı fəaliyyət kimi başa düşülür, belə ki, hər bir metoddan müəyyən obyektiv müdaxilə tələb edən maliyyə-təsərrüfat fəaliyyətinin bu və ya digər sferanın vəziyyətinə reaksiya kimi istifadə edilir. 
Vergilərin stimullaşdırıcı funksiyası imtiyazlar, güzəştlər və digər azadolmalar vasitəsilə həyata keçirilir. Bunlar vergitutma obyektinin dəyişdirilməsində, vergitktma bazasının azaldılmasında, vergi dərəcəsinin aşağı salınmasında özünü biruzə verir.

Bunlarla bağlı Vergi Məcəlləsində bir sıra imtiyaz və güzəştlər nəzərdə tutulmuşdur. Gəlir vergisinin xarakterik xüsusiyyətlərindən biri bu ver​ginin hesablanması zamanı müxtəlif azadolmaların və güzəştlərin tətbiqidir. Dövlət müəyyən kateqoriyalı şəxsləri və yaxud da müəyyən gəlirləri ya vergidən azad edir, ya da vergi güzəşti verir. Hətta dünyanın iqtisadi cəhətdən inkişaf etmiş dövlətlərində belə gəlir vergisindən güzəştlər mövcuddur.  Dövlət gəlir vergisindən azaldolmalar və güzəştlər vasitəsilə bəzi az təminatlı sosial təbəqələrin (məsələn, əlillərin, çox​uşaqlı ailələrin, veteranların və s.) maddi vəziyyətinin yaxşılaşdırılması​na və vergitutmada maksimum ədalət prinsipinin bərqərar olmasına çalışır. 

Mütəxəssislərin əksəriyyəti belə hesab edir ki, iqtisadiyyatın sahələrinə vergi güzəştlərinin tətbiqi əhəmiyyətli artıma gətirib çıxarır. Konkret sahələrin dəstəklənməsi büdcə xərcləri hesabına həyata keçirilməlidir. Çünki iqtisadiyyatın inkişafını tənzimləmək məhz büdcənin əsas funksiyalarından sayılır. Bu da gəlirlərin azaldılmasına istiqamətlənmiş yox, konkret layihənin maliyyələşdirilməsinə (dotasiyaların ayrılması, subsidiyalaşdırma proqramları və s.) yönəlmiş siyasət olmalıdır. Məhz buna görə də, vergi güzəştləri praktikasından tədricən imtina etmək gərəkdər. Qeyd edək ki, hökumətin yeni dəstəklənmə siyasətinə uyğun olaraq, istənilən güzəştlər ünvanlı xarakter daşımalıdır. Azərbaycan Respublikası Prezidentinin 2003-ci ilin büdcəsinin təsdiqi barədə iqtisadi inkişafı problemli olan regionlarda vergi tətillərinin tətbiqi imkanlarının araşdırılması nızırdı tutulur. Deməli, prioritetlər dəyişir – vergi güzəştləri vergi tətilləri və vergi kreditləri ilə əvəz oluna bilər.

Stimullaşdırıcı funksiya üçün, fiskal funksiyadan fərqli olaraq əsas xüsusiyyət dövlətin prioritet sahələrinin sosial-iqtisadi fəaliyyətinin stimullaşdırılması üçün müxtəlif vergi imtiyaz və güzəştlərinin tətbiq edilməsi xarakterikdir. 

Vergilərin fiskal və stimullaşdırıcı funksiyaları vəhdət təşkil etməklə vergi siyasətinə xidmət edir. Vergi siyasətinin başlıca istiqaməti isə sahibkalıq fəaliyyətinin inkişaf etdirilməsindən ibarətdir. Bu istiqamətdə Vergilər Nazirliyi vergi dərəcələrinin aşağı salınması istiqamətində xeyli işlər görmüşdür. Hüquqi şəxslərin mənfəət vergisinin dərəcəsi aşağı salınmış və bölgələrdə əvvəllər mövcud olmuş diferensiallaşdırılmış vergilər ləğv edilmiş, sadələşdirilmiş vergi üzrə vergiyə cəlb edilən əməliyyatların dövriyyəsinin həcmi artırılmışdır. 

Hüquqi şəxslərin mənfəət vergisi – hər bir dövlətin vergi siyasətinin mühüm elementidir. Mənfəət vergisi büdcənin gəlir hissəsinin formalaşmasının mühüm hissəsini təşkil edir. Dövlət büdcəsinin gəlirlərində mənfəət vergisi öz həcminə görə son ildə birinci yerə keçmişdir. 2008-ci ildə dövlət büdcəsinə 2863,9 min manat mənfəət vergisi daxil olmuşdur ki, bunun da ÜDM-da xüsusi çəkisi 7,5% olmuşdur. 2007-ci ildə vergi daxilolmalarında mənfəət vergisinin xüsusi çəkisi 54.1% təşkil etdiyi halda, 2008-ci ildə 49,4%-dək enmişdir. Bu cür cabit artmanın başlıca səbəbi vergi ödəyicilərinin mənfəətlik səviyyəsinin yüksəlməsi, iri vergi ödəyicilərinin sayının artması kimi qiymətləndirilir. Vergi dərəcəsinin də 22%-dək endirilməsi verginin səviyyəsinin artmasına səbəb olmuşdur. 

II fəsil. AZƏRBAYCANDA ƏLVERİŞLİ İNVESTİSİYA 

MÜHİTİNİN FORMALAŞMASINDA STİMULLAŞDIRICI
VERGİ SİSTEMİNİN ROLU
2.1. İnvestisiya anlayışının mahiyyəti və investisiya mühiti

Mərkəzləşdirilmiş iqtisadiyyat şəraitində vəsait qoyuluşları mühiti sərbəst iqtisadi sistemə keçiddə prinsipial keyfiyyət dəyişikliklərinə məruz qalır. Sərbəst pul resurslarının demək olar ki, vahid sərəncamçısı rolunda çıxış edən dövlət əsas fondların artırılması və modernləşdirilməsinə vəsait qoyuluşlarını tam planlaşdırılmış şəkildə həyata keçirirdi. Mahiyyət etibarilə vəsaitlərin səfərbər edilməsinin belə qaydası prioritet istiqamətlərin maliyyələşdirilməsi üçün əlverişli şərait yaratmalı idi. Bununla belə, kapital qoyuluşu sahəsində dövlətin, belə demək mümkünsə, inhisarçılığı proseslərin intensivliyinə mənfi təsir göstərirdi. Digər tərəfdən ictimai mülkiyyət formasında təqdim edilən dövlət mülkiyyəti kapital qoyuluşlarından istifadənin lazımi səmərəliliyini təmin edə bilmirdi [9, 11]. 

      Mərkəzləşdirilmiş iqtisadiyyat şəraitində kapital qoyuluşlarının mənbələri kimi ənənəvi olaraq aşağıdakılar çıxış edirdi : 

      - büdcə vəsaitləri ;

      - müəssisə və təşkilatların öz vəsaitləri ;

      - bank kreditləri.

      Keçmiş sovet məkanında bazar iqtisadiyyatına keçid yeni investisiya mühitinin təşəkkülünün əsasını qoymuşdur. Təbii ki, təşəkkül prosesi uzunmüddətli olub, müəyyən geriləmələrlə müşayiət olunur. Bunun iki səbəbi vardır. Birincisi, sahibkarlığın maddi bazası olan özəlləşdirmədə ləngimələr, bir sıra hallardakı sistemsizlikdir. Müxtəlif özəlləşdirmə formalarından istifadə mexanizminin tam aydınlaşdırılıb əsaslandırılmadığı bir şəraitdə metodoloji problemlər ön plana çıxır [9].

      İnvestisiya mühitinin təşəkkülündə müvafiq qanunvericilik bazasının möhkəmləndirilməsi mühüm rol oynayır. Son illərdə bu sahədə görülən işlər müəyyən müsbət nəticələr vermişdir. Hüquqi bazanın formalaşmasında 1995-ci ildə qəbul edilmiş “Azərbaycan Respublikasında investisiya fəaliyyəti haqqında” qanunun rolunu xüsusi qeyd etmək lazımdır. 

      İnvestisiya mühiti uzunmüddətli vəsait qoyuluşu, rəqabət mühitinin inkişafı, antiinhisar tədbirləri, istehsala mənfəət gətirən qoyuluşların təmin edilməsi, onun regionlar və sahələr arasında sərbəst axınından və sair amillərdən asılıdır. Onu da qeyd edək ki, bu mühit həmçinin məqsədyönlü investisiya fəaliyyətinin dövlət tənzimlənməsi üzrə tədbirlər kompleksinin təsiri altında təşəkkül tapır. İnvestisiya mühiti sosial-iqtisadi, siyasi və ya investisiyanı qaytaran maliyyə amillərinin məcmusudur [9]. 

       Milli iqtisadiyyat üçün önəmli olan cəhət istehsalın artımının təmin edilməsi baxımından investisiya mühitinin təşəkkülüdür. Bu proses kortəbii baş vermir. Bazar avtomatizmi bu problemi həll etmək iqtidarında deyil və atılan müvafiq addımlar investisiya proseslərinin məqsədyönlü intensivləşdirilməsində əhəmiyyətli rol oynaya bilər. 

      Digər mühüm amil maliyyə sabitliyidir. Bu sabitliyin əldə olunması xeyli dərəcədə investisiya ehtiyatlarının formalaşması və investisiya layihələrinin səmərəliliyinin təmin olunmasını və ümumən əlverişli investisiya mühitinin şərtləridir [14]. 

      İnvestisiya mühitinin təşkili xeyli dərəcədə özəl sektorun fəallığından, xüsusi çəkisindən, əlaqələrinin intensivliyindən, kiçik və orta sahibkarlığın inkişaf səviyyəsindən asılıdır. 

      Beynəlxalq təcrübəyə görə iqtisadi sabitliyi və əlverişli investisiya mühitini şərtləndirən əsas amillərdən biri cəmiyyətdə iqtisadi rifah baxımından müəyyən edilən “orta sinfin” xüsusi çəkisidir. Məhz bu sinif münasibətlərin dinamikliyini və ahəngdarlığını təmin edən əhəmiyyətli amil olmaqla keçid dövrü iqtisadiyyatı ilə əvəzlənməsini sürətləndirir. 

      Bir qayda olaraq Azərbaycanın investisiya mühitindən danışarkən onun əlverişli geosiyasi və coğrafi mövqeyi, yüksək ixtisaslı kadr potensialı, zəngin təbii sərvətləri önə çəkilir. Əslində əlverişli investisiya mühiti yaratmaq üçün bunlar yalnız ilkin şərtlərdir, səmərəli yanaşma olmadıqda bu zənginlik ölkə iqtisadiyyatı və hətta, ümumiyyətlə, ölkə üçün ciddi problemlər mənbəyi ola bilər. Bu problemlərə ilkin yanaşmada aşağıdakılar aid edilə bilər [9]: 

      - regionda marağı olan dövlətlərin mənafelərinin toqquşması ;

      - milli iqtisadiyyatın birtərəfli genişlənməsi, ölkənin böyük dövlətlər üçün xammal əlavəsinə çevrilməsi təhlükəsi və s.

      Azərbaycanda həyata keçirilən torpaq islahatı keçmiş sovet respublikalarının bir çoxundan fərqli olaraq investisiya mühitinin əlverişli olması üçün obyektiv zəmin yaratmışdır. Belə ki, gələcəkdə təşəkkül tapacaq normal torpaq bazarı investisiya fəallığına təkan verən amilə çevrilir. Bununla belə həmin fəallığın təmin edilməsinin, ciddi hazırlıq və sistemli yanaşma tələb etdiyi şübhəsizdir. 

      İnvestisiya mühitinin xüsusiyyətlərindən irəli gələn neqativ cəhətlər də yox deyildir. İlk növbədə qiymətli kağızlar bazarının hələ təşəkkül tapmadığı Azərbaycanda portfel investisiyalarının cəlb edilməsi ciddi çətinliklərlə üzləşir. Digər məsələlərdə də keçid dövrü problemləri, investisiya mühitində öz əksini tapır və az-çox ciddi ziddiyyətlər şəklində təzahür edir. 
İnvestisiya (latınca “invest” sözündən olub, tərcüməsi “geyindirirəm” mənasını verir) mənfəət (gəlir) və ya müəyyən sosial səmərə əldə olunması məqsədilə sahibkarlıq və yaxud digər fəaliyyət növləri obyektlərinə uzun müddətə qoyulan maliyyə vəsaitindən, habelə maddi və intellektual sərvətlərdən ibarətdir. Belə vəsait və sərvətlər aşağıdakılardır [9, 11]:

· pul, məqsədli bank əmanətləri, kreditlər, paylar, səhmlər və başqa qiymətli kağızlar;

· daşınan və daşınmaz əmlak (binalar, qurğular, avadanlıq və başqa maddi sərvətlər);

· müvafiq qaydada rəsmiləşdirilmiş elmi-təcrübi və digər intellektual sərvətlər;

· bu və ya digər istehsal növünün təşkili üçün zəruri olan , ancaq patentləşdirilməmiş, texniki sənədləşdirmə, vərdiş və istehsalat təcrübəsi kimi tərtib edilmiş texniki, texnoloji, kommersiya və digər biliklərin məcmusu (“nau-hau”);

· torpaqdan, sudan və digər təbii ehtiyatlardan, binalardan, qurğulardan, avadanlıqlardan istifadə hüquqları, habelə müəlliflik hüququndan irəli gələn başqa əmlak hüquqları;

· başqa sərvətlər.

Maliyyə baxımından investisiya – mənfəət (fayda) əldə edilməsi məqsədilə iqtisadi (təsərrüfat) fəaliyyətinə yönəldilən bütün növ aktivlərdir – vəsaitlərdir. İqtisadi baxımdan investisiya - əsas (müəyyən hallarda hətta dövriyyə) fondlarının yaradılmasına, genişləndirilməsinə, yenidən qurulmasına və rekonstruksiyasına çəkilən xərclərdir. Əslində investisiya anlayışına münasibət hələ də bir mənalı deyildir. İnvestisiya qoyuluşu nəğd pulun və ya gerbli kağızda əks olunmuş bank hesabının mübadiləsi üzrə xalis maliyyə əməliyyatı yox, maşın avadanlıq və yeni fabrik binası tikintisi kimi real aktivlərin alınması deməkdir. Təbii ki, investisiya anlayışı mənfəət əldə edilməsini (və yaxud sosial məqsədin həyata keçməsini) nəzərdə tutan qoyuluşları əhatə edir. Bu qoyuluşlara sahibkarlıq obyektlərinə və sair sahələrə pul vəsaitləri, səhmlər, qiymətli kağızlar, texnologiyalar, avadanlıqlar, intellektual dəyərlər aid edilir [9, 11]. 

      İnvestisiyalar istehsal resurslarının artırılmasını və nəticə etibarilə iqtisadi artımın tempini təmin edir. İnvestisiyalar elə kapitaldır ki, onun köməyi ilə milli sərvət artırılır. İnvestisiya sabaha qoyulan vəsaitdir və mahiyyət etibarilə insan kapitalına yönəldilir. 

      İnvestisiya iqtisadiyyatın istehsal və qeyri-istehsal sferalarının uzunmüddətli kapital qoyuluşları proseslərini əks etdirir. Müəyyən qeyd – şərtlərlə investisiyaları aşağıdakı kimi qruplaşdırmaq olar [9]:

· istehsalın genişlənməsi və modernləşdirilməsinə investisiyalar;

· istehsal infrastrukturunun yaradılmasına investisiyalar;

· mal – material ehtiyatlarının yaradılmasına investisiyalar;

· sosial infrastrukturun yaradılmasına investisiyalar;

· işçi heyətin hazırlanması və yenidən hazırlanmasına  investisiyalar;

· elm və elmi xidmət.

       İnkişaf etmiş ölkələrin iri şirkətləri kadrların hazırlanmasına, onların ixtisasının artırılmasına yönəldilən investisiyalara mühüm əhəmiyyət verir və bunu dünya bazarında mövqelərinin möhkəmləndirilməsinin mühüm istiqaməti hesab edirlər. Get-gedə daha dərindən anlaşılır ki, iqtisadi inkişafın əsas amili olan intellektual məhsul – ona yönəldilən investisiyalardan asılıdır [11]. 

      İnvestisiyaları formalaşma xarakterinə görə avtonom və indusirovan kimi fərqləndirirlər. Faiz dərəcəsindən və ya milli gəlirin səviyyəsindən asılı olmayaraq həyata keçirilən avtonom investisiyalar, bir qayda olaraq xarici amillərlə şərtlənir. 

      Buna hər şeydən əvvəl texniki tərəqqi ilə əlaqədar olan investisiyalar, xarici bazarlarda mövqenin möhkəmlənməsi, əhalinin artması və s. amillər aid edilə bilər. Sözü gedən investisiyalar iqtisadi artıma təkan verir. Artan gəlirlərin nəticəsində yaranan indusirovan investisiyalar həmin təkanların üzvi davamı olursa, inkişafı dinamik hesab etmək olar. Başqa sözlə , indusirovan investisiya ÜDM-in (ümumi daxili məhsul) artımının funksiyası olmaqla sürətləndirici (akselerator) rolunu oynayır [9, 11]. 

     İnvestisiyalar xarakter və təyinat baxımından fərqli olan hissələrinin iqtisadi artma təsirinin qiymətləndirilməsinə müvafiq ədəbiyyatda xüsusi diqqət yetirilir. Hətta avtonom investisiyaları istehsalın dövri olaraq artıb-azalmasının əsas səbəbi hesab edənlər də vardır.

      İnvestisiya fəaliyyəti anlayışına gəldikdə isə onu demək olar ki, ən ümumi halda bu, vəsait qoyuluşu və həmin vəsaitin reallaşması üçün həyata keçirilən praktiki fəaliyyətin məcmusu sayıla bilər. Əsas fondların yaradılmasına və geniş təkrar istehsalına investisiya kapital qoyuluşu şəklində həyata keçirilir. Bu əsas kapitala investisiya adlanır [9]. 

      İqtisadi sistemlərdə investisiyaların icra etdiyi əsas funksiyalara - əsas kapitalın artımı və keyfiyyətcə təkmilləşdirilməsinin mikro və makro səviyyələrdə təmin olunması; mütərəqqi struktur dəyişikliklərinin dəstəklənməsi; müxtəlif səviyyələrdə istehsalın səmərəliliyinin elmi-texniki nailiyyətlər bazasında reallaşdırılması aid edilir. 

      İnvestisiya fəaliyyətinin subyektləri tərkibcə müxtəlifdir. Bu tərkibə aşağıdakılar aiddir : investorlar, sifarişçilər, iş icraçıları, investisiya fəaliyyəti obyektlərinin istifadəçiləri, malgöndərənlər və s. Bu siyahıda hüquqi şəxsləri ayrıca qeyd etmək lazımdır. Hüquqi şəxslərə banklar, sığorta və vasitəçi təşkilatlar, investisiya fondları aid edilir. 

      Sahibkarlıq və digər fəaliyyətlərə yönəldilmiş pul vəsaiti, məqsədli bank depoziti, səhm və digər qiymətli kağızlar, əmlak, intellektual mülkiyyət və sairə bank investisiyası hesab edilə bilər. 

      Bəzən bankların investisiya fəaliyyətinə gəlir əldə edilməsi məqsədilə müəyyən müddətə pul vəsaitinin yerləşdirilməsi üzrə bütün əməliyyatlar aid edilir, başqa sözlə, bankların bütün aktiv əməliyyatları investisiya hesab edilir. Əslində isə bu yanaşma düzgün deyildir. Belə ki, mərkəzi bankda olan vəsaitlər kimi aktivlər, bank üçün işləmədiyinə görə investisiya hesab oluna bilməz [11]. 

      İnvestorlar və ya investorların müvəkkili olan fiziki və hüquqi şəxslər sifarişçilər ola bilər. İnvestisiya layihəsinin həyata keçirilməsində bu şəxslər iştirak edir və müqavilədə nəzərdə tutulmamışdırsa, digər iştirakçılar sahibkarlıq fəaliyyətinə qarışmırlar. 

      İnvestisiya qoyuluşunda yol verilən yalnışlıq, bir sıra hallarda informasiya təminatındakı problemlərlə əlaqədar olur. “Səhv” investisiya resurslarının səpələnməsinə səbəb olur, proqnozlaşdırılan iqtisadi artımı şərtləndirməyən layihələrdə vəsaitin “batıb qalması” ilə nəticələnir. Odur ki, konyukturanın öyrənilməsinə yönəldilmiş tədqiqatlar investisiyanın səmərəliliyini şərtləndirən əsas amillərdən hesab olunmalıdır [9]. 

      İnvestisiya bazarının dinamikliyi də onun səmərəliliyini şərtləndirir. Məlumdur ki, investisiyalar, digər şərtlər bərabər olduqda tənəzzül edən müəssisələrdən (sahələrdən) çox səmərə verən müəssisələrə axır. Odur ki, daim risklə əlaqədar və uzunmüddətli dövrü əhatə edən istehsala investisiyaların əlverişli olması təmin edilməlidir. Məsələn, elə mühit yaradılmalıdır ki, istehsala investisiyalardan gəlirlər alternativ qoyuluşlardan (bank əmanətlərinə, ləl-cəvahirata qoyuluşlardan və s.) yüksək olsun [14]. 

      İnvestorlar azad iqtisadiyyatın prinsiplərinə uyğun olaraq, investisiya fəaliyyətinin həyata keçirilməsində bərabər hüquqlara malikdirlər. İnvestisiyanın həcmi, istiqaməti və səmərəliliyinin müəyyənləşdirilməsində investor, məlum dərəcədə sərbəstdir. Belə ki, investor özünə sərf edən formada investisiyanın reallaşdırılması üçün lazım olan hüquqi və fiziki şəxsləri müqavilə və müsabiqə yolu ilə cəlb edə bilər. Öz vəsaiti və ya cəlb edilmiş vəsait olmasından asılı olmayaraq investor qoyduğu vəsaitin məqsədli tətbiqini tələb etmək hüququndan demək olar ki, həmişə istifadə edir. 

      İnvestisiya fəaliyyətinin obyektləri kimi aşağıdakılar qəbul edilir [9]: 

      -  qiymətli kağızlar (səhmlər, istiqrazlar və s.)

      - iqtisadiyyatın bütün sahələrində yeni yaradılan və modernləşdirilən əsas fondlar və dövriyyə vəsaiti ;

      - məqsədli pul əmanətləri ;

      - elmi – texniki məhsul və mülkiyyətin digər obyektləri ;

      - əmlak hüququ və intellektual mülkiyyət hüququ. 

İnvestisiya bütövlükdə gəlir (mənfəət) və ya sosial səmərə əldə etmək məqsədilə sahibkarlıq və digər fəaliyyət növləri obyektlərinə qoyulan maliyyə vəsaitindən, həmçinin maddi və intellektual sərvətlərdən ibarətdir.

İnvestisiya mühitini üç qrupda birləşdirmək olar: ictimai-siyasi, iqtisadi-sosial və hüquqi-təşkilati təminat. Bu cəhətdən ictimai-siyasi amillə ölkənin daxili və xarici siyasi rejimi, ictimai vəziyyətin sabitliyi; iqtisadi-sosial amillərə ölkənin iqtisadi inkişaf səviyyəsi (yaxud iqtisadi inkişafın potensial imkanları), iqtisadi artımın səviyyəsi və onun perspektivləri, inflyasiyanın vəziyyəti, milli valyutanın möhkəmliyi və dönərlik dərəcəsi, vergitutma, gömrük və ticarət rejimi, bazar infrastrukturunun inkişafı, əhalinin alıcılıq qabiliyyəti, iş qüvvəsi bazarının vəziyyəti (onun qiyməti, tərkibi), infrastrukturanın inkişaf səviyyəsi və s.; hüquqi təminat və təşkilati tədbirlərə ölkədə tətbiq olunan hüquqi normativ aktları və investisiyanı cəlb etmək üçün təşkilati və təbliğat xarakterli tədbirləri daxil etmək olar. İnvestisiyalar makroiqtisadiyyatda oynadığı rola görə aşağıdakı kimi xarakterizə olunur [9-11]:

Birinci, investisiyalar xərclərin böyük və dəyişkən komponenti olduğuna görə investisiyaların kəskin artması və ya azalması məcmu tələbə kəskin təsir göstərə bilər, məcmu tələbin dəyişməsi isə öz növbəsində istehsala və məşğulluğa təsir göstərəcəkdir.

İkinci, investisiyalar kapital yığımına səbəb olurlar. Avadanlıq və tikililərin artımı

ölkənin potensial istehsalını genişləndirir və uzun müddətə iqtisadi artımı tə’min edir.

Beləliklə, investisiyalar ikili rol oynayırlar [9-11]: 
· qısa dövrdə istehsala məcmu tələb ilə təsir göstərməklə;

· uzun müddətli dövrdə kapitalın yaranmasının potensial istehsala və məcmu təklifə təsir göstərməsi yolu ilə.

İnvestisiya qoyuluşunda birbaşa və portfel investisiyaları daha böyük əhəmiyyət kəsb edirlər. Kapitalın qoyulma məqsədinə görə bölgüsü investisiya qoyuluşu sahəsində böyük praktik əhəmiyyətə malikdir. Bu bölgüyə əsasən birbaşa investisiyalar və portfel investisiyaları mövcuddur.

Birbaşa investisiyalar - bu elə kapital qoyuluşudur ki, investora kapital qoyulmuş obyekt üzərində nəzarət imkanı verir. Birbaşa investisiyalar uzun müddətə iqtisadi maraq əldə etmək məqsədilə həyata keçirilir. Bu investisiyalar əsasən şəxsi sahibkar kapitalı ilə əlaqədardırlar.

Portfel investisiyaları - xarici qiymətli kağızlara qoyulan kapitaldır. Bu investisiyalar investora kapital qoyulmuş obyekt üzərində real nəzarət hüququ vermir. 
Sadəcə investisiya həcminin artımına baxaraq həmin ölkə iqtisadiyyatının inkişafı haqqında fikir yürütmək çox çətindir. İnvestisiya çox geniş bir anlayışdır. Hansı istiqamətin əsas götürülməsi mühüm məsələdir. Burada portfel, birbaşa, daxili və ya xarici investisiyalardan istifadənin müəyyən edilməsi prioritet məsələ ola bilər. Ölkə olaraq elə yanlış sahələrə investisiya cəlb oluna bilər ki, bu ölkəni inkişafa yox, tənəzzülə sürükləyər [14].

Bazar iqtisadiyyatı şəraitində əmtəə istehsalçılarının investisiya fəallığı ilə gəlirlərdən tutulan vergi dərəcələri arasındakı asılılığı öyrənməyə yönəldilən Laffer

nəzəriyyəsinə görə vergilərin artırılmasının müəyyən həddi vardır. Həmin həddin

aşması öz növbəsində işgüzar fəallığın aşağı düşməsinə, bunun isə nəticədə büdcənin gəlirlərinin azalmasına gətirib çıxara bilər
2.2. Azərbaycan Respublikasının investisiya siyasətinin 

əsas xüsusiyyətləri və dövlət tənzimlənməsi

Hər hansı bir ölkədə əlverişli vergi mühitinin yaradılması məsələsi xarici investorları narahat edən başlıca problemlərdəndir. Xarici investorları vergi güzəşti və imtiyazlarından daha çox, öz fəaliyyətlərini uzun müddətə proqnozlaşdırmağa imkan verən vergi sisteminin sabitliyi və təkamülünün müəyyənliyi maraqlandırır [14].

Dövlətin investisiya siyasətinin əsas məqsədi elmi-texniki nailiyyətlərin tətbiqi hesabına əsas fondların yeniləşdirilməsinin və istehsalın yenidən qurulmasının həyata keçirilməsinin təmin edilməsidir. Bazar iqtisadiyyatı şəraitində investisiya siyasətinin ən səciyyəvi xüsusiyyətlərindən biri mövcud müəssisələrin texnika ilə təchizinə və yenidən qurulmasına yönəldilən məsrəfin (əsaslı vəsait qoyuluşunda avadanlıq və maşınlar üçün) xüsusi çəkisinin yüksədilməsindən ibarətdir. Bu istiqamətdə xərclərin getdikcə artması əsas istehsal fondlarının yeniləşməsinə səbəb olur [11].
Məhz buna görə xarici investisiyaların cəlb edilməsi investisiya siyasətində baş verəcək ciddi keyfiyyət dəyişikliklərinin aparılmasını tələb edir. Buna görə də ölkədə həm investisiya qoyuluşlarının həyata keçirilməsinin ümumi qanunauyğunluqlarının, həm də xarici investisiyaların cəlb edilməsi məsələlərinin həlli bazar münasibətləri şəraitində mühüm zəruriyyətə çevrilir.

Xüsusilə qeyd etmək lazımdır ki, Milli iqtisadi inkişaf modelinin tərkib hissəsi

kimi təkmil vergi sisteminin tətbiqi ölkədə investiyaların cəlb edilməsi istiqamətində sabit vergi rejiminin həyata keçirilməsini zəruri edir. Vergi rejiminin sabitliyi - vergilərin tərkibinin, dərəcələrinin, güzəştlərin, sanksiyaların bir dəfə və həmişəlik müəyyən edilməsi demək deyildir.

Qeyd etmək lazımdır ki, beynəlxalq təcrübədə uzun müddət dəyişməyən vergi

sistemi (vergi rejimi) mövcud deyildir. Hər bir vergi sistemi tətbiq olunduğu dövrdən ictimai quruluşun xarakterini, ölkənin iqtisadiyyatının vəziyyətini, sosial-siyasi vəziyyətin sabitliyini və s. xüsusiyyətləri əks etdirir. Göstərilənlər və digər şərtlər dəyişdikcə, vergi sistemi onun üzərinə qoyulan tələblərə cavab verə bilmədiyindən, iqtisadiyyatın inkişafının obyektiv şərtləri ilə ziddiyyət təşkil edir. Bununla əlaqədar olaraq bütünlükdə vergi sistemində, yaxud onun ayrı-ayrı elementlərində (dərəcələr, güzəştlər və s.) zəruri dəyişikliklər edilir. Vergi rejiminin sabitliyi və dinamikliyinin əlaqələndirilməsinə onunla nail olunur ki, aşkar görünən səhvlərin aradan qaldırılması istisna olmaqla il ərzində heç bir dəyişiklik edilmir [14].

Respublikamızda həyata keçirilən vergi siyasətinin əsas istiqamətlərindən biri də əlverişli vergi mühitinin yaradılması vasitəsilə xarici investorların ölkəyə cəlb olunmasıdır. Bu məsələ ilə əlaqədar Azərbaycan Respublikası tərəfindən bir sıra beynəlxalq müqavilələr bağlanmışdır. Bu müqavilələr əsasən investisiyaların təşviqi və qorunması, gəlirlərə və əmlaka görə vergilərə münasibətdə ikiqat vergitutmanın aradan qaldırılması, nəqliyyat daşımalarını və kredit sazişlərini əhatə edir [9].

Ölkəmizədə həyata keçirilən vergi siyasəti nəticəsində yaradılmış əlverişli vergi mühiti son illərdə xarici vergi ödəyicilərinin sayının artmasına, xarici investorların iqtisadiyyata axınının xeyli güclənməsinə səbəb olmuşdur.

Respublikada investisiya prosesinin inkişafına dövlət təsirinin gücləndirilməsi məqsədilə büdcədə investisiya layihələrinə dövlət təminatlarının verilməsi nəzərdə

tutulmuşdur. Bu təminat xarici investisyanın qorunması haqqında Azərbaycan Respublikasının qanununda öz əksinin tapmışdır. Respublikada sabit investisiya mühitinin yaradılmasında əsas amil ilk növbədə xarici investorlar üçün əlverişli şəraitin təşkil edilməsidir. Respublikaya investisiyanın axıb gəlməsinin ən başlıca səbəbi onların bu əməliyyatdan lazımi mənfəət əldə etməsidir.

Qeyd edim ki, respublikamızın investisiya siyasətinin mühüm istiqamətlərinə aşağıdakı məsələlər daxildir [11]:

· mərkəzləşdirilmiş qaydada maliyyələşdirməni azaltmaqla onlardan əsasən ümum dövlət obyektlərinə yönələn investisiyaların maliyyələşdirilməsi üçün istifadə edilməsi;

· investisiyaların ən çox iqtisadiyyatın prioritet sahələrinin inkişafına yönəldilməsi;

· investisiya resursları bazarının təşkil edilməsi;

· mənzil tikintisi və digər investisiya layihələrinin reallaşdırılması üçün əhalidən toplanan resurslardan istifadənin genişləndirilməsi;

· investisiya sığortası üzrə hüquqi bazanın yaradılması;

· investisiya tsiklinin davam etməsi müddətinin qısaldılması.

Respublikamızda xarici və daxili investisiya resurslarının səfərbərliyə alınması məqsədilə ölkə iqtisadiyyatına investisiyanın cəlb edilməsi üçün Milli proqram işlənib hazırlanmışdır. Bu proqramda xarici və daxili investisiyanın cəlb edilməsinin prinsipləri və mexanizmləri öz əksini tapmış və eyni zamanda, investisiyanın prioritet sferası üzrə əməkdaşlıq və onun səmərəlilik formaları göstərilmişdir.

Azərbaycanın uzunmüddətli dövrdə dayanıqlı və tarazlı inkişafının təmin edilməsində investisiyaların cəlb edilməsi xüsusi rol oynayır. İnvestisiyaların tələb olunan həcm və keyfiyyətinin təmin edilməsi məqsədilə ölkədə investisiya mühitinin daha da yaxşılaşdırılması qarşıda duran əsas vəzifələrdəndir. 

İnvestisiya fəaliyyətinin dövlət tənzimlənməsi dedikdə, ölkədə vahid iqtisadi,

elmi-texniki, sosial siyasətin həyata keçirilməsi üçün kompleks tədbirlər sistemi başa
düşülür. Bu tədbirlərin maliyyələşdirilməsi dövlət, yerli büdcələr və şəxsi vəsaitlər
hesabına yerinə yetirilir. İnvestisiya qoyuluşları başlıca olaraq ölkənin ictimai tələbatının ödənilməsinə, iqtisadiyyatın strateji sahələrinin inkişafına yönəldilir. Təsərrüfat və mülkiyyət formalarından asılı olmayaraq investisiya qoyuluşları fəaliyyətdə
olan ölkə qanunvericilik aktları ilə tənzimlənir. Dövlət ölkənin sosial-iqtisadi
inkişafının tənzimlənməsinə və habelə, xalq təsərrüfatında zəruri nisbətlərin yaradılmasına, istehsal və sosial infrastrukturun formalaşmasına da ciddi nəzarət edir [10-11].

Məlum olduğu kimi, hər hansı bir istehsal və sosial sahələrinin yaradılması, yenidən qurulması, genişləndirilməsi və beləliklə, məşğulluğun təmin edilməsi müvafiq investisiya qoyuluşlarını və ondan daha səmərəli istifadə edilməsini tələb edir.

Bazar iqtisadiyyatı şəraitində vergilər ənənəvi fiskal vasitəsindən daha çox sosial-iqtisadi proseslərin tənzimlənməsi alətinə çevrilir. Belə ki, vergi tənzimlənməsi təkrar istehsal prosesində sistemləşdirici, bölüşdürücü və nəzarətedici funksiyanı yerinə yetirir. Vergi tənzimlənməsi demək olar ki, iqtisadiyyatda dövlət müdaxiləsinin bütün sferalarını əhatə edir. Hər hansı bir dövrdə müvafiq vergiqoyma sistemi tətbiq etmək və yaxud da onu təkmilləşdirmək, vergi dərəcəsini müəyyənləşdirmək, onun quruluşu və formasını dəyişmək, alınan vergiləri diferensiallaşdırmaq, dövlətin iqtisadi siyasətindən asılı olmayaraq vergi güzəştləri qoymaq, ləğv etmək, vergi borcunun müddətini uzatmaq və ya tamam ləğv etmək və s. bu kimi tədbirlər verginin tənzimlənmə funksiyasının əsas (aparıldığı) istiqamətləridir. Dövlət bu vasitələrdən istifadə edərək əsaslı vəsait qoyluşunu stimullaşdırır və ya məhdudlaşdırır, habelə əhalinin həyat səviyyəsinin formalaşmasına mühüm təsir göstərir [14].
Cəmiyyət üzvlərinin artmaqda olan sosial-iqtisadi tələbatının ödənilməsi mövcud istehsal potensialından tam və səmərəli istifadə edilməsini bir vəzifə kimi qarşıya qoyur. Bu baxımdan xarici investisiya qoyuluşlarının rolu və əhəmiyyəti son dərəcə yüksəlmiş olur. Ölkədə makroiqtisadi göstəricilərin yüksəldilməsi milli daxili məhsulun strukturunda aparıcı sahələrin, xüsusilə, strateji sahələrin rol və əhəmiyyətinin getdikcə artırılmasını tələb edir. Bu cəhətdən, respublikaya xarici investisiya qoyuluşlarının artırılması və onun dövlət tərəfindən tənzimlənməsi, iqtisadiyyatın inkişafında lazımi proporsiyaların təmin edilməsi böyük elmi və praktiki əhəmiyyət kəsb edir. Bütün bunlarla yanaşı dövlət investisiya fəaliyyətinin tənzimlənməsində müxtəlif metodlardan (iqtisadi mexanizmlərdən) daha fəal istifadə etməlidir. Bu mexanizmlərə əsasən aşağıdakıları aid etmək olar [14]:

· vergitutma subyektlərinin və obyektlərinin, vergi dərəcələrinin və güzəştlərinin fərqləndirildiyi vergi sisteminin tətbiqi;

· kredit və amortizasiya siyasətinin həyata keçirilməsi (o cümlədən əsas fondların sürətli amortizasiyası) yolu ilə. Amortizasiya üzrə güzəştlər,    ayrı-ayrı iqtisadi sahələr, əsas fondların və avadanlığın müxtəlif növləri və elementləri üçün dəyişkən və fərqli müəyyən edilə bilər.

· ayrı-ayrı region, sahə və istehsalatların inkişafı üçün subvensiya, subsidiya büdcə borclarının verilməsi;

· dövlət norma və standartlarının müəyyənləşdirilməsi;

· antiinhisar tədbirlərin görülməsi;

· mülkiyyətin dövlətsizləşdirilməsi və özəlləşdirilməsi;

· torpaqdan, sudan və başqa təbii ehtiyatlardan istifadə şərtlərinin müəyyənləşdirilməsi;

· qiymətqoyma siyasətinin həyata keçirilməsi;

· investisiya layihələrinin ekspertizasının keçirilməsi.

Həmçinin, investisiya fəaliyyətinin dövlət tənzimlənməsinə dövlət investisiyasının idarə olunması, habelə investisiya fəaliyyəti şərtlərinin tənzimlənməsi və bu şərtlərə investisiya fəaliyyətinin bütün subyektləri tərəfindən əməl edilməsinə nəzarət daxildir. Dövlət investisiyasının idarə olunması dövlət, yerli hakimiyyət və idarəetmə orqanları tərəfindən həyata keçirilir və büdcə, büdcədənkənar vəsaitin və həmin orqanlar tərəfindən cəlb edilən başqa vəsaitin planlaşdırılmasından, investisiyanın şərtlərinin müəyyənləşdirilməsindən və bunlarla bağlı digər məsələlərin həllindən ibarətdir.

Azərbaycan Respublikasının Vergi Məcəlləsi dövlət tərəfindən büdcənin mədaxilini formalaşdırmaqla iqtisadiyyata investisiya qoyuluşunu, sahibkarlıq və biznes fəaliyyətini stimullaşdıran, vergi ödəyicilərini daha çox gəlir əldə etməyə, onları istehsalı daha da genişləndirməyə sövq edən vergi siyasətinin həyata keçirilməsini nəzərdə tutur. Belə siyasət sahibkarlığın və biznes fəaliyyətinin inkişafı üçün daha əlverişli şərait yaratmağa, ölkənin sosial iqtisadi inkişafının təmin edilməsinə, vergi daxilolmalarının artmasına və son nəticədə əhalinin maddi rifahının daha da yüksəldilməsinə yönəldilmişdir. Məcəllədə ölkənin vergi qanunvericiliyi sistemləşdirilmiş, vergi siyasətinin istiqamətləri və vergitutmanın prinsipləri bazaar iqtisadiyyatının tələblərinə uyğunlaşdırılmışdır. Bundan başqa, tətbiq olunacaq vergilər elmi surətdə əsaslandırılmış, onların müəyyən edilmə, hesablanma, yığılma və dövlət büdcəsinə köçürülmə qaydaları xeyli sadələşdirilmişdir [17].

Həyata keçirilmiş məqsədyönlü tədbirlər nəticəsində Azərbaycanda sahibkarlar təbəqəsi formalaşmış, özəl sektorun ölkənin sosial-iqtisadi inkişafında rolu daha da artmışdır. Vergi Məcəlləsində əlavə dəyər vergisinin dərəcəsi son illərdə azaldılaraq 20 faizdən 18 faizə, hüquqi şəxslərin mənfəət vergisi 22 faizdən 20 faizə endirilmiş, hüquqi şəxslərlə fərdi sahibkarlar arasında vergi yükünün bərabərləşdirilməsi məqsədilə sahibkarlıq fəaliyyəti ilə məşğul olan fiziki şəxslərin gəlir vergisinin dərəcəsi də 20 faiz səviyyəsində müəyyən edilmiş, fiziki şəxslərin aylıq gəlirindən və qeyri-sahibkarlıq fəaliyyəti üzrə illik gəlirdən tutulan verginin dərəcəsinin yuxarı həddi 35 faizdən 30 faizə endirilmiş, ƏDV məqsədləri üçün qeydiyyata alınmamış və ardıcıl 12 aylıq dövr ərzində vergi tutulan əməliyyatların həcmi 150 000 manat və ondan az olan hüquqi şəxslər, həmçinin 90 000 manat və ondan az olan hüquqi şəxs yaratmadan sahibkarlıq fəaliyyətini həyata keçirən fiziki şəxslər sadələşdirilmiş vergi ödəyicisi hüququna malik olmuş, ƏDV və aksizlər üzrə elektron vergi hesabfakturalarının tətbiqinə başlanılmışdır. Eyni zamanda kənd təsərrüfatı məhsullarının istehsalından əldə edilən gəlirlərin vergidən azad edilməsi, xüsusi növ vergi rejimlərinin, o cümlədən kiçik biznesin inkişafı üçün sadələşdirilmiş vergi sisteminin tətbiqi, Bakı şəhəri ilə müqayisədə regionlarda sadələşdirilmiş verginin aşağı dərəcə ilə tətbiq edilməsi, regionlarda kiçik biznes obyektlərinin rəqabət qabiliyyətinin artırılması, regional inkişafın və regionlarda məşğulluq probleminin həll edilməsi məqsədilə müvafiq tədbirlərin həyata keçirilməsi investisiya fəaliyyətinin tənzimlənməsi istiqamətində həyata kecirilən tədbirlərin bariz nümunəsidir. Ümumilikdə götürdükdə, Azərbaycanda artıq iqtisadi sabitlik yaranmış, investisiya mühitini yaxşılaşdıran fiskal siyasət formalaşmışdır [14].
Aydındır ki, ölkə lazımi maliyyə, material resurslarına malik olmalıdır. Əks halda milli iqtisadiyyatın formalaşdırılmasını və inkişafını təmin etmək məqsədilə ölkəyə xarici investorların cəlb edilməsi zəruriyyətə çevrilir. Məhz buna görə də, müasir bazar iqtisadiyyatı şəraitində respublikamızda xarici ölkələrin marağına və Azərbaycan milli iqtisadiyyatının inkişafına tam uyğun olaraq, qarşılıqlı investisiya qoyuluşlarının həyata keçirilməsi imkanı yaradılır [14].
2.3. Azərbaycan Respublikasında istehsalın 
inkişafının tənzimlənməsi
Azərbaycan Respublikasında kiçik sahibkarlığın inkişafının əsası Azərbaycan Respublikası Nazirlər Sovetinin 12 oktyabr 1990-cı il tarixli «Kiçik müəssisələrin yaradılması və inkişafı haqqında tədbirlər» adlı qərarı ilə qoyuldu. İlk mərhələdə yaradılmış kooperativlər sahibkarlıq fəaliyyətində rol oynayırdılar. Belə ki, 1991-ci ildə 4611 kooperativ var idi, orada işləyənlərin sayı isə 92186 nəfər idi.

O zaman yaradılmış kiçik müəssisələr iri müəssisələrə nisbətən daha səmərəsiz idi. Çünki, kiçik müəssisələr yaradılarkən iri birliklərdən rentabelliyi aşağı olan və ya heç olmayan istehsal prosesinin hissələri rəhbərliyin qərarına əsasən ayrılırdı. Bundan başqa digər səbəblər də var: çox hallarda təsisçi müqaviləsi əsasında yaradılmış törəmə müəssisələrin istehsaldaxili qiymətləri təsisçi-birliyə sərf olunan həcmdə müəyyənləşdirilirdi. Bundan başqa, dövlət sektorunun kiçik müəssisəsi mərkəzləşdirilmiş formada və idarəetmə üsulu ilə fəaliyyət göstərirdi. Buna görə də kiçik müəssisələr daha səmərəsiz olurdular və müvəffəqiyyətlə inkişaf edə bilmirdilər.

Kiçik müəssisələrin inkişafını ləngidən əsas səbəblərdən biri onların xammal ilə təminatı idi. İri müəssisələr mərkəzləşdirilmiş qaydada xammal və lazım olan ava-danlıqla təchiz olunmurdular. Kiçik müəssisələrdə isə bu problemlər mövcud idi. 

Digər səbəb kiçik müəssisələrin subsidiyalaşdırılması idi. Bu proses dövlət müəssisələri üçün daha müvəffəqiyyətlə həyata keçirilirdi. Yeni təsərrüfatçılıq sisteminə qədəm qoymuş müəssisələr üçün kredit almaq çətin idi. Əsas çətinlik ondan ibarət idi ki, kiçik müəssisələr iflasa uğradıqda kreditin qaytarılması təminatı yox idi, risklərin sığortalanması fondu yaradılmamışdı.

Sahibkarldığın inkişafında dövlət təminatının böyük rolu vardır. Dövlət, əgər öz iqtisadiyyatının inkişafını istəyirsə, kiçik sahibkarlığa hərtərəfli yardım etməlidir. 

Dövlət təminatının əsası istiqamətlərindən biri kiçik və orta sahibkarlığın inkişaf etdirilməsidir. Bu istiqamətdə dövlət ilk addım kimi özəlləşdirmə prosesini həyata keçirmişdir.

Beynəlxalq təcrübədə dövlət mülkiyyətinin özəlləşdirilməsinin əsasən iki üsulu mövcuddur: standart və qeyri-standart. Hərrac, tender, birbaşa və qismən kapitala satış üsulları standart üsullara, çek, vauçer, sertifikat və kuponlar tətbiq etməklə özəlləşdirmə üsulları isə qeyri-standart üsullara aid edilir. Azərbaycanda özəlləşdirmənin hər iki üsulundan istifadə edilir.

Birinci mərhələ 1995-1998-ci illərdə Azərbaycanda dövlət mülkiyyətinin özəlləşdirilməsinin Dövlət Proqramının reallaşdırılmasını xarakterizə edir. Bu mərhələdə özəlləşdirmənin normativ bazasının yaradılması ilə onun kompleks hüquqi bazasının formalaşdırılması prosesi həyata keçirilmişdir. Həmin dövr kiçik müəssisələrin sürətli özəlləşdirilməsi, orta və iri müəssisələrin isə korporasiyalaşdırılması ilə xarakterizə olunur.

Özəlləşdirmənin Dövlət Proqramına görə, orta və iri müəssisələrin özəlləşdirilməsi zamanı müvafiq olaraq səhmdar cəmiyyətlərin səhmləri aşağıdakı satış növləri üzrə bölüşdürülür:

· əmək kollektivinə güzəştli satışla – 5 %;

· çek auksionlarına (investisiya müsabiqələri və hərraclarına) – 50 %-dən az olmayaraq;
· pul auksionlarına (investisiya müsabiqələri və hərraclarına) – 35 %-dən az olmayaraq.
Beləliklə, qarışıq özəlləşdirmə üsulu tətbiq edilən Azərbaycanda özəlləşdirmə aşağıdakı formalar üzrə aparılır:

· əvvəllər icarəyə verilmiş əmlak Dövlət Əmlak Nazirliyinin razılığı ilə icarəçiyə satılır;

· kiçik müəssisələr əmək kollektivinə satılır;
· orta və iri müəssisələr çek və pul hərraclarına çıxarılır;
· açıq və qapalı tipli səhmdar cəmiyyətlər yaradılır.
Bu zaman müəssisələr işçilərin sayına görə təsnifləşdirilir. 

İkinci mərhələ 1999-cu ildən başlayaraq indi də davam edir. Bu dövrdə özəlləşdirmənin tempi xeyli aşağı düşmüş, onun gedişində fasilələr müşahidə olunur. Dövr ərzində özəlləşdirmənin yeni hüquqi bazası yaradılmış və sonrakı proseslər dövlət mülkiyyətinin özəlləşdirilməsinin yeni Qanununa və II Dövlət Proqramının müddəalarına uyğun tənzimlənir.

Ölkə iqtisadiyyatında özəl bölmənin inkişafını sürətləndirmək, bu sahəyə investisiyaların cəlb olunmasını həvəsləndirmək, kiçik və orta sahibkarlığa (KOS) dövlət köməyinin səmərəliliyini artırmaq məqsədilə «Azərbaycan Respublikasında kiçik və orta sahibkarlığın inkişafının Dövlət Proqramı (2002-2005-ci illər)» təsdiq edilmiş, bu Proqramın icrası Azərbaycan Respublikasının Nazirlər Kabinetinə tapşırılmış, Maliyyə Nazirliyi isə Dövlət Proqramında nəzərdə tutulan tədbirlərin həyata keçirilməsi məqsədilə hər ilin dövlət büdcəsinin layihəsində müvafiq vəsaitin ayrılmasını təmin etmişdir. 

Ölkəmizdə kiçik və orta sahibkarlığın hüquqi bazası inkişaf etdirilmiş, sahibkarlığın tənzimlənməsi sahəsində əhəmiyyətli irəliləyişlər olmuşdur. Kiçik və orta sahibkarlıqlara təhsil, informasiya və məsləhət xidmətləri göstərən strukturlar dəyişdirilmiş və onların fəaliyyəti gücləndirilmişdir. Kiçik və orta sahibkarlara maliyyə köməyi mexanizmlərinin formalaşması, sahibkarlar üçün vergi yükünün azaldılması, vergi sisteminin stimullaşdırılması rolunun gücləndirilməsi istiqamətində zəruri addımlar atılmışdır. Sahibkarların hüquqlarının və qanuni mənafelərinin qorunması mexanizmlərinin formalaşması məqsədilə tədbirlər görülmüşdür. Sahibkarlıq fəaliyyətinə qanunsuz müdaxilələrin qarşısını almaq və əsassız yoxlamaları aradan qaldırmaq məqsədilə «Nəzarət kitabçası»nın tətbiqinə başlanmışdır. KOS-ların regional infrastrukturlarının fəaliyyəti genişlənmişdir. Sahibkarların ictimai və peşə birliklərinin formalaşması istiqamətində əhəmiyyətli nəticələr qazanılmışdır.

Proqram Azərbaycan Respublikasının Konstitusiyasına, Azərbaycan Respublikasının Mülki Məcəlləsinə, «Sahibkarlıq fəaliyyəti haqqında» və «Kiçik sahibkarlığa dövlət köməyi haqqında» Azərbaycan Respublikasının qanunlarına və digər qanunvericilik aktlarına uyğun hazırlanmışdır.


Sahibkarların hüquqlarının müdafiəsinin gücləndirilməsi məqsədilə aşağıdakı tədbirlər həyata keçirilmişdir: 

· Azərbaycan Respublikasının Mülki Məcəlləsinə əlavə və dəyişikliklər edilmiş;

· müqavilə hüquqi normalarının möhkəmləndirilmiş, müqavilə üzrə mübahisələrin məhkəmə vasitəsilə həlli qaydalarının təkmilləşdirilməsi barədə təkliflər hazırlanmışdir;

· «Sahibkarlıq sferasında nəzarət və yoxlamaların həyata keçirilməsi haqqında» Azərbaycan Respublikası Nazirlər Kabinetinin qərarı qəbul edilmişdir;

· «Nəzarət kitabçası»nın tətbiqi mexanizmləri təkmilləşdirilmişdir;

· KOS sistemində sahibkarlara hüquqi xidmət genişləndirilmişdir;

· sahibkarların ictimai birliklərinin öz üzvlərinin hüquq və mənafelərinin müdafiəsinə texniki və təşkilati kömək göstərilmişdir.


Azərbaycan Respublikasında sahibkarlığın inkişafına dövlət qayğısını artırmaq, bu sahədə mövcud problemləri vaxtaşırı təhlil edərək müvafiq tədbirlər görülməsini təmin etmək məqsədilə 27 avqust 2002-ci ildə Azərbaycan Respublikasının Prezidentinin qərarı ilə Azərbaycan Respublikası Prezidentinin yanında Sahibkarlıq Şurası yaradılmışdı. Sahibkarlıq Şurasının əsas məqsədi Azərbaycan Respublikasında sahibkarlığın inkişafı və bu sahəyə dövlət qayğısının istiqamətləri barədə təkliflər hazırlayıb Azərbaycan Respublikasının Prezidentinə təqdim etməkdən ibarətdir.Azərbaycan Respublikasının Sahibkarlığa Kömək Milli Fondunun məqsədi Azərbaycan Respublikasında sahibkarlığın inkişafı və əhalinin işgüzarlıq fəaliyyətinin artırılması sahəsində tədbirlərdə iştirak etmək, onlara maliyyə dəstəyi verməkdən ibarətdir.

Fondun əsas vəzifələri aşağıdakılardır [32]:
- Azərbaycan Respublikasında sahibkarlığın inkişafına maliyyə təminatı yaratmaq üçün tədbirlər görmək;

- sahibkarlığın, xüsusilə kiçik sahibkarlığın inkişafına kömək məqsədilə maliyyə resurslarının cəlb olunması və səmərəli istifadəsi əsasında dövlətin iqtisadi siyasətinin həyata keçirilməsinə kömək etmək;

- sahibkarlığın inkişafına yönəldilmiş proqramları maliyyələşdirmək;

- iqtisadiyyatın öncül inkişaf istiqamətləri ilə bağlı investisiya layihələrinin və proqramlarının həyata keçirilməsinə maliyyə köməyi göstərmək; 

- sahibkarlığın, sağlam rəqabətin və əmtəə bazarının inkişafını, yeni iş yerlərinin yaradılmasını təmin edən sahə və regional proqramların və investisiya layihələrinin işlənib hazırlanmasında və həyata keçirilməsində iştirak etmək;

- qanunvericiliyə uyğun olaraq digər vəzifələri həyata keçirmək.

Fond ona həvalə olunmuş vəzifələrə uyğun olaraq aşağıdakı funksiyaları yerinə yetirir [32]:

- sahibkarlıq fəaliyyətini həyata keçirmək üçün sahibkarlıq subyektlərinə bərabər şərait və imkanlar yaranmasını təmin edən bazar infrasturkturunun formalaşmasında iştirak edir;

- sahibkarlıq subyektlərinə zəruri olan hüquqi, iqtisadi və digər məlumatların toplanmasında, bazar konyunkturasının öyrənilməsində, sahibkarlıq fəaliyyəti ilə bağlı proqramların və investisiya layihələrinin işlənib hazırlanmasında məsləhətlər verir və metodiki kömək göstərir;

- sahibkarların innovasiya fəaliyyətini, idxalı əvəz edən məhsulların istehsalını və sahibkarlığa yardımla bağlı digər tədbirləri maliyyələşdirir;

- sahibkarlar tərəfindən yeni məhsul növlərinin istehsalı layihələrinin işlənib hazırlanmasına, yeni texnologiyaların, ixtiraların və «nou-hau»ların mənimsənilməsinə kömək edir;

- sahibkarlıq subyekti üçün idarəetmə kadrlarının hazırlanmasına kömək edir;

sahibkarlıq subyektlərinin xarici iqtisadi fəaliyyətinin fəallaşmasına yardım edir;

- sahibkarlığın inkişafı sahəsində qanunvericiliklə müəyyən edilmiş qaydada reklam və nəşriyyat fəaliyyəti ilə məşğul olur;

- qanunvericiliyə uyğun digər funksiyaları həyata keçirir.

Fondun vəsaiti aşağıdakı mənbələr hesabına formalaşır [32]:
- Azərbaycan Respublikasının dövlət büdcəsinin təxsisatları;

- dövlət əmlakının özəlləşdirilməsindən daxil olan vəsait;fondun fəaliyyətindən əldə olunan daxilolmalar;

- fondun əldə etdiyi qiymətli kağızdan daxil olan dividendlər;

- yerli və xarici hüquqi və fiziki şəxslər tərəfindən könüllü verilən ianələr;

- xarici dövlətlər və beynəlxalq təşkilatlar tərəfindən verilən yardımlar, qrantlar və kreditlər;

- qanunvericiliklə qadağan olunmayan digər mənbələr.

Fondun vəsaitinin istifadəsi Azərbaycan Respublikasının Prezidenti tərəfindən müəyyən edilən Qaydalara uyğun olaraq həyata keçirilir. Azərbaycan Respublikasının Sahibkarlığa Kömək Milli Fondunun vəsaitləri sahibkarlığın inkişafı ilə bağlı aşağıda göstərilən öncül istiqamətlər üzrə layihələrin maliyyələşdirilməsinə yönəldilir [32]:
· ölkənin sosial-iqtisadi inkişafı ilə bağlı məqsədli proqramlar çərçivəsində özəl sektorun dəstəklənməsi;

· idxalı əvəz edən məhsulların istehsalı;ixrac qabiliyyətli məhsulların istehsalı;innovasiya yönümlü layihələr;qədim xalq sənətlərinin inkişafı;xammal və dövriyyə vəsaitlərinin alınması;

· turizm infrastrukturunun inkişafı;

· kütləvi informasiya vasitələrinin inkişafı.

Son illər həyata keçirilən iqtisadi islahatlar Azərbaycan Respublikasında sahibkarlığın inkişafına təkan vermiş, əhalinin həyat səviyyəsinin yaxşılaşdırılmasında və iqtisadiyyatın inkişafında sahibkarlığın rolunu artırmışdır. Bununla yanaşı, ölkədə keyfiyyətli məhsul bolluğunun yaradılmasında, rəqabətə davamlı istehsal sahələrinin inkişafında və əhalinin məşğulluğunun təmin olunmasında sahibkarlıq hələ də həlledici amilə çevrilməmişdir. Bu isə öz növbəsində sahibkarlığın daha sürətlə inkişafı üçün dövlət köməyinin artırılmasını zəruri edir [14, 17].
Azərbaycan Respublikasında sahibkarlığın inkişafına dövlət himayəsini daha da artırmaq, sahibkarlıq fəaliyyətinin hüquqi bazasını təkmilləşdirilməsi, ölkədə işgüzar fəaliyyəti həvəsləndirmək məqsədilə vergi növləri üzrə dərəcələrin aşağı salınmasına, sadələşdirilmiş vergi sisteminin tətbiq dairəsinin genişləndirilməsinə, habelə sosial sığorta haqlarının azaldılması, təbii inhisarçı təsərrüfat subyektlərinin (elektrik enerjisi, qaz, su, dəmir yolu, hava və dəniz nəqliyyatı, rabitə xidməti və s.) tariflərinin təkmilləşdirilməsi ilə bağlı tədbirlər həyata keçirilir. 

Dövlət büdcəsinin xərclərində investisiya yönümlü xərclərin payı ildən ilə artır. 2010-cu ildə iqtisadiyyatın müxtəlif sahələrinin inkişafına dövlət büdcəsi hesabına 4.889,9 milyon manat (ümumi büdcə xərclərinin 41,6 faizi qədər) inves-tisiya qoyulmuşdur. 

2005-2010-cu illəri əhatə edən son 5 il ərzində ölkəmizin iqtisadiyyatına kredit qoyuluşlarının həcmi 31.806,7  mln. manat  miqdarında olmuşdur. Bu kredit qoyuluşlarının 31,5%-ni (10.014,5 milyon manat) qısamüddətli, 68,5%-ni uzunmüddətli kredit qoyuluşları (21792,2 milyon manat) təşkil etmişdir. 

İnvestisiya fəaliyyətinin maliyyələşdirilməsi mənbələrinin araşdırılması bu günki dövrdə çox mühüm əhəmiyyət kəsb edir. Əsrin müqaviləsi sazişi bağlandıqdan sonra Azərbaycan iqtisadiyyatına qoyulan investisiyalar ilbəil artmağa başlamış və bu investisiyaların 90%-i birbaşa xarici investisiyalar təşkil etmişdir. Yatırılan investisiyaların çox hissəsi isə iqtisadiyyatın neft sektoruna qoyulmuş və digər sahələr bu prosesə qismən qoşulmuşlar. Azərbaycanın neftdən aldığı gəlirlər tədricən artmağa başlandığından daxili mənbələr hesabına qeyri-neft sektoruna da investisiya qoyuluşu həyata keçirilməyə başlandı və bu prosesdə həm dövlət və həm də yerli firmalar iştirak eməyə başladılar. Gələcəkdə investisiya layihələrinin maliyyələşdirilməsinin digər mənbələrinin də aşkarlanması nəzərdə tutulur [14].

2004-2013-cü illərdə iqtisadiyyatın inkişafı ilə əlaqədar investisiyaların həcmində artım müşahidə olunur. Bütün maliyyə mənbələri hesabına investisiya qoyuluşlarının həcmi 2004-cü ildə 5,8 milyard manat, 2006-cı ildə 7,4 milyard manat, 2008-ci ildə 13,3 milyard manat və 2013-cü ildə isə 22,0 milyard manat olmuşdur.

 Cədvəl 2.1. İqtisadiyyata yönəldilən investisiyalar

	 
	2007 
	2008
	2009
	2010
	2011
	2012
	2013

	Bütün mənbələr üzrə investisiya qoyuluşları (xarici investisiyalar nəzərə alınmaqla): 

	mln.manat 
	10353.9
	13328,0
	10475,0
	14118,9
	17048,8 
	20250,7 
	21974,2

	mln.dollar 
	12066.1
	16222,0
	13033,5
	17591,5
	21588,9 
	25777,3 
	28010,5

	Xarici investisiyalar: 

	mln.manat 
	5727.2
	5625.8
	4395,1
	6619,7
	6849.8 
	8102,7 
	8269,3

	mln.dollar 
	6674.3
	6847.4
	5468,6
	8247,8
	8673.9 
	10314,0 
	10540,9

	Daxili investisiyalar: 

	mln.manat 
	4626.7
	7702,7
	6079,9
	7499,2
	10199,0 
	12148,0 
	13704,9

	mln.dollar 
	5391.8
	9374,6
	7564,9
	9343,7
	12915,0 
	15463,3 
	17469,6


Daxili mənbələr hesabına ölkə iqtisadiyyatına 2006-cı ildə 2,9 milyard manat, 2007-ci ildə 4,6 milyard manat, 2009-cu ildə 6,1 manat, 2013-cü ildə 10,5 milyard manat investisiya yönəldilmişdir.

İlk baxışda düşünmək olar ki, xarici investisiyaların azalmasına 2008-2009-cu illər ərzindəki qlobal maliyyə və iqtisadi böhran səbəb olub. Ancaq fakt bundan ibarətdir ki, ölkədə əsas kapitala yönələn xarici investisiyaların artım tempi məhz 2005-ci ildən sonra azalmağa başlayıb. Bu vəziyyət daxili maliyyə imkanlarının artımı nəticəsində baş vermiş, neftin dünya bazarlarında qiymətinin ildən ilə yüksəlməsi Azərbaycan hökumətinə əsas infrastruktur layihələrinin maliyyələşdirilməsini öz üzərinə götürməyə imkan yaratmışdır.
Cədvəl 2.2. Xarici investisiyalar (mln. ABŞ dolları)

	
	2007 
	2008
	2009
	2010
	2011
	2012
	2013

	Cəmi xarici investisiya
	6674.3
	6847.4
	5468,6
	8247,8
	8673,9
	10314,0
	10540,9

	o cümlədən:

	Maliyyə kreditləri
	1576.6
	2357.9
	1438,3
	3405,9
	3692,5 
	3135,5 
	2655,8

	Neft sənayesinə
	4003.3
	3350.7
	2412,7
	2955,3
	3407,8 
	4287,8 
	4935,2

	Neft bonusu
	68.2
	3.5
	1,0
	2,0
	19,9 
	2,0 
	2,4

	Birgə və xarici investisiyalı müəssisələr
	439.1
	494.1
	624,4
	659,6
	886,0 
	1094,5 
	1041,0


Ölkəmizdə neft və qeyri-neft sektoru üzrə əsas kapitala yönəldilən investisiyaların artım tempi də ilk dəfə olaraq, məhz bundan sonra tarazlaşmış 2007-ci ildən etibarən, bu sahədə mövcud tendensiya ikincinin xeyrinə dəyişməyə başlamışdır. Eyni zamanda qeyd olunmalıdır ki, 2009-cu il böhranla, xüsusən də neftin dünya bazarlarında qiymətinin düşməsiylə əlaqədar ölkəmizdə də bir çox layihələrin icrası dayandırılmış, onların sayı kimi məcburi surətdə birdən-birə 2 dəfə azaldılmalı olmuşdur. Fikrimcə, ölkənin maliyyə potensialının artması nəticəsində qeyri-neft sektorunun inkişaf etdirilməsi üçün ideal zəmin yaranmış və xarici sərmayə cəlbi üçün həyata keçirilən uğurlu siyasətin əsl səmərəsi də məhz bundan sonra özünü göstərməlidir.

Dövlətin artan maliyyə imkanları hesabına ölkədə mühüm investisiya, o cümlədən regional proqramların və infrastruktur layihələrin maliyyələşdirilməsinə şərait yaranmışdır. Bununla əlaqədar möhtərəm Prezidentimiz cənab İlham Əliyevin həyata keçirdiyi iqtisadi kursun prioritet istiqaməti olaraq Azərbaycanda neft sektoru ilə bərabər qeyri-neft sektorunun inkişaf etdirilməsinə bu gün xüsusi diqqət yetirilir.

Xarici investisiyaların ölkəyə cəlb edilməsində çoxtərəfli beynəlxalq müqavilələrin böyük əhəmiyyəti vardır. Xarici investisiyanın cəlb edilməsində maraqlı olan dövlət üçün investisiya riskini azaldan beynəlxalq müqavilələrə qoşulması çox  zəruridir.

Xarici investisiya siyasəti Azərbaycan dövlətinin ümumi investisiya siyasətinin mühim tərkib hissəsi olub, milli iqtisadiyyatın yüksəlməsində, onun stabil inkişafında və əhalinin səmərəli məşğulluğunun təmin edilməsində özünəməxsus rol oynayır. Bu siyasətin həyata keçirilməsi üçün xüsusi investisiya proqramları işlənib hazırlanmalı və həmin proqramlarda milli iqtisadiyyatın xüsusiyyətləri və beynəlxalq təcrübə hər tərəfli öyrənilib nəzərə alınmalıdır. Bu zaman ölkə iqtisadiyyatının inkişafı üçün strateji əhəmiyyət kəsb edən sahələrə xüsusi diqqət yetirilməlidir. Belə sahələrdən biri də yanacaq-energetika olduğundan ilk növbədə həmin sahələrə xarici kapitalın cəlb edilməsi üçün ayrıca investisiya planı işlənib hazırlanmalı və həyata keçirilməlidir. Digər tərəfdən qeyri-neft sektoruna xarici kapitalın cəlb olunması da diqqət mərkəzində olmalı və mühüm vəzifə kimi qarşıda durmalıdır. Fikrimizcə, qeyri-neft sektorunun ayrı-ayrı sahələri üzrə sistemli şəkildə investisiya proqramları işlənməli, bunlar kompleks proqramlar ilə ziddiyət təşkil etməməli və bu sahənin müxtəlif bölmələri arasındakı qarşılıqlı əlaqələri özündə əks etdirməlidir. Neft sektorundan alınan gəlirlər qeyri-neft sektoruna yönəldilməsi üçün də kompleks proqramlar işlənib hazırlanmalıdır.

III FƏSİL. AZƏRBAYCAN RESPUBLİKASINDA STİMULLAŞDIRICI VERGİ SİSTEMİNİN ƏSAS İSTİQAMƏTLƏRİ
3.1. Stimullaşdırıcı vergi sisteminin formalaşmasında 
dövlətin vergi siyasətinin əsas istiqamətləri

Bazar münasibətləri dövləti iqtisadiyyatın idarə edilməsi və tənzimlənməsi proseslərindən azad etmir. Məsələ burasındadır ki, bu proseslər dövlətin təsərrüfat subyektlərinin istehsal-maliyyə fəaliyyətinə bilavasitə müdaxiləsini əhatə etməməlidir. Dövlət bazar mezanizmlərinin fəaliyyəti üçün lazım olan normal şəraiti formalaşdırmalı, bu mexanizmlərdən biri və əsası olan vergilər ilə həmin prosesləri tənzimləməlidir.

Müstəqillik illərində, xüsusən də son dövrdə Azərbayjan Respublikasında vergi siyasətinin təkmilləşdirilməsi istiqamətində müsbət addımlar atılmış, müasir keçid iqtisadiyyatının tələblərinə cavab verən Vergi Məcəlləsi hazırlanmış və qəbul edilərək qüvvəyə minmişdir.

Azərbaycan Respublikasının hazırkı iqtsadi inkişaf strateqiyası ən əvvəl sabit iqtisadi artıma nail olmağa yönəldilmişdir. Bu məqsədlə keçid dövründə dövlət müxtəlif iqtisadi tənzimləmə vasitələrindən istifadə edir ki, fikrimizcə bunlardan ən mühümlərindən biri də intisadiyyatın vergi tənzimlənməsidir. Təbii ki, düşünülmüş vergi siyasəti aparılmadan bazar mezanizminin normal fəaliyyətini təmin etmək mümkün deyildir.

Vergi siyaəsəti həyata keçirilərkən dövlət büdcəsinin tənzimlənməsi, planlaşdırılması və ona nəzarətin qanunla müəyyən edilmiş normaları reallaşdırılır. İqtisadi cəhətdən əsaslandırılmış vergi siyasəti maliyyə vəsaitlərinin vergi sistemi vasitəsilə toplanmasının optimallaşdırılması məqsədini güdür. Vergi siyasəti dövlət orqanlarının elmi cəhətdən əsaslandırılmış hüququ fəaliyyəti kimi geniş təkrar istehsalın tələbatını təmin etməlidir. Onun əsas məqsədi vergi ödəyicilərindən vergilərin tutulmasının hüquqi qaydalarını təmin etməklə bərabər vergitutmanın təsiri altında formalaşan iqtisadi münasibətlərin hərtərəfli qiymətləndirilməsidir.

Respublikada aparılan vergi siyasəti vergi dərəcələrinin aşağı salınması və vergi güzəştlərinin azaldılması hesabına vergitutma bazasının genişləndirilməsinə, iqtisadiyyata investisiya qoyuluşunun stimullaşdırılmasına, hüquqi şəxslərlə fərdi sahibkarlar arasnda, rezident və qeyri-rezident vergi ödəyiciləri arasında vergi yükünün bərabərləşdirilməsinə, kiçik və orta sahibkarlıq, biznes fəaliyyəti üçün əlverişli mühitin formalaşdırılması və son nəticədə mövcud iqtisadi potensialın artırılmasına və əhalinin maddi rifahının yüksəldilməsinə yönəldilmişdir.

Vergi siyasətinin səmərəliliyi dövlətin onu hansı prinsiplər əsasında həyata keçirilməsindən əhəmiyyətli dərəcədə asılıdır. Azərbaycan Respublikasında vergi siasəti aşağıdakı prinsiplər nəzərə alınmaqla həyata keçirilir [14, 17]:

- vergi siteminin normativ-hüquqi bazasının formalaşdırılması, vergi mədəniyyətinin formalaşdırılması;

- vergi ödəyicilərinin fəaliyyəti üçün əlverişli şəraitin formalaşdırılması və onların hüquqlarının maksimum qorunması;

- vergi yükünün optimal səviyyədə saxlanılması;

- vergi sisteminin idarəetmə orqanlarının fəa liyyətinin digər dövlət orqanlarının fəaliyyəti ilə əlaqələndirilməsi;

- dövlət vergi xidməti orqanları əməkdaşlarının fəaliyyəti üçün əlverişli şəraitin formalaşdırılmas, onların sosial müdafiəsinin təmin olunması;

- mövcud vergi sistemində toplanmış təcrübənin mütərəqqi əsaslarını saxlamaqla inkişaf etmiş ölkələrin vergi sisteminin özünü doğrulmuş təcrübəsinin istifadə olunması;

- sahibkarlıq və investisiya fəallığını stimullaşdıran, sadə və vergi ödəyicisi tərəfindən başa düşülən vergi sisteminin formalaşdırılması;

- vergi qanunvericiliyinə əməl edilməsinin praktiki cəhətdən rahat olması və minimum inzibati xərclər cəlb etməsi üçün müvafiq şəraitin formalaşdırılması.

Yuxarda göstərilən prinsiplər əsasında Azərbaycan Respublikasında həyata keçirilən vergi siyasətinin əsas istiqamətləri aşağıdakılardır [14, 31]:

- respublikanın iqtisadi təhlükəsizliyinin təmin edilməsinə yönəldilən tədbirlərin həyata keçirilməsi;

- vergilərin sayının azaldılması;

- vergi dərəcələrinin aşağı salınması;

- səmərəli vergi nəzarətinin təşkili;

- respublikanın ixrac potensialının inkişafının təmin edilməsi;

- daxili və xarici investisiyaların prioritet sahələrə cəlb edilməsinə əlverişli vergi mühitinin formalaşdırılması;

- vergi siteminin vahid uçot-informasiya sisteminin formlaşdırılması;

- vergi və qeyri-vergi ödənişlərinin yığılması səviyyəsinin artırılması istiqamətində tədbirlərin həyata keçirilməsi;

- vergi ödəyicilərinin gəlirləri üzərində səmərəli nəzarət mexanizminin tətbiqi;

- vergi intizamına əməl olunması üzərində nəzarət sisteminin təkmilləşdirilməsi və vergi hüquq pozunpusu hallarına görə məsuliyyət sisteminin daha da sərtləşdirilməsi;

- vergi xidməti orqanları əməkdaşlarının səmərəli fəaliyət göstərməsi məqsədi ilə vergi orqanlarının maddi-texniki bazasının əhəmiyyətili dərəcədə möhkəmləndirilməsi və sair.

Vergi siyasətinin tam dolğunluğu ilə həyata keçirilməsi və beynəlxalq standartlara cavab verən yeni qanunvericilik bazasının formalaşdırılması təkmil vergi inzibatçılığının formalaşdırılmasını zəruri etdi. Bu sahədə qabaqcıl dünya təcrübəsi araşdırıldı, bir sıra alternativ variantlar işlənib hazırlandı və son nəticədə, vergi orqanlarında funksional əsasda fəaliyyət göstərən struktura üstünlük verildi. Formalaşdırılan yeni struktur sistemlilik, çeviklilik, operativlik, kordinasiya olunma və güclü təşkilati-idarəetmə mexanizmi kimi müsbət keyfiyyətləri özündə birləşdirmişdir.

Sahibkarlığın inkişafına süni maneələrin qarşısının alınması, iş adamlarının fəaliyyətinə lüzumsuz müdaxilələrə son qoyulması və vergi ödəyicilərinin qanuni mənafelərinin qorunması, yeni iş yerlərinin açılması ilə əlaqədar məşğulluğun təmin edilməsi ilə bağlı ölkə prezidentinin tapşırıqlarını əldə rəhbər tutaraq Vergi Məcəlləsinə əlavə və dəyişikliklərin edilməsi barədə təkliflər hazırlanmış və 2007-ci ilin 1 yanvar tarixindən qüvvəyə minmiş «Azərbaycan Respublikasının Vergi Məcəlləsinə əlavələr və dəyişikliklər edilməsi haqqında» Qanunda öz əksini tapmışdır. Yeni qaydalara əsasən vergi orqanları tərəfindən vergi ödəyicilərinin bank hesabları üzrə əməliyyatlarının məhkəməsiz dayandırılması barədə müddəa ləğv edilmiş, bank hesablarından vergilərin dövlət büdcəsinə alınması proseduru sadələşdirilmiş və dəqiqləşdirilmiş, vergi orqanlarına gəlmədən hesağatların təqdim edilməsi üsulları müəyyənləşdirilmiş, sadələşdirilmiş verginin tətbiqi bazası daha da genişləndirilmiş və son nəticədə kiçik və orta sahibkarlıq subyektləri üçün əlverişli vergitutma mexanizmlərini özündə birləşdirən daha optimal bir sistem formalaşdırılmışdır.

Qeyd etmək lazımdır ki, son illər vergi nəzarətinin təkmilləşdirilməsi sahəsində də əhəmiyyətli dəyişikliklər baş verib. Bu dəyişikliklərin əsas məqsədi isə əsassız, bir-birini təkrarlayan və intizamlı vergi ödəyicilərinin haqlı narazılığına səbəb olan yoxlamaları aradan qaldırmaq, eyni zamanda aparılan yoxlamaların effektivliyini yüksəltmək və operativliyini yüksəltmək olub.

Vergigən yayınma hallarının möcudluğuna, vergi ödəmə mədəniyyətinin hələ də tam formalaşmamasına baxmayaraq, ölkədə azad sahibkarlığı inkişaf etdirmək və ona dövlət himayəsini təmin etmək, bu barədə ölkə prezidenti tərəfindən verilən tapşırıqları ardıcıl olaraq yerinə yetirmək məqsədilə səyyar vergi yoxlamalarının sayının minimuma endirilməsi, bir-birini təkrarlayan əsassız yoxlamaların qarşısının alınmaı ilə bağlı sistemli tədbirlər ardıcıllıqla davam etdirilir.

Vergi nəzarətinin təkmilləşdirilməsi son illər uğurla həyata keçirilən vergi islahatlarının əsas istiqamətlərindən biri olmuşdur. Bu sahədə görülən tədbirlər sahibkarlığın fəaliyyətinə mane olan və intizamlı vergi ödəyicilərində haqlı narazılıq doğuran əsassız yoxlamaların aradan qaldırılmasını, bununla yanaşı, aparılan yoxlamaların səmərəliliyini yüksəldilməsini təmin etmişdir.

Vergi Məcəlləsinə edilmiş dəyişikliklərin tətbiqi ilə vergi ödəyicilərinin hüquqları əhəmiyyətli dərəcədə artırılmışdır. Hazırda səyyar vergi yoxlamalarına başlamazdan ən azı 15 gün əvvəl vergi ödəyicisinə müvafiq bildiriş göndərilir. Vergi yoxlamasının nəticələrinə vergi orqanlarının rəhğər vəzifəli şəxslərinin yanında vergi ödəyicisinin nümayəndəsinin iştirakı ilə baxılır və yalnız bundan sonra məsuliyyətə cəlb edilmə haqqında qərar çıxarılır. Onu da qeyd etmək lazımdır ki, Vergi Məcəlləsinə əsasən, əgər əvvəllər 18 halda maliyyə sanksiyası tətbiq edilirdisə, hazırda bu hallar dördə endirilmişdir. 

Məhz aparılan islahatların nəticəsidir ki, səyyar vergi yoxlamalarının sayı 2008-ci ildə 9175 təşkil etmişdir. 2002-ci ilə nisbətən fiziki şəxslərin yoxlamalarının 23,4%, hüquqi şəxslərin yoxlamalarının sayı 5,7% artmışdır. Artıma əsas səbəb həmin ildə vergi ödəyicilərinin sayının artmasıdır. Ümumiyyətlə, vergi nəzarəti zamanı əsas diqqət səyyar vergi yoxlamalarının sayının azaldılması və keyfiyyətinin yüksəldilməsi, ən əsası isə kameral yoxlamaların səmərəliliyinin artırılmasına verilir.

Vergi siaysətinin həyata keçirilməsi üsulları dövlətin vergi siyasəti aparmaqla çalışdığı məqsədlədən asılıdır. Müasir dünya təcrübəsində vergi ödəyicisinin vergi yükünün dəyişdirilməsi, vergitutmanın hər hansı bir forma və vasitələrinin digəri ilə əvəz edilməsi, bu və ya digər vergiəlrin yayılma sahəsinin dəyişdirilməsi, vergi güzəştlərin tətbiq edilməsi və ya ləğvi, vergi dərəcələrinin fərqləndirilmiş sisteminin daxil edilməsi kimi üsullardan geniş istifadə olunur. Vergi siyasətinin məqsədi bir sıra amillərin təsiri altında formalaşır. Bunlardan ən mühümləri ölkədəki iqtisadi və sosial vəziyyət, cəmiyyətdə sosial-siyasi qüvvələrin yerləşməsidir.

Hazırda vergitutma sferasında əsas fəaliyyət istiqamətlərindən biri də onun cəmiyyətin inkişafına və dövlətin qarşısında duran vəzifələrə uyğunlaşdırıl-masıdır. Lakin vergi sistemində radikal islahatlar həyata keçirilərkən respublikanın bazar iqtisadiyyatı şəraitinə uyğunlaşdırılmaqda olan kövrək maliyyə sistemi xüsusi ehtiyyatlılıq və diqqətlilik tələb edir. Belə şəraitdə kardinal eksperimentlərin həyata keçirilməsi mənfi nəticələrə də gətirib çıxara bilər.

Vergi sisteminin əsəas atributlarından biri də bilavasitə vergitutmanın və onun elementlərinin sabitliyi sayılır ki, bu da sahibkarlıq fəaliyyəti və xarici inve-stisiyaların cəlb olunması üçün əlverişli şəraitin formalaşdırılmasını şərtləndirir.

Vergilərin dərəcələri real iqtisadi situasiyadan, daha doğrusu, büdcənin xərclər hissəsinin kəmiyyətindən, hazırda isə daha çox planlaşdırılan büdcə kəsrindən, əhalinin gəlirlərinin əsviyyəsindən və onların differensasiyasından asılı olduğuna görə onların uzun müddətə müəyyən edilməsi yol verilməzdir.

Vergi sistemində islahatlar həyata keçirilərkən vergi ili ərzində vergi yükünü ağırlaşdıran dəyişikliklərin edilməsinə yol verilməməlidir. Bu heç də o demək deyildir ki, hər hansı bir normativ-hüquqi sənəd təqvim ili ərzində, məsələn, may və ya setyabr ayında qəbul edilə bilməz. Bu zaman vergi qanunvericiliyində dəyişikliklərin edilməsinin «surpriz» metodundan imtina edilməsi məqsədəuyğun olardı. Vergi ödəyiciləri üçün əlavə çətinliklərin əmələ gətirilməməsi üçün vergi sistemini mürəkkəbləşdirən və yaxud vergi yükünü ağırlaşdıran qanunvericilik aktlarnın daha tez müddətdə qəbul edilməsi və növbəti ilin əvvəlindən tətbiqi daha səmərəli olardı.

Bütün vergi ödəyiciləri üçün vergi güzəştlərinin minimuma endirilməsini, yəni bir sıra güzəştlərin ləğvi nəticəsində vergitutma bazalarının genişləndirilməsini və eyni zamanda, qanunvericiliklə müəyyən edilmiş vergitutma dərəcələrinin aşağı salınmasını nəzərdə tutan vergi siyasəti həata keçirilməli, müasir dünyada gzünü doğrultmuş «aşağı dərəcələr – geniş vergitutma bazası» prinsipi əsas götürülməlidir.

Qeyd olunduğu kimi, vergi siyasətinin həyata keçirilməsinin səmərəli alətlərindən biri də vergi güzəştləridir. Bu onunla əlaqədardır ki,tələb olunan şartlərə cavab verən hər bir fiziki və hüquqi şəxsə vergidən tam və yaxud qismən azad olma hüququ verilə bilər.

Qanunvericilikdə müxtəlif növ və formalı sahibkarlıq fəaliyyəti ilə əlaqədar vergi güzəştlərinin edilməsi nəzərdə tutulur. Dünya vergiqoüma praktikasında tətbiq olunan vergi güzəştlərinin sistemləşdirilməsi müəyyən çətinlik formalaşdırır. Çünki onlar istənilən hallarda, yəni dövlətin sahibkarlıq fəaliyyətinin inkişaf etdirilməsində marağı olduğu, onun ayrı-ayrı sahibkarlıq fəaliyyəti növlərini və iqtisadiyyatın ayrı-ayrı sahələrini stimullaşdırmaq istədiyi hallarda tətbiq oluna bilər.

Vergi yükünün bütün vergi ödəyiciləri arasında bərabər və ədalətli bölüşdürülməsi məsələsi prinsipal əhəmiyyət kəsb edir. Buna, hər şeydən əvvəl iqtisadi fəaliyyətin vergi güzəştlərindən istifadə etməyən iştirakçılarına nəzərən vergi siteminin ədalətlilik prinsipini pozan və sistemsiz fəaliyyət göstən bir sıra vergi güzəştlərinin sayını azaltmaqla nail olmaq mümkündür. Belə ki, bir qrup vergi ödəyiciləri üçün güzəştli hesab olunan recim labüd surətdə digərləri üçün əlavə vergi yükü və gərginlik deməkdir. Bundan əlavə nəzərə almaq lazımdır ki, hazırda tətbiq olunan vergi güzəştlərindən bir çoxu kifayət qədər səmərəli deyildir və əksər hallarda öz təyinatı üzrə tətbiq olunmur. Bununla belə, fikrimizcə, vergilərin tənzimləyici funksiyasının azaldılması da düzgün olmazdı. Buna görə də bir sra güzəştlər, məsələn elm və texnikanın nailiyyətlərinin tətbiqinə yönəldilən, xeyriyyəçilik fəaliyyətinin həyata keçirilməsi, əhalinin az təminatlı və zəif müdafiə olunan təbəqələrinin sosial müdafiəsi ilə əlaqədar olan vergi güzəştləri saxlanılmalıdır.

Vergi stimullaşdırmasının daha bir obyekti investisiya fəaliyyətidir. Bir çox ölkələrdə, o cümlədən respublikamızda istehsal təyinatlı kapital qoyuluşlarının maliyyələşdirilməsinə, habelə, bu məqsədlər üçün alınmış və istifadə edilmiş bank kreditlərinin ödənilməsinə yönəldilən vergiyə cəlb olunan mənfəət vergidən tam azad edilir. bir sıra ölkələrin verigiqoyma sistemində gəlir vergisinə və bir sıra digər vergilərə cəlö olunmayanxüsusi investisiya fondlarının formalaşdırılması nəzərdə tutulur.

Vergi güzəştlərinin göməyi ilə bir sıra ölklərdə kiçik müəssiəslərin formalaşdırılması, xarici kapitalın cəlb olunması, iqtisadiyyatın sonrakı inkişafı üçün fundamental əhəmiyyətə malik elmi-texniki işlərin hazırlanması, ekolci lay\ihələr və dünya bazarı üçün rəqabət qabiliyyətli məhsulların buraxılmasına imkan verən yüksək texnologiyaya malik yeni istehsalların formalaşdırılması stimullaşdırılır. 
Hal-hazırda respublikamızda fəaliyyət göstərən 9 vergi növünün altısında vergi güzəştləri və azadolmalar var və onların sayı və tətbiq sferaları heç də geniş deyildir. Lakin bununla belə, güzəştlərin səmərəliliyi göz qabağındadır. Belə ki, kənd təsərrüfatına vergi güzəştlərinin verilməsi nəticəsində bu gün nəzərə çarpacaq irəliləyişlər əldə edilmişdir.

Dövlət büdcəsi kəsrlə olduğuna görə vergilər hazırda daha çox fiskal funksiya daşımalı olurlar. Bununla bağlı onun digər xüsusilə də stimullaşdırıcı və tənzimləyici funksiyaları sıxışdırılmalıdır. Bu zaman məqsəd təsərrüfat subyektlərindən vergilərin mümkün qədər çox yığılması olmamalı, əsas diqqət vergitutma mənbələrinin genişlənmsinə, istehsal və tədavül prosesində müəssisələrin səmərəli inkişafı üçün əlverişli şəraitin formalaşdırılmasına yönəldilməlidir. Bütün hallarda vergitutmanın forma və metodları vergi ödəyicilərinin xalis gəlirlərinin asanlıqla hesablanıla bilən kritik səviyyədən aşağı olmasına gətirib çıxarmamalıdır.

Respublikamızda həyata keçirilən vergi siyasətinin əsas istiqamətlərindən biri də əlverişli vergi mühitinin formalaşdırılması ilə xarici investorların ölkəyə cəlb edilməsidir. Bu məslə ilə bağlı Azərbaycan Respublikası tərəfindən bir sıra beynəlxalq müqavilələr bağlanmışdır. Bu müqavilələr əsasən investisiyaların təşviqi və qorunması, gəlirlərə və əmlaka görə vergilərə münasibətdə ikiqat vergitutmanın aradan qaldırılmasını və sair əhatə edir.

Müəssisələrin fəaliyyətinin tənzimlənməsində əsas yük mənfəət vergisinin üzərinə düşür digər ölkələrlə müqayisədə bu verginin dərəcəsi Azərbaycan respublikasında elə də yüksək deyildir lakin bazar iqtisadiyyatı yazşı inkişaf etmiş ölkələrdən fərqli olaraq respublikamızda bu verginin vergitutma bazası əhəmiyyətli dərəcədə genişdir. Ona görə də mənfəət vergisinin vergitutma bazasını tədricən ümumi qəbul edilmiş beynəlxalq standartlarla uyğunlaşdırmaq lazımdır.

Dövlət yardımının prioritet istiqamətləri arasında sahibkarları daha çox maraqlandıran məsələlər – güzəştli vergitutma, vergitutmanın sadələşdirilməsi, onun sabitliyi mühüm yer tutur. Bu baxımdan son vaxtlar həyata keçirilən tədbirlər, o cümlədən Vergi Məcəlləsinə edilən bir sıra dəyişikliklər kiçik sahibkarlıq subyektlərinin vergiyə cəlb edilməsi məsələlərinə həsr olunmuşdur və vergi yükünü xeyli yüngülləşdirmək, üçot sistemini sadələşdirmək yolu ilə respublikada kiçik biznesin inkişafı üçün maksimal əlverişli şəraitin formalaşdırılmasına yönəldilmişdir.

Dünya təcrübəsi göstərir ki, büdcə gəlirlərinin sadəcə olaraq vergi dərəcələrinin yüksəldilməsi hesabına artırılması üzun müddət davam edə bilməz.

Bununla əlaqədar olaraq əsas xüsusiyyətləri aşağıdakılardan ibarət olan yeni vergi siteminin formalaşdırılması zərurəti meydana çıxır [14-16]:

- dövlət öz ehtiyaclarını ödəmək üçün sabit, zəruri məbləğdə və tələb olunan müddətdə gəlir əldə etməlidir. Dövlət gəlirlərinin daxilolması (vergilərin yığılması) arzu olunmaz kənarlaşmalardan qorunmalıdır;

- vergi sistemi vergi yükünün bütün ödəyicilər arasında ədalətli və proporsional bölüşdürülməsini təmin etməlidir;

- vergilər təsərrüfat fəaliyyətinin iqtisadi səmərəliliyinin təmin olunması üçün şərait formalaşdırılmalı və maliyyə resurslarının bölüşdürülməsinə təhrif olunmuş təsir göstərməməlidir;

- dövlət gəlirləri sistemi yığımı və investisiyaların inkişafını stimullaşdırmalı, iqtiadi artımı həvəsləndirməli, beynəlxalq bazarda azərbaycan mallarının rəqabət qabiliyyətini təmin etmək üçün zəmin formalaşdırmalıdır;

- vergi siyasəti və vegi sistemi ayra-ayrı vergi ödəyicilərinin problemlərinin həllinə deyil dövlət bücdəsinin gəlirlərinin təmin edilməsinə yönəldilməlidir;

- vergitutmanın qanunvericilik bazası aydın, anlaşıqlı və daxilən ziddiyyətsiz olmalıdır;

- vergi ödəyiciləri vergi qanunları və onlara edilmiş düzəlişlərlə tanış olmaq, həmçinin normativ-hüquqi sənədlərin layihələrinin hazırlanmasında iştirak etmək imkanına malik olmalıdırlar;

- vergilərin yığılmasına dövlətin çəkdiyi xərclər əlverişli səviyyədə saxlanılmaqla, vergitutma sistemi tətbiq olunarkən mürəkkəbliyi və dolaşıqlığa səbəb olmamalıdır.

Son dövrlər sahibkarlığın inkişafının təşviqində hökumət müxtəlif vasitələrlə (güzəştli kreditlərin verilməsi, azad rəqabətin təmini, lisenziyalaşdırılan fəaliyyət növlərinin azaldılması və s.) yanaşı vergi rıçaqından da uğurla istifadə etmişdir. Bu müddətdə vergi xidmətində aparılan islahatlar nəticəsində vergi siyasəti sırf fiskal maraqları deyil, stimullaşdırıcı vəzifəni də yerinə yetirməyə başlamışdır. 

Son illər ölkə iqtisadiyyatında islahatların canlanması, iqtisadi inkişaf və irimiqyaslı özəlləşdirilmə prosesinin həyata keçirilməsi dövrü olmuşdur. Bu dövrdə qəbul edilmiş iqtisadi proqramlara əsasən həyata keçirilən islahatlar və özəlləşdirilmə prosesi makroiqtisadi sabitliyin və struktur dəyişikliklərinin təmin olunmasına yönəldilmişdir. Beynəlxalq maliyyə qurumları ilə birlikdə işlənib hazırlanan və uğurla aparılan islahatlar qarşıya qoyulan məqsədlərin həyata keçirilməsinə, həmçinin iqtisadi artıma və əhalinin maddi rifahının yüksəldilməsinə zəmin yaratmışdır. Bu da öz növbəsində iqtisadiyyatın digər sahələrində olduğu kimi, vergi sahəsində də islahatların aparılmasını, bu münasibətlərin inkişafını təmin edə biləcək vergi siyasətinin həyata keçirilməsini zəruri etmişdir.

Aparılan islahatların ana xəttini qanunvericilik bazasının təkmilləşdirilməsi təşkil edirdi. Bu sahədə vahid və təkmil qanunvericilik bazasının yaradılması zərurətini nəzərə alaraq qısa bir müddətdə Vergi Məcəlləsinin layihəsinin hazırlanması qərara alınmışdır. Bu layihənin hazırlanması prosesində vergitutmanın sadələşdirilməsi, onun bazasının genişləndirilməsi, vergi dərəcələrinin aşağı salınması, hüquqi şəxslərlə fərdi sahibkarlar və rezident vergi ödəyiciləri ilə qeyri-rezident vergi ödəyiciləri arasında vergi yükünün bərabərləşdirilməsi, respublika üzrə vergi yükünün azaldılması, vergi ödəyicilərinin hüquqlarının genişləndirilməsi və s. prinsiplər əsas götürülmüşdür. 
İqtisadiyyata investisiyaların cəlb edilməsi üçün əlverişli vergi mühitinin yaradılması respublikada aparılan vergi siyasətinin prioritet istiqamətlərindən biridir. Bu siyasətin müvəffəqiyyətlə həyata keçirilməsi üçün isə respublikada bir sıra beynəlxalq müqavilələr imzalanmışdır. Bu müqavilələr əsasən investisiyaların təşviqi və qorunmasını, gəlirlərə və əmlaka görə vergilərə münasibətdə ikiqat vergi tutmanın aradan qaldırılmasını, nəqliyyat daşımalarını və kredit sazişlərini əhatə edir.

1994-cü ilin sentyabrın 24-də «Əsrin müqaviləsi» çərçivəsində qəbul edilmiş Hasilatın pay bölgüsü üzrə Sazişdə karbohidrogen sahəsində fəaliyyət göstərən şirkətlər üçün xüsusi vergi rejimi tətbiq edilmişdir və bu cür müəssisələr «Xüsusi vergi rejimli müəssisələr» hesab olunurlar.

Xüsusi vergi rejimi müəyyən dövr ərzində vergilərin hesablanması və ödənilməsinin xüsusi qaydasını nəzərdə tutur. Bu Saziş çərçivəsində fəaliyyət göstərən müəssisələrinin fəaliyyəti «Xarici subpodratçıların vergiyə cəlb olunması haqqında», «Əməkdaşlar və fiziki şəxslərin vergiyə cəlb edilməsi haqqında», «İdxal və ixrac vergiləri haqqında», «Mənfəət vergisi haqqında» tərəflər arasında imzalanan Prtotokollarla tənzimlənir.

Xarici subpodratçılar üçün karbohidrogen fəaliyyəti ilə bağlı mənfəət vergisinin hesablanmasının sadələşdirilmiş mexanizmi müəyyən edilmişdir.

Belə ki, xarici subpodratçılar karbohidrogen fəaliyyətindən əldə etdikləri gəlirdən yalnız ödəniş mənbəyində mənfəət vergisinin ödəyiciləridirlər. Bu verginin dərəcəsi hər bir Saziş üzrə, Sazişin imzalandığı tarixə Azərbaycan Respublikasının vergi qanunvericiliyində mövcud olan mənfəət vergisi dərəcəsindən asılı olaraq 5%, 6,25%, 7,5% və 8% həcmində müəyyən edilmişdir. Görülmüş iş və ya göstərilmiş xidmətlərə görə xarici subpodratçılara aparılan ödənişlərdən mənfəət vergisindən başqa heç bir vergi tutulmur və bununla da xarici subpodratçıların vergi məsuliyyəti və öhdəlikləri tamamilə yerinə yetirilmiş hesab olunur.

Azərbaycan Respublikası Nazirlər Kabinetinin 155 saylı qərarı ilə iri vergi ödəyicilərinin və xüsusi vergi rejimli müəssisələrin müəyyən edilməsinin meyarları təsdiq edilmişdir. Bu meyarlar iri vergi ödəyicilərinin və xüsusi vergi rejimli müəssisələrin mərkəzləşdirilmiş qaydada uçota alınmasını (Vergi Məcəlləsinin 33.7-ci maddəsi) təmin etmək məqsədilə qəbul edilmişdir. Məlumat üçün bildirək ki, hazırda Azərbaycanda 238 xüsusi vergi rejimli müəssisə fəaliyyət göstərir.

Vergi qanunvericiliyində baş verən dəyişikliklər son illər dövlətin investisiya siyasətinin müvəffəqiyyətlə həyata keçirilməsinə yönəldilmişdir.

Müəssisələrin maliyyə potensialının yüksəldilməsi məqsədilə mənfəət vergisinin dərəcəsi 20%-dək endirilmişdir. Xarici iş adamları üçün Azərbaycan mənbəyindən əldə olunan gəliri kimi müəyyən edilən və qeyri-rezidentin Azərbaycan Respublikasının ərazisindəki daimi nümayəndəliyinə aid olmayan ümumi gəlirindən ödəmə mənbəyindən xərclər çıxılmadan dividendlər, faizlər, muzdlu işlə əlaqədar alınan gəlirlər istisna olmaqla işlərin görülməsindən və ya xidmətlərin göstərilməsindən əldə edilən gəlirlər, icarə haqqı və royalti 10%, rezident müəssisənin və ya sahibkarlıq lizinqi, o cümlədən maliyyə lizinqi əməliyyatı üzrə ödəmələri, habelə riskin sığortasına və ya təkrar sığortasına dair müqaviləyə uyğun olaraq sığorta ödənişləri – 4%, Azərbaycan Respublikası ilə digər dövlətlər arasında beynəlxalq rabitə və ya beynəlxalq daşımalar həyata keçirilərkən rabitə və ya nəqliyyat xidmətləri üçün rezident müəssisəsinin və ya sahibkarın ödəmələri 6% dərəcəsi ilə vergiyə cəlb olunur.

Qeyri-rezidentin daimi nümayəndəliyindən mənfəət vergisindən əlavə olaraq bu daimi nümayəndəliyin xalis mənfəətindən həmin qeyri-rezidentə köçürdüyü hər hansı məbləğdən 10% dərəcə ilə vergi tutulur.

Eyni zamanda, Vergi Məcəlləsində investisiyaya yönəldilən hissəsi vergiyə cəlb olunmadan, əsas fondların aktiv hissəsi isə əmlak vergisindən azad olunmuş, vergi qanunvericiliyinin pozulmasına görə vergi ödəyicilərinə vergi orqanları tərəfindən tətbiq olunan maliyyə sanksiyaları da xeyli yüngülləşdirilmişdir.

Azərbaycan Respublikasının rezidenti olmayan şəxslərin gəliri - əgər bu gəlirlər Azərbaycan Respublikasının rezidenti olmayan işə götürən tərəfindən, yaxud onun adından ödənilirsə və qeyri-rezidentin daimi nümayəndəliyi tərəfindən və ya onun adından, yaxud daimi nümayəndəlikdə fəaliyyəti ilə əlaqədar ödənilirsə, bu halda vergidən azaddır.

Azərbaycanda həyata keçirilən vergi islahatlarının əsas məqsədi xarici və daxili iş adamları, investorlar üçün eyni səviyyəli vergi mühiti yaratmaqdan ibarətdir. Hələ Azərbaycanın Prezidenti, Ümummilli liderimiz H.Əliyev 2002-ci il üçün dövlət büdcəsinin təsdiqi barədə fərmanında iqtisadi inkişafı problemli olan regionlarda vergi tətillərinin tətbiqi imkanlarının araşdırılmasını nəzərdə tuturdu. Deməli, prioritetlər dəyişir - vergi güzəştləri vergi tətilləri və investisiya vergi krediti kimi tədbirlərlə əvəz oluna bilər. Bir tərəfdən baxanda bu tədbirlər vergi gəlirlərinin azaldılmasına, digər tərəfdən isə bu müvəqqəti xarakter daşıyaraq investisiyaların iqtisadiyyatımıza yönəldilməsinə səbəb olar. Müxtəlif ölkələr bu cür təcrübədən istifadə edirlər:

	Ölkələr 
	Güzəştlər (qoyulan sərmayəyə faizlə)
	Şərhi

	Polşa
	100
	İnvestisiya edilmiş vəsaitlərin 100 faizi həcmində vergilər üzrə kredit 

	Belçika
	100
	İnvestorlar üçün güzəştlər

	İtaliya
	210
	İnvestorlar üçün güzəştlər və 10 il müddətinə vergi tətili

	Böyük Britaniya
	30
	İş yeri açan və yerli personala öyrədən investorlara güzəştlər, tezləşdirilmiş amortizasiya və 3 illik vergi tətili

	İrlandiya
	75
	İş yerləri açan investorlara güzəştlər və 5 illik vergi tətili.

	Çin
	60
	Korporativ vergi dərəcələrinin aşağı salınması və reinvestisiya olunan mənfəətə vergi güzəştləri 

	Səudiyyə Ərəbistanı
	130
	10 il müddətinə vergi tətili

	Özbəkistan
	75
	7 il müddətinə vergi tətili

	Qazaxıstan
	65
	Vergilərin sonrakı 5 ildə 50 faiz aşağı salınması şərtilə 5 il müddətinə vergi tətili 

	Rusiya
	25
	Hazır məhsula 50 faiz gömrük güzəştləri üstəgəl regional güzəştlər, vergi krediti

	Azərbaycan
	40-100
	Tezləşdirilmiş amortizasiya


İnvestisiya fəaliyyətinin vergi imtiyazı amortizasiya siyasəti ilə sıx əlaqədədir ki, bu da istehsal potensialının daha intensiv yeniləşdirilməsinə istiqamətləndirilmişdir. Təsərrüfat obyektlərinin xüsusi investisiya – istehsal resurslarına amortizasiya ödənişlərinin əhəmiyyətini artırmaq üçün fikrimizcə, mövcud amortizasiya normalarına yenidən baxılmasını sürətləndirmək və onun yeni üsullarının tətbiqini genişləndirmək məqsədəuyğundur [14, 31].

Vergi Məcəlləsinə əsasən əsas vəsaitlərin kateqoriyaları üzrə illik amortizasiya normaları aşağıdakı kimi müəyyən edilir [2, 17]:

- binalar, tikililər və qurğular – 7 faizədək;

- maşınlar, avadanlıq və hesablama texnikası – 25 faizədək;

- nəqliyyat vasitələri – 25 faizədək;

- digər əsas vəsaitlər – 20 faizədək.

Cari ildə faktiki dəyəri ödənilmiş istehsal təyinatlı kapital qoyuluşları, habelə lizinq obyekti olan əmlak üçün (təbii inhisar subeyktlərinin, habelə qiymətləri dövlət tərəfindən tənzimlənən mal istehsalı, iş görülməsi, xidmət göstərilməsi ilə məşğul olan təsərrüfat subyektlərinin kapital qoyuluşları istisna olmaqla) yuxarıda göstərilən əsas vəsaitlərin illik amortizasiya normaları 2 dəfəyədək artırıla bilər [14, 17].

İstehsal təyinatlı kapital qoyuluşları dedikdə, bilavasitə mal istehsalı prosesində iştirak edən binaların – sexlərin yeni tikinti formasında əsaslı tikintisi, yenidən qurulması, fəaliyyətdə olan müəssisələrin genişləndirilməsi və texniki cəhətdən yenidən təhcizatı, habelə qurğuların, avadanlıqların, istehsaldaxili nəqliyyat vasitələrinin və əsas vəsaitlərin, digər obyektlərin (və ya hissələrinin) satın alınması başa düşülür [2, 17].

Əsas kapitala amortizasiya normaları onların təkcə fiziki və mənəvi köhnəlməsi cəhətdən deyil, həmçinin bu fondların elmi cəhətdən əsaslandırılmış xidmət müddəti nəzərə alınmaqla tətbiq olunmalıdır.

Azərbaycan iqtisadiyyatının dünya təsərrüfat sisteminə inteqrasiya edildiyi bir vaxtda investisiya edilmiş kapitalın geri qaytarılması müddəti inkişaf etmiş ölkələrdəki müddətə yaxınlaşdırılmalıdır, eyni zamanda xarici investorlara onların kapitalının istehsalımıza investisiya etməsi üçün şəraiti yaxşılahdırılmalıdır.

Qeyd edildiyi kimi, bəzi ölkələr istehsala kapital qoyuluşunu stimullaşdırmaq məqsədilə investisiya məqsədli vergi kreditindən istifadə edirlər.

Vergi krediti vergilərin ödənilməsinə vergi ili ərzində 3 aydan 1 ilə qədər müddətə dəyişdirilməsinə icazə verən hüquqdur. Məsələn, Rusiya Federasiyasında vergi krediti yalnız təbii fəlakət nəticəsində vergi ödəyicisinə zərər dəydikdə, vergini birdəfəyə ödədiyi təqdirdə vergi ödəyicisinin iflasa uğrama təhlükəsi olduqda, dövlət sifarişinin yerinə yetirilməsinə görə ödənişin və ya büdcədən ödənişin ləngiməsi zamanı verilir. İnvestisiya məqsədli vergi kreditinin başlıca fərqləndirici cəhəti onun daha uzun müddətə (1-5 ilə) verilməsidir. Bu kredit müəssisəyə müəyyən edilmiş müddət və həddlər daxilində dövlətə keçiriləcək vergilərin və ödənişlərin azadılmasına icazə hüququdur. Bu cür kreditin verilməsi Azərbaycanın aqrar bölməsi üçün çox zəruridir. Belə ki, müəssisə region üçün mühüm əhəmiyyət kəsb edən sifarişi yerinə yetirdikdə, müəssisə yeni bir texnologiya alıb onu ətraf mühitin mühafizəsinə yönəltdikdə və yaxud müəssisə yeni iş yerləri açdıqda, təcrübə-konstruksiya işi apardıqda bu cür kreditlərin səmərəsi yüksək olar. Belə olduğu halda dövlət müəssisəyə icazə verir ki, alınmış avadanlığın, görülmüş işlərin dəyərinin müəyyən həjci (məsələn 30-40 faizi) qədər büdcəyə ödənməli olduğu mənfəət vergisini (və ya başqa bir vergini) azaltsın. İnvestisiya məqsədli vergi kreditinə faiz hesablanır və girov təminatı zəruridir. Azərbaycan iqtisadiyyatının dirçəlməsi, müəssisələrin maliyyə potensialının yaxşılaşması bu kreditdən istifadəyə zəmin yaradır [14, 15, 17].

3.2. Stimullaşdırıcı vergi sisteminin təkmilləşdirilməsi istiqamətləri

Azərbaycan Respublikasında vergi sisteminin təkmilləşdirilməsinin strateji istiqamətlərini aşağıdakı kimi qruplaşdırmaq olar:

1. Vergi qanunvericiliyinin təkmilləşdirilməsi;

2. Mütərəqqi vergi orqanlarının formalaşdırılması;

3. Vergi ödəyicilərinin könüllü əməletmə dərəcəsinin artırılması.

Vergi qanunvericiliyinin təkmilləşdirilməsi sahəsində ilkin mərhələ vergi bazasının bütün elementlərini nəzərə alan vergi sistemini yaratmaqdır. Bu istiqamətdə qarşıda duran maneələri və onların həlli yollarını aşağıdakı kimi qruplaşdırmaq olar: 

· Hazırda vergi münasibətlərinin bir sıra məqamları Mülki Məcəllə, İnzibati Xətalar Məcəlləsi və s. sənədlərə əsasən tənzimlənir. Eyni zamanda, bir çox sahəvi qanunvericilik aktlarında vergilərlə bağlı müddəalar mövcuddur ki, bu da həmin müddəaların vergi orqanları tərəfindən tam dolğunluğu ilə tətbiqinə çətinlik yaradır. Odur ki, vergi qanunvericiliyinə dair bütün normativ sənədlərin Vergi Məcəlləsinə daxil edilməsi zəruridir; 

· Ümumi bəyannamə sisteminin tətbiq olunmaması vətəndaşların gəlir və xərclərinin uçotunun düzgün aparılmasına maneəçilik törədir. Bu sistemin olmaması həm də səmərəli vergi nəzarətinin yaradılmasını çətinləşdirir ki, bu da vergidən yayınma hallarının genişlənməsinə gətirib çıxarır. Bundan əlavə, ümumi bəyannamə sisteminin tətbiq olunmaması vergi güzəştlərindən qeyri-səmərəli istifadəyə (gəlir vergisi üzrə vergi tutulmayan məbləğlərin iki və daha çox hallarda tətbiqi) və vətəndaşların gəlirlərinin tam şəkildə vergiyə cəlb olunmamasına şərait yaradır; 

·  Respublikada vergi münasibətlərindən irəli gələn mübahisələrin həlli üzrə vergi məhkəmələrinin yaradılmaması eyni problemi müxtəlif instansiya məhkəmələrində uzun-uzadı mübahisələndirməyə səbəb olur. Vergitutmanın spesifik xüsusiyyətlərini nəzərə almaqla yaradılan ixtisaslaşdırılmış vergi məhkəmələri vergi münasibətlərindən irəli gələn mübahisələrin operativ və iqtisadi cəhətdən əsaslandırılmış şəkildə həllinə nail olmağa imkan verir. Bu məhkəmələrə Vergi Məcəlləsinin maddələri üzrə şərh vermək hüququ da verilə bilər;

·  Vergitutma əsaslarının Vergi Məcəlləsi ilə tənzimlənməsinə baxmayaraq dövlət vergi orqanları və bələdiyyələrin vergi orqanları tərəfindən vergi ödəyicilərinin vahid uçot qaydaları müəyyənləşdirilməmişdir. Bunu aradan qaldırmaq məqsədilə bələdiyyələrin uçot sistemini dövlət vergi orqanlarının uçot sisteminə uyğunlaşdırmaq lazımdır. Bu həm də ümumi bəyannamə sisteminə keçid üçün çox vacibdir;

·  Təcrübə göstərir ki, vergidən yayınmanın daha geniş yayılmış formalarından biri bazar qiymətlərinin qeyri-dəqiq rəsmiləşdirilməsidir. Ölkədə bazar qiymətlərinin müəyyən edilməsi qaydalarını həyata keçirəcək qurumun, müvafiq icra hakimiyyəti orqanının müəyyən edilməməsi bazar qiymətlərinin tətbiqində bir sıra problemlərin yaranmasına səbəb olur; 

·  Qloballaşma şəraitində milli iqtisadiyyatın dünya iqtisadiyyatı ilə inteqrasiyasının güclənməsini, respublikanın gələcəkdə ümumdünya ticarət təşkilatına və digər bu qəbildən olan beynəlxalq təşkilatlara üzv olacağını nəzərə alsaq, Vergi Məcəlləsinin beynəlxalq standartlara maksimum uyğunlaşdırılması zəruridir. Bununla əlaqədar, müvafiq təkliflərin hazırlanması üçün dövlət komissiyasının yaradılması bu işin sürətləndirilməsinə imkan verər;

·  Respublikada çevik və müasir vergi sisteminin yaradılması vergi və tədiyələrin yığılması sahəsində ciddi irəliləyişlərin əldə olunmasına imkan vermişdir. Dövlət vergi orqanlarında uçot sistemi təsis edilmiş, güclü nəzarət sistemi formalaşdırılmış, peşəkar kadrlar komplektləşdirilmiş və vergitutma rıçaqları işlək vəziyyətə gətirilmişdir. Vergi orqanlarında çalışan kadrların peşəkarlıq səviyyəsini daha da artırmaq məqsədilə onların fəaliyyət göstərdikləri sahələr üzrə ixtisasartırma kurslarının keçirilməsi intensivləşdirilməlidir;

 Vergi qanunvericiliyinin təkmilləşdirilməsi sahəsində ikinci mərhələ vergi qanunvericiliyi ilə digər qanunvericilik aktları arasında ziddiyətlərin aradan qaldırılmasıdır. Bu sahədə meydana çıxan problemlər və onların aradan qaldırılması yolları əsasən aşağıdakılardır:

- Respublikada bank məlumatlarına çıxışın təkmilləşdirilməsi həm çirkli pulların yuyulması, həm də vergi cinayətlərinə qarşı mübarizədə mühüm əhəmiyyət kəsb edir. Beynəlxalq aləmdə belə bir fikir formalaşmaqdadır ki, dövlət maraqları baxımından bank əməliyyatları haqda məlumatın əldə edilməsi yol veriləndir. Belə ki, vergi orqanları ölkənin iqtisadi təhlükəsizliyini təmin etmək üçün bank məlumatlarına birbaşa və ya dolayı çıxışa malik olmalıdırlar. Bu zaman vergi ödəyicilərinin hüquqlarının qorunmasına da ciddi şəkildə əməl edilməli və əldə olunan məlumatlar vergi sirri hesab olunmalıdır; 

- Xarici ölkələrin yerli nümayəndəliklərində səyyar vergi yoxlamaları aparılan zaman rəsmi sənədlərin əcnəbi dildə tərtib olunması halları aşkarlanır. Bəzən, təşkilatiın təsis sənədlərinin xarici ölkələrdə saxlanılmasına da rast gəli-nir. Bundan əlavə, xarici şirkətlər tərəfindən Azərbaycan Respublikasında həyata keçirilən fəaliyyət üzrə bank əməliyyatları bir qayda olaraq xarici banklar vasitə-silə aparılır. Bütün bunlar həmin təşkilatlarda aparılan yoxlamaların müddətinin uzanmasına səbəb olur. Belə halların qarşısını almaq üçün Vergi Məcəlləsinin tələblərinə uyğun olaraq müvafiq qanunlara zəruri düzəlişlər edilməlidir.

- Vergi qanunvericiliyinin təkmilləşdirilməsi sahəsində üçüncü mərhələ qanuna vergi ödəyicilərinin hüquq, öhdəlik və vəziflərini daxil etməkdir. Doğrudur, bu sahədə çox mühüm əhəmiyyət kəsb edən tədbirlər həyata keçirilib və indiyədək Vergi Məcəlləsində 100-ə yaxın maddə bu və ya digər formada vergi ödəyicilərinin hüquqlarının qorunmasına yönəlmişdir. Lakin, vergi siyasə-tinin əsas istiqamətlərindən biri vergi ödəyicilərinin hüquqlarının genişlən-dirilməsi olduğundan bu sahədə də müəyyən işlər görülməlidir. Bu sahədə mövcud problemləri və onların aradan qaldırılması yollarını aşağıkı kimi qruplaşdırmaq olar:

- Dünya ölkələri arasında beynəlxalq əlaqələrinin genişlənməsi və dərinləşməsi transfert qiymətlərin tətbiqinin kütləviləşməsinə gətirib çıxarmışdır. Transfert qiymətlərin ölkə iqtisadiyyatı və büdcə gəlirlərinə mənfi təsir göstərə biləcəyini nəzərə alaraq belə qiymətləri tənzimləyən qanun layihəsinin hazırlanması olduqca böyük əhəmiyyət kəsb edir. Bu qanun layihəsində transfert qiymətləri tətbiq edən vergi ödəyicilərinin öhdəlik və vəzifləri, məsuliyyətləri dəqiq müəyyən edilməlidir. 

- Hasilatın pay bölgüsü haqqında qanunun olmadığına görə Azərbaycanın imzaladağı neft müqavilələrinin hər biri parlamentdə ratifikasiya edilərək xüsüsi qanun qüvvəsi almışdır. Buna görə də bu müqavilə çərçivəsində vergi münasibətləri Vergi Məcəlləsi ilə deyil, ayrıca razılaşdırma protokolları ilə tənzimlənir. Ölkədə vahid vergi qanunvericiliyi bazasının tətbiqi və vergi münasibətlərinin tənzimlənməsi sahəsində pərakəndəliyi aradan qaldırmaq məqsədilə bu növ vergi münasibətlərinin Vergi Məcəlləsi çərçivəsində tənzimlənməsi məqsədəmüvafiq olardı. Bunun üçün isə hasilatın pay bölgüsü haqqında qanun layihəsinin qəbulu zəruridir.

Mütərəqqi vergi orqanlarının formalaşdırılması sahəsində ilkin mərhələ mərkəzi və yerli vergi orqanlarının səmərəli strukturunu işləyib hazırlamaqdır. Bu sahədə qarşıda duran maneələrə və onların həlli yollarına aşağıdakıları aid etmək olar:

- Ölkə iqtisadiyyatının dinamik inkişafı və istehsal münasibətlərinin genişlənməsi vergi siyasətinin də adekvat dəyişməsini tələb edir. Buna operativ və iqtisadi cəhətdən əsaslandırılmış şəkildə nail olmaq və vergi xidmətində aparılan islahatların effektliliyini artırmaq məqsədilə Starteji Planlaşdırma Mərkəzinin yaradılması zəruridir. Bu mərkəzin fəaliyyət istiqamətlərinə aşağıdakılar aid edilə bilər: 

1) Vergi orqanlarında təşəbbüs olunan bütün yeni layihələrin birbaşa işlənməsi və monitorinqin həyata keçirilməsi;

2) Vergi sistemində qısa, orta və uzunmüddətli ümumi fəaliyyət planlarının işlənilməsi;

3) Beynəlxalq maliyyə institutları ilə birgə aparılan layihələrə rəhbərliyin həyata keçirilməsi;

4) İnkişaf etmiş ölkələrdə istifadə olunan müasir idarəetmə modellərinin, o cümlədən qiymətləndirmə meyarlarının, öyrənilməsi və onların Azərbaycan Respublikası vergi sistemində tətbiqinin mümkünlüyünün araşdırılması;

5) Vergi orqanlarında lokal kompüter şəbəkəsinin yaradılması və gələcəkdə onun respublika üzrə qlobal kompütet şəbəkəsinə inteqrasiya olunması üçün layihələrin hazırlanması. 

6) Vergi orqanlarının inkişaf konsepsiyasının hazırlanması və tətbiqinə nəzarət və s. 

- Vergi daxilolmalarının vaxtında və tam həcmdə dövlət büdcəsin yığılması, vergidən yayınma hallarının qarşısının ciddi şəkildə alınması güclü nəzarət sisteminin təsis edilməsini zəruri edir. Nəzarət funksiyalarının müvəffəqiyyətlə həyata keçirilməsi bu sahədə mütərəqqi və səmərəli nəzarət metodlarının tətbiqi sayəsində mümkündür. Eyni zamanda, nəzarəti həyata keçirən strukturlar arasında sistemli əlaqə yaratmaq və səlahiyyətlərin dəqiq müəyyən edilməsi çox vacib məsələlərdəndir;

- Ümumi bəyannamə sisteminə keçid vergi bəyannamələrinin avtomatik işlənilməsi sisteminin yaradılmasını aktuallaşdırır. Bu sistemin köməyilə məhdud işçi qüvvəsindən istifadə edərək bütün bəyannamələrin operativ və dəqiq yoxlanılması aparıla bilər. Belə bir sistemin yaradılması həm vaxt, həm də maliyyə vəsaitlərinin qənaətinə imkan verir. Digər tərəfdən bu sistem elektron poçt («e-mail») və AVİS vasitəsilə göndəriləcək bəyannamələrin işlənilməsinə də əlverişli şərait yaradır.

Mütərəqqi vergi orqanlarının formalaşdırılması sahəsində növbəti mərhələ müasir informasiya texnologiyasının tətbiqidir. Bu istiqamətdə mövcud problemlər və onların aradan qaldırılması yolları əsasən aşağıdakılardır:

- Yalançı sahibkarlıqla məşğul olma və vergidən yayınma hallarının qarşısının alınması, vergilərin və məcburi dövlət ödənişlərinin uçotunun təkmilləşdirilməsi üçün korporativ məlumat şəbəkə sisteminin təsis edilməsi zəruridir. Bu sistemin olmaması həm Vergilər Nazirliyinin mərkəzi aparatı ilə yerli vergi orqanları, həm də digər əlaqəli dövlət təşkilatları arasında operativ məlumat mübadiləsini çətinləşdirir.

- Vergi orqanlarının müasir texniki avadanlıqlarla təmin edilməməsi iş proseslərinin ahəngdarlığı və keyfiyyətinin aşağı düşməsinə gətirib çıxarır. Bununla yanaşı, müasir texnologiyalardan istifadə olunan proqram təminatlarının olmaması bir sıra layihələrin həyata keçirilməsi zamanı əlavə maliyyə itkisinə yol verilməsilə nəticələnir. Bu sahədə kadr potensialının gücləndirilməsi və mövcud mütəxəssislərin inkişaf etmiş ölkələrdə təlimlərinin təşkili çox böyük əhəmiyyət kəsb edir.

Vergi ödəyicilərinin könüllü əməletmə dərəcəsinin artırılması üzrə birinci mərhələ səmərəli maarifləndirilmə proqramını hazırlayıb tətbiq etmək və onların məlumatlandırılması üçün təsirli tətbirlər işləyib hazırlamaqdır. Bu sahədə qarşıya çıxan problemləri və onların həlli yollarını aşağıdakı kimi qruplaşdırmaq olar:

- Vergi ödəyicilərinin maarifləndirilməsi konsepsiyasının olmaması maarifləndirmə işlərinin sistemli və əsaslı şəkildə həyata keçirilməsini çətinləşdirir. Bu konsepsiya təhsilin bütün pillələrində (orta və ali məktəblər də daxil olmaqla) maarifləndirmə işinin həyata keçirilməsinə imkan verməlidir. 

- Təsirli məlumatlandırma sisteminin təşkil edilməməsi səbəbindən vergi ödəyiciləri tərəfindən vergi öhdəlikləri əhəmiyyətli şəkildə dərk edilmir, qanunvericiliyin tələbləri bəzən anlaşıqlı izah edilmir. Vergi qanunvericiliyi və ona edilmiş dəyişiklikləri operativ surətdə vergi ödəyicilərinə çatdırılması təmin edilmir. Bununla da vergilərin düzgün hesablanması və ödənilməsi sahəsində geriliyin yaranması hallarına rast gəlinir. 

Vergi ödəyicilərinin könüllü əməletmə dərəcəsinin artırılması üzrə ikinci mərhələ vergi ödəyiciləri ilə təlim keçirmək və onlara yardım göstərmək mexanizminin hazırlanmasıdır. Bu sahədəki çətinliklərə və onaların aradan qaldırılması tədbirlərinə aşağıdakılar aid edilə bilər:

- Əhalidə vergi mədəniyyətinin hələ də tam formalaşmaması xüsusi təlim, plan və proqramlarının hazırlanmamasını zəruri edir. Bundan əlavə, regionlar üzrə təlimlərin mütəmadi keçirilməməsi qeyd olunan sahədə əhəmiyyətli irəliləyişlərin əldə olunmasını çətinləşdirir. Bunun üçün vergi ödəyicilərinin qarşılaşdığı problemlər öyrənilməli və onların həllinə yaxından köməkliklər edilməlidir. Regionlarda məlumatlandırma tədbirlərinin təşkili daha da intensivləşdirilməlidir. Kənd təsərrüfatı məhsullarının istehsalı ilə məşğul olan şəxslərin də belə tədbirlərə cəlb olunması məqsədəmüvafiq olar; 

- Vergi ödəyicilərinin şikayətlərini operativ qaydada araşdırmaq məqsədilə "Vergi ödəyicilərinin ombudsman institutu"nun yaradılması və fəaliyyət göstərməsinin təmin edilməsi hazırkı mərhələdə mühüm əhəmiyyət kəsb edən məsələlərdəndir. Azərbaycan Respublikasında sivil cəmiyyətin formalaşması istiqamətində kompleks tədbirlərin həyata keçirildiyini nəzərə alsaq vergi ödəyicilərinin hüquqlarının qorunması istiqamətində belə institutların yaradılması səmərəli olar; 

· Vergi borclarının məcburi yığımı mexanizminin səmərəliliyinin artırılması məqsədilə vergi qanunvericiliyi daha da təkmilləşdirilməlidir. Borclu vergi ödəyicilərinin borcunu onun debitoruna, təsisçilərinə və ya hüquqi şəxslərin rəhbərlərinin əmlakına yönəltmək barədə Vergi Məcəlləsinə dəyişiklik edilməsi bu sahədə atılmalı adımlardandır; 

- Respublikada vergi girovunun tətbiq edilməsi də məcburi yığım mexanizminin təkmilləşdirilməsinə xidmət edəcəkdir. Vergi orqanları nəzdində ixtisaslaşdırılmış hərracların təşkili də zəruri tədbirlərdəndir. 

NƏTİCƏ
Beləliklə, vergi sistemi dövlətin maliyyə ehtiyatlarına olan tələbatını təmin etməklə yanaşı, vergi ödəyicilərinin sahibkarlıq fəaliyyətinə olan marağını artırmalı və eyni zamanda, onları daim təsərrüfat fəaliyyətinin səmərəliliyinin yüksəldilməsi yollarının axtarışına sövq etməlidir [14, 15].

Azərbaycanda vergi sisteminin qurulması prinsiplərini nəzərdən keçirərək aşağıdakı nəticəyə gəlmək mümkündür: vergi islahatlarının həyata keçirilməsi nəticəsində vergi ödəyicilərinin eyni zamanda qanunla müəyyən edilmiş vergilərin ödənilməsi və istehsalın genişləndirilməsinin və modernləşdirilməsinin həyata keçirilməsi üzrə imkanlarını nəzərə alan nisbi bərabərlik və ədalətlilik prinsipinin reallaşdırılmasına imkan verən təsirli vergi mexanizmi yaradılmışdır.

Ölkənin vergi sistemi hazırda bazar münasibətləri iştirakçılarının bütün məcmu maraqlarının nəzərə alınmasına istiqamətlənmiş və aşağıdakılarla xarakterizə olunur:

· vergi ağırlığının fiziki və hüquqi şəxslər arasında bərabər paylanması təmin olunmuşdur, vergi yükünün ümumi səviyyəsi isə mülayimdir;

· təkrar istehsal prosesinə stimullaşdırıcı təsir göstərir;
· kifayət qədər sosial yönümlüdür;
· vergitutma obyektlərinin müəyyən edilməsi (qiymətləndirilməsi) üzrə dəqiq və aydın metodologiyaya malikdir;
· kifayət qədər yüksək gəlirləri olan fiziki və hüquqi şəxslər tərəfindən vergilərin ödənilməsindən yayınma üçün şəraitin olmaması vergi ödəyicilərinin real vergitutma bazasının genişləndirilməsinə səbəb olur;
· vergi bazasının hesablanması metodologiyası kifayət qədər çevik və sadədir;
· vergi uçotunun təşkilinə və aparılmasına, vergi hesabatlarının formalaşması və təqdim edilməsinə vaxt sərfi, əmək və maliyyə resursları və s. yüksək deyildir.
Məlumdur ki, vergilər müəssisələrin istehsal fəallığının qarşısını almamalı, əhalinin alıcılıq qabiliyyətini aşağı salmamalı və daxili investisiyaların mənbəyi kimi yığım prosesinə şərait yaratmalıdır. Müsbət haldır ki, ölkəmizdə göstərilən istiqamətlərdə tədbirlər reallaşdırılmışdır.

İqtisadi, təşkilati və hüquqi prinsiplərin məcmusunun uyğunlaşdırılması əsasında qurulan və fəaliyyət göstərən vergi sistemi iqtisadiyyatın inkişafının güclü stimulu olmaq imkanına malikdir. Vergitutmanın yuxarıda qeyd olunan prinsiplərindən əlavə Azərbaycanın müasir vergi sisteminin vergitutmanın aşağıda göstərilən yeni prinsipləri əsasında inkişafı müşahidə olunur:

· yeni iş yerlərinin açılması üçün müəssisələrin və fərdi sahibkarların yığımlarının investisiya olunmasına imkan verən şərait yaranmışdır;

· elmi-tədqiqat və təcrübi-konstruktor işlərinin stimullaşdırılması, bütün sahələrdə fundamental tədqiqatların aparılması, yeni texnologiyaların yaradılması və inkişaf etdirilməsi yolu ilə məhsulların rəqabət qabiliyyətinin təmin olunması istiqamətində məqsədyönlü tədbirlər həyata keçirilir;
· regionların iqtisadi inkişaf səviyyəsinin bərabərləşdirilməsi məqsədi ilə kapitalın sahə və ərazi axınına imkan yaranmışdır;
· əhalinin bütün təbəqələrinin sosial tələbatlarının təmin olunması, yoxsulluğun və sosial bərabərsizliyin aradan qaldırılması üçün münbit şərait mövcuddur.
Hazırkı mərhələdə Azərbaycan Respublikasının qarşısında duran vəzifələrə ölkə iqtisadiyyatının daha da inkişaf etdirilməsi, regionların sosial-iqtisadi inkişafının sürətləndirilməsi, bu sahədə özəl sektorun rolunun gücləndirilməsi daxildir. Sadalanan vəzifələrin yerinə yetirilməsi milli iqtisadiyyatın kompleks inkişafına əlverişli zəmin yaradır ki, bu sahədə stimullaşdırıcı vergi sisteminin rolu mühüm əhəmiyyət kəsb edir. Odur ki, Azərbaycan Respublikasında həyata keçirilən vergi siyasətinin əsas məqsədləri vergi sisteminin daha da təkmilləşdirilməsi, onun qanunvericilik və maddi-texniki bazasının möhkəmləndirilməsi, vergi ödəyicilərinə xidmətin keyfiyyətinin yüksəldilməsi, ölkə iqtisadiyyatına investisiya qoyulmasına daha geniş imkanların yaradılması və vergi sisteminin potensial imkanlarından səmərəli istifadə olunmasını təmin etməkdən ibarətdir. Sadalanan məqsədlərə nail olmaq üçün aparılan vergi islahatları aşağıdakı başlıca prinsiplərə əsaslanmalıdır [14, 17]:

- ümumi məqsədyönlülük, yəni vergi sisteminin qurulmasında və səmərəliliyinin artırılmasında onun iqtisadi inkişafa məcmu təsirindən çıxış edilməsi;

- sadəlik, yəni vergilərin müəyyən edilməsi və onların yığılması sahəsində hər cür bürokratik maneələrin aradan qaldırılması, tətbiq olunan çoxsaylı hesabat formalarının sayının azaldılması və müəssisələrin mühasibat bölmələrindəki iş gərginliyinin azaldılması;

- fiskal səmərəlilik, yəni dövlətin və vergi ödəyicilərinin vergilərin yığılması ilə bağlı xərclərin vergi daxilolmalarından dəfələrlə az olması, əks halda dövlətin əsas xərclərinin maliyyələşdirilməsinə vəsait çatışmazlığının labüdlüyü;

- vergiləri ödəməkdən yayınma meyllərinə sədd çəkilməsi, yəni bu və ya digər verginin tətbiqi və yığılması qaydalarının müəyyən edilməsi zamanı onun ödənilməsindən yayınmanın və beləliklə də gizli iqtisadiyyatın qarşısının alınması üçün müvafiq normativ-hüquqi bazanın hazırlanması və onun tətbiqi;

- universallıq, yəni vergi dərəcələrinin və gəlirlərinin bölüşdürülmə normativlərinin maksimum universallığının təmin edilməsi, müxtəlif kateqoriyalı vergi ödəyicilərinə, sahələrə və fəaliyyət növlərinə vergitutma məqsədi ilə yanaşma müxtəlifliyinin təmin edilməsi;

- ictimai faydalı və innovasiyaların tətbiqi üzrə fəaliyyət növlərinin stimullaşdırılması və zərərli fəaliyyət növlərinin qarşısının alınması, yəni səmərəli vergi sistemi qurmaqla istehsal təyinatlı investisiya və innovasiyaların tətbiqi ilə bağlı fəallığının və iqtisadi aktivliyinin artırılması hesabına cəmiyyət qarşısında duran problemlərin həll edilməsinin, ekoloji proqramların həyata keçirilməsinin, ətraf mühitin qorunmasının, insanın sağlamlığı və fəaliyyəti üçün təhlükə törədən fəaliyyət növlərinin qarşısının yüksək vergi müəyyən edilməklə alınmasının təmin edilməsi;

- büdcənin və vergi ödəyicilərinin gəlirlərinin inflyasiyadan müdafiəsi, yəni büdcənin maraqları çərçivəsində inflyasiya amilinin nəzərə alınması, vergi ödəyicilərinin müflisləşməsinin və vergiyə cəlb olunan bazanın azalmasının qarşısının alınması, vergi ödəyicilərinin hüquqlarının maksimum təmin edilməsi.
Müasir şəraitdə inkişaf etmiş bazar iqtisadiyyatlı ölkələr vergi siyasətini aşağıdakı mühüm məqsədlərə nail olmaq üçün həyata keçirirlər:

- təsərrüfat fəaliyyətinin stimullaşdırılması və ya məhdudlaşdırılması yolu ilə iqtisadiyyatın tənzimlənməsində və həmçinin ictimai təkrar istehsalda dövlətin iştirakı;

- müvafiq hakimiyyət və idarəetmə orqanlarının üzərinə qoyulmuş funsiyaları icra edə bilmək, iqtisadi və sosial siyasəti həyata keçirmək üçün kifayət edəcək həcmdə maliyyə ehtiyyatları ilə təmin etmək;

- gəlirlərin tənzimlənməsi üzrə dövlət siyasətini təmin etmək.

